Монгол Улсын Их Хурлын 2006 оны намрын ээлжит чуулганы 2007 оны  01 дүгээр сарын 31-ний өдөр (Лхагва гараг)-ийн нэгдсэн хуралдаан 15 цаг 20 минутад УИХ-ын чуулганы нэгдсэн хуралдааны танхимд эхлэв.

УИХ-ын дарга Ц.Нямдорж ирц, хэлэлцэх асуудлыг танилцуулж, хуралдааныг даргалав.


Чуулганы нэгдсэн хуралдаанд ирвэл зохих 76 гишүүнээс 59 гишүүн ирж, 77.6 хувийн ирцтэй байв. Үүнд:


Чөлөөтэй: Г.Батхүү, М.Зоригт, Ц.Шаравдорж, З.Энхболд, Б.Жаргалсайхан, Г.Занданшатар, Ч.Улаан, У.Хүрэлсүх, М.Энхболд;


Өвчтэй: С.Баярцогт, Л.Гантөмөр, Д.Одхүү, Ц.Сүхбаатар, Ө.Энхтүвшин;


Тасалсан: Р.Амаржаргал, Э.Бат-Үүл, Д.Бат-Эрдэнэ;


Нэг. Төрийн өндөр албан тушаалтан болон түүнтэй адилтгах албан тушаалтны цалингийн хэмжээг шинэчлэн тогтоох тухай, Зарим албан тушаалын цалингийн хэмжээг шинэчлэн тогтоох тухай, Шүүгчийн болон прокурорын албан тушаалын цалингийн хэмжээг шинэчлэн тогтоох тухай УИХ-ын тогтоолын төсөл (хэлэлцэх эсэх)


Хэлэлцэж буй асуудалтай холбогдуулан Нийгмийн хамгаалал, хөдөлмөрийн яамны дэд сайд С.Чинзориг, газрын дарга Т.Энхтуяа, мэргэжилтэн Х.Мөнхзул, УИХ-ын Тамгын газрын Ерөнхий нарийн бичгийн дарга Н.Лувсанжав, Нэгдүгээр нарийн бичгийн дарга Ж.Нарантуяа, зөвлөх Д.Насанжаргал, Төрийн байгуулалтын байнгын хорооны референт Г.Чагнаадорж нар байлцав. 


УИХ-ын тогтоолын төслийн талаархи төсөл санаачлагчийн илтгэлийг Монгол Улсын Засгийн газрын гишүүн, Нийгмийн хамгаалал, хөдөлмөрийн сайд Л.Одончимэд танилцуулав. 


Төрийн өндөр албан тушаалтны болон түүнтэй адилтгах албан тушаалтны албан тушаалын цалингийн хэмжээг шинэчлэн тогтоох тухай УИХ-ын тогтоолын төслийг хэлэлцэх эсэх асуудлаар Төрийн байгуулалтын байнгын хорооноос гаргасан санал, дүгнэлтийг УИХ-ын гишүүн Д.Арвин,
Шүүгчийн болон прокурорын албан тушаалын цалингийн хэмжээг шинэчлэн тогтоох тухай УИХ-ын тогтоолын төслийг хэлэлцэх эсэх асуудлаар Хууль зүйн байнгын хорооноос гаргасан санал, дүгнэлтийг УИХ-ын гишүүн, Хууль зүйн байнгын хорооны дарга Ц.Мөнх-Оргил нар танилцуулав. 


Төсөл санаачлагчийн илтгэл болон Байнгын хороодын санал, дүгнэлттэй холбогдуулан УИХ-ын гишүүдээс асуулт, санал гараагүй болно.


Ц.Нямдорж: - Төрийн өндөр албан тушаалтан болон түүнтэй адилтгах албан тушаалтны цалингийн хэмжээг шинэчлэн тогтоох тухай, Зарим албан тушаалын цалингийн хэмжээг шинэчлэн тогтоох тухай, Шүүгчийн болон прокурорын албан тушаалын цалингийн хэмжээг шинэчлэн тогтоох тухай УИХ-ын тогтоолын төслийг хэлэлцье гэсэн саналыг дэмжье.


Зөвшөөрсөн:

43


Татгалзсан:

7


Бүгд: 


50


86.0 хувиар санал дэмжигдлээ


Уг асуудлыг 15 цаг 35 минутад хэлэлцэж дуусав. 


Хоёр. Засгийн газрын бонд гаргах тухай УИХ-ын тогтоолын төсөл (хэлэлцэх эсэх)


Хэлэлцэж буй асуудалтай холбогдуулан Монгол Улсын Засгийн газрын гишүүн, Сангийн сайд Н.Баяртсайхан, мөн яамны Өрийн удирдлагын хэлтсийн дарга Б.Батбаяр, мэргэжилтэн Н.Мөнхбаяр, УИХ-ын Тамгын газрын Ерөнхий нарийн бичгийн дарга Н.Лувсанжав, Нэгдүгээр нарийн бичгийн дарга Ж.Нарантуяа, зөвлөх Г.Цэрэндулам, Төсвийн байнгын хорооны референт Ё.Мөнхбаатар нар байлцав. 


УИХ-ын тогтоолын төслийн талаархи төсөл санаачлагчийн илтгэлийг Сангийн сайд Н.Баяртсайхан, Төсвийн байнгын хорооноос гаргасан санал, дүгнэлтийг УИХ-ын гишүүн А.Бакей нар танилцуулав. 


Хэлэлцэж буй асуудалтай холбогдуулан УИХ-ын гишүүн Ц.Дамирангийн асуусан асуултад Сангийн сайд Н.Баяртсайхан хариулж, тайлбар хийв. 


Ц.Нямдорж: - “Засгийн газрын үнэт цаас гаргахыг зөвшөөрөх тухай” УИХ-ын тогтоолын төслийг Засгийн газарт буцаах нь зүйтэй гэсэн Төсвийн байнгын хорооны саналыг дэмжье.


Зөвшөөрсөн:

6


Татгалзсан:

45


Бүгд: 


51


88.2 хувийн саналаар байнгын хорооны санал дэмжигдээгүй тул анхны хэлэлцүүлэгт бэлтгүүлэхээр Төсвийн байнгын хороонд шилжүүлэв.


Уг асуудлыг 15 цаг 45 минутад хэлэлцэж дуусав.


Гурав. Авлигатай тэмцэх газрын албан хаагчийн албан тушаалын цалингийн хэмжээг тогтоох тухай, Авлигатай тэмцэх газрын албан хаагчид зэрэг дэв, нэмэгдэл олгох журам батлах тухай, Тогтоолд нэмэлт оруулах тухай УИХ-ын тогтоолын төсөл (анхны хэлэлцүүлэг)


Хэлэлцэж буй асуудалтай холбогдуулан УИХ-ын Тамгын газрын Ерөнхий нарийн бичгийн дарга Н.Лувсанжав, Нэгдүгээр нарийн бичгийн дарга Ж.Нарантуяа, Хууль зүйн байнгын хорооны референт Б.Баасандорж нар байлцав. 


Тогтоолын төслийг анхны хэлэлцүүлэгт бэлтгэсэн тухай Хууль зүйн байнгын хорооноос гаргасан санал, дүгнэлтийг УИХ-ын гишүүн, Хууль зүйн байнгын хорооны дарга Ц.Мөнх-Оргил танилцуулав. 


Байнгын хорооны санал, дүгнэлттэй холбогдуулан УИХ-ын гишүүдээс асуулт, санал гараагүй болно.


Ц.Нямдорж: - 1. Авлигатай тэмцэх газрын албан хаагчийн албан тушаалын цалингийн хэмжээг дор дурдсан хэмжээгээр тогтоох. Авлигатай тэмцэх газрын дарга 474550, Авлигатай тэмцэх газрын дэд дарга 469600, хэлтсийн дарга 420000, албаны дарга 396000, ахлах ажилтан 360000, ажилтан 324000 гэж өөрчилье гэсэн саналыг дэмжье. 


Зөвшөөрсөн:

41


Татгалзсан:

11


Бүгд: 


52


78.8 хувиар санал дэмжигдлээ.


2. Журмын 1.2-ыг “Авлигатай тэмцэх газрын албан хаагч нь тэргүүн комиссар, эрхэлсэн комиссар, ахлах комиссар, комиссар, дэд комиссар зэрэг дэвтэй байна.” гэж өөрчлөх гэсэн саналыг дэмжье. 


Зөвшөөрсөн:

39


Татгалзсан:

13


Бүгд: 


52


75.0 хувиар санал дэмжигдлээ


Байнгын хорооноос гаргасан анхны хэлэлцүүлгээр нь баталъя гэсэн горимын саналыг дэмжье.


Зөвшөөрсөн:

42


Татгалзсан:

10


Бүгд: 


52


80.8 хувиар горимын санал дэмжигдлээ.


Авлигатай тэмцэх газрын албан хаагчийн албан тушаалын цалингийн хэмжээг тогтоох тухай УИХ-ын тогтоолын төслийг баталъя. 


Зөвшөөрсөн:

38


Татгалзсан:

13


Бүгд: 


51


74.5 хувиар тогтоол батлагдлаа.


Авлигатай тэмцэх газрын албан хаагчид зэрэг дэв, нэмэгдэл олгох журам батлах тухай УИХ-ын тогтоолын төслийг баталъя.


Зөвшөөрсөн:

37


Татгалзсан:

14


Бүгд: 


51


72.5 хувиар тогтоол батлагдлаа.


Тогтоолд нэмэлт, өөрчлөлт оруулах тухай УИХ-ын тогтоолын төслийг бүхэлд нь баталъя. 


Зөвшөөрсөн:

43


Татгалзсан:

7


Бүгд: 


50


86.0 хувиар тогтоол батлагдлаа.


Уг асуудлыг 15 цаг 55 минутад хэлэлцэж дуусав. 


Дөрөв. Албан тушаалтны хөрөнгө, орлогын мэдүүлгийг бүртгэх, хадгалах журам, хөрөнгө орлогын мэдүүлгийн маягт батлах тухай УИХ-ын тогтоолын төсөл (анхны хэлэлцүүлэг)


Хэлэлцэж буй асуудалтай холбогдуулан УИХ-ын Тамгын газрын Ерөнхий нарийн бичгийн дарга Н.Лувсанжав, Нэгдүгээр нарийн бичгийн дарга Ж.Нарантуяа, Хууль зүйн байнгын хорооны референт Б.Баасандорж нар байлцав.


УИХ-ын тогтоолын төслийг анхны хэлэлцүүлэгт бэлтгэсэн тухай Хууль зүйн байнгын хорооноос гаргасан санал, дүгнэлтийг УИХ-ын гишүүн, Хууль зүйн байнгын хорооны дарга Ц.Мөнх-Оргил танилцуулав. 


Хэлэлцэж буй асуудалтай холбогдуулан УИХ-ын гишүүн Б.Бат-Эрдэнэ асуулт асууж, УИХ-ын гишүүн, Хууль зүйн байнгын хорооны дарга Ц.Мөнх-Оргил хариулж, тайлбар хийв. 


Ц.Нямдорж: - Тогтоолын төслийг анхны хэлэлцүүлгээр нь баталъя гэсэн горимын саналыг дэмжье.


Зөвшөөрсөн:

35


Татгалзсан:

15


Бүгд: 


50


70.0 хувиар санал дэмжигдлээ.


Албан тушаалтны хөрөнгө, орлогын мэдүүлгийг бүртгэх, хадгалах журам, хөрөнгө, орлогын мэдүүлгийн маягт батлах тухай УИХ-ын тогтоолын төслийг бүхэлд нь баталъя.


Зөвшөөрсөн:

41


Татгалзсан:

9


Бүгд: 


50


82.0 хувиар тогтоол батлагдлаа


Уг асуудлыг 16 цаг 00 минутад хэлэлцэж дуусав. 


Тав. Авлигын эсрэг хуульд өөрчлөлт оруулах тухай хуулийн төсөл (хэлэлцэх эсэх)


Хэлэлцэж буй асуудалтай холбогдуулан УИХ-ын Тамгын газрын Ерөнхий нарийн бичгийн дарга Н.Лувсанжав, Нэгдүгээр нарийн бичгийн дарга Ж.Нарантуяа, Хууль зүйн байнгын хорооны референт Б.Баасандорж нар байлцав.


Хуулийн төслийн талаархи төсөл санаачлагчийн илтгэлийг УИХ-ын гишүүн Ц.Мөнх-Оргил танилцуулав. 


Төсөл санаачлагчийн илтгэлтэй холбогдуулан УИХ-ын гишүүн Ч.Содномцэрэн, Су.Батболд, Ж.Гүррагчаа нарын асуусан асуултад УИХ-ын гишүүн Ц.Мөнх-Оргил хариулж, тайлбар хийв. 


Хуулийн төслийг хэлэлцэх эсэх асуудлаар Хууль зүйн байнгын хорооноос гаргасан санал, дүгнэлтийг УИХ-ын гишүүн Ж.Батхуяг танилцуулав. 


Байнгын хорооны санал, дүгнэлттэй холбогдуулан УИХ-ын гишүүдээс асуулт, санал гараагүй болно.


Ц.Нямдорж: - Авлигатай тэмцэх хуульд нэмэлт, өөрчлөлт оруулах тухай хуулийн төслийг хэлэлцье гэсэн саналыг дэмжье.


Зөвшөөрсөн: 

39


Татгалзсан:

11


Бүгд: 


50


78.0 хувиар санал дэмжигдлээ.


Уг асуудлыг 16 цаг 05 минутад хэлэлцэж дуусав. 


Зургаа. Прокурорын байгууллагын тухай хуульд нэмэлт, өөрчлөлт оруулах тухай хуулийн төсөл (анхны хэлэлцүүлэг)


Хэлэлцэж буй асуудалтай холбогдуулан Монгол Улсын Ерөнхий прокурор М.Алтанхуяг, УИХ-ын Тамгын газрын Ерөнхий нарийн бичгийн дарга Н.Лувсанжав, Нэгдүгээр нарийн бичгийн дарга Ж.Нарантуяа, Хууль зүйн байнгын хорооны референт Б.Баасандорж нар байлцав.


Хуулийн төслийг анхны хэлэлцүүлэгт бэлтгэсэн тухай Хууль зүйн байнгын хорооноос гаргасан санал, дүгнэлтийг УИХ-ын гишүүн Б.Батбаатар танилцуулав. 


Ц.Нямдорж: - 1. Төслийн 3 дугаар зүйлийн 2 дахь хэсгийн 35.8-ын “24 сарын” гэснийг “36 сарын” гэж өөрчлөх гэсэн УИХ-ын гишүүн Ц.Шаравдоржийн гаргасан, Байнгын хорооны дэмжсэн саналыг дэмжье.


Зөвшөөрсөн:

36


Татгалзсан:

14


Бүгд: 


50


72.0 хувиар санал дэмжигдлээ.


2. УИХ-ын гишүүн Ц.Жаргал, Ж.Батхуяг нарын гаргасан “Засгийн газраас оруулж ирсэн Прокурорын байгууллагын тухай хуулийн 11-р зүйлийг хүчингүй болгосон төслийн заалтыг хасъя” гэсэн Байнгын хорооны саналыг дэмжье.  


Дээрх саналтай холбогдуулан УИХ-ын дарга Ц.Нямдорж, УИХ-ын гишүүн Ж.Гүррагчаа нарын асуусан асуултад УИХ-ын гишүүн Ц.Мөнх-Оргил, ажлын хэсгээс М.Алтанхуяг нар хариулж, тайлбар хийв.  


Зөвшөөрсөн:

37


Татгалзсан:

16


Бүгд: 


53


69.8 хувиар санал дэмжигдлээ.


Уг асуудлыг 16 цаг 15 минутад хэлэлцэж дуусав.


Долоо. “Монгол Улсын эрчим хүчний нэгдсэн систем” хөтөлбөр шинэчлэн батлах тухай УИХ-ын тогтоолын төсөл (эцсийн хэлэлцүүлэг)


Хэлэлцэж буй асуудалтай холбогдуулан УИХ-ын Тамгын газрын Ерөнхий нарийн бичгийн дарга Н.Лувсанжав, Нэгдүгээр нарийн бичгийн дарга Ж.Нарантуяа, зөвлөх Д.Одсүрэн, Эдийн засгийн байнгын хорооны референт Д.Отгон нар байлцав.


УИХ-ын тогтоолын төслийг эцсийн хэлэлцүүлэгт бэлтгэсэн тухай Эдийн засгийн байнгын хорооноос гаргасан санал, дүгнэлтийг УИХ-ын гишүүн Ц.Дамиран танилцуулав. 


Байнгын хорооны санал, дүгнэлттэй холбогдуулан УИХ-ын гишүүдээс асуулт, санал гараагүй болно.


Ц.Нямдорж: - “Монгол Улсын эрчим хүчний нэгдсэн систем” хөтөлбөр шинэчлэн батлах тухай УИХ-ын тогтоолын төслийг баталъя.


Зөвшөөрсөн:

35


Татгалзсан:

16


Бүгд: 


51


68.6 хувиар тогтоол батлагдлаа


Уг асуудлыг 16 цаг 20 минутад хэлэлцэж дуусав. 


Найм. Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт, өөрчлөлт оруулах тухай хуулийн төсөл (анхны хэлэлцүүлэг)


Хэлэлцэж буй асуудалтай холбогдуулан Сангийн яамны Төрийн нарийн бичгийн дарга Ч.Хүрэлбаатар, газрын дарга Х.Март, УИХ-ын Тамгын газрын Ерөнхий нарийн бичгийн дарга Н.Лувсанжав, Нэгдүгээр нарийн бичгийн дарга Ж.Нарантуяа, зөвлөх Г.Цэрэндулам, Эдийн засгийн байнгын хорооны референт Д.Отгон, А.Пүрэвсүрэн нар байлцав.


Хуулийн төслийн талаар Эдийн засгийн байнгын хорооноос гаргасан санал, дүгнэлтийг УИХ-ын гишүүн Ц.Жаргал танилцуулав. 


Байнгын хорооны санал, дүгнэлттэй холбогдуулан УИХ-ын гишүүн Б.Эрдэнэсүрэн,  Н.Баяртсайхан, Ч.Авдай, А.Бакей, Л.Гүндалай нарын асуусан асуултад УИХ-ын гишүүн Ц.Баярсайхан, Ц.Дамиран, Д.Идэвхтэн, Түлш, эрчим хүчний сайд Б.Эрдэнэбат нар хариулж, тайлбар хийв. 


Хэлэлцэж буй асуудалтай холбогдуулан УИХ-ын гишүүн Б.Батбаяр, Ч.Авдай, Р.Гончигдорж, С.Ламбаа, А.Мурат, Б.Эрдэнэсүрэн, Л.Гүндалай, Б.Эрдэнэбат, Ц.Мөнх-Оргил, М.Энхсайхан, Ж.Наранцацралт, Т.Очирхүү нар санал хэлэв. 


Хуулийн төслийг анхны хэлэлцүүлэгт бэлтгэх явцад Эдийн засгийн байнгын хорооноос гаргасан зарчмын зөрүүтэй саналын томъёоллоор санал хураалт явуулахаар тогтов.


Ц.Нямдорж: - 1. УИХ-ын гишүүдийн өргөн барьсан төслийн 1 дүгээр зүйлийн 1, 2 дахь заалт /хуулийн 8.10/-ыг дараахь байдлаар өөрчилж хуулийн 34.1.6 болгох: “34.1.6. Авто зам, эрчим хүчний шугам сүлжээ барьж байгуулах чиглэлээр хэрэгжүүлэх төслийн жилийн хөрөнгө оруулалтын хэмжээ нь тухайн чиглэлийн үйл ажиллагаа эрхэлдэг дотоодын компаниудын хүчин чадалтай тэнцүү буюу түүнээс илүү гарсан тохиолдолд Засгийн газраас тогтоосон жишиг үнийг үндэслэн төслийн гүйцэтгэгчийг шууд сонгох шаардлагатай гэж УИХ үзсэн бол.” гэсэн саналыг дэмжье. 


Дээрх саналтай холбогдуулан УИХ-ын гишүүн Д.Ганхуяг, Б.Эрдэнэсүрэн, Р.Гончигдорж нар санал хэлэв. 



Зөвшөөрсөн: 

31


Татгалзсан: 

18


Бүгд: 


49


63.3 хувиар санал дэмжигдлээ.


2. УИХ-ын гишүүдийн өргөн барьсан төслийн 1 дүгээр зүйлийн 2 дахь хэсэг буюу Хуулийн 8.11 дэх хэсгийг дараахь байдлаар өөрчилж 34.4 болгох: “34.4. Засгийн газраас баталсан жишиг үнийг үндэслэн шууд сонгох төслийн жагсаалтыг тухай бүр нь УИХ тогтооно.” гэсэн саналыг дэмжье. 


Дээрх саналтай холбогдуулан УИХ-ын гишүүн Р.Гончигдорж санал хэлэв. 


Зөвшөөрсөн: 

27


Татгалзсан: 

17


Бүгд: 


44


61.4 хувиар санал дэмжигдлээ.


3. 8.12-ыг дараахь байдлаар өөрчлөх “8.10. Зураг, төсөл, барилга угсралт тохируулгын ажлыг энэ хуулийн 5.1.16-д заасан журмаар түлхүүр гардуулах гэрээгээр гүйцэтгүүлэхээр бүхэлд нь тендер зарлаж болно.” гэсэн саналыг дэмжье.


Зөвшөөрсөн: 

35


Татгалзсан: 

10


Бүгд: 


45


77.8 хувиар санал дэмжигдлээ.


4. Засгийн газраас өргөн барьсан төслийн 3 дугаар зүйлээс Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуулийн “9.2-ын “1.000.000.001” гэснийг “3.000.000.001” гэж өөрчлөх хэсгийг хасах гэсэн саналыг дэмжье.


Дээрх саналтай холбогдуулан УИХ-ын гишүүн Ч.Авдай, Ц.Баярсайхан нар санал хэлэв. 


Зөвшөөрсөн: 

27


Татгалзсан: 

18


Бүгд: 


45


60.0 хувиар санал дэмжигдлээ.


Уг асуудлыг 18 цаг 30 минутад хэлэлцэж дуусав.


Ес. Эцсийн найруулга.

УИХ-ын дарга Ц.Нямдорж “Орон нутгийн сонгуулийн тухай хууль” (шинэчилсэн найруулга)-ийн эцсийн найруулгыг уншиж танилцуулав. /18:50/

Эцсийн найруулгатай холбогдуулан УИХ-ын гишүүн С.Ламбаа санал хэлэв. 

УИХ-ын гишүүд дээрх хуулийн эцсийн найруулгыг сонсов.


Хуралдаан 18 цаг 50 минутад өндөрлөв.  

Тэмдэглэлтэй танилцсан:


ТАМГЫН ГАЗРЫН ЕРӨНХИЙ 


НАРИЙН БИЧГИЙН ДАРГА Н.ЛУВСАНЖАВ

Тэмдэгдэл хөтөлсөн: 

ХУРАЛДААНЫ НАРИЙН 

БИЧГИЙН ДАРГА Ц.АЛТАН-ОД

УЛСЫН ИХ ХУРЛЫН 2006 ОНЫ НАМРЫН ЭЭЛЖИТ ЧУУЛГАНЫ

2007 ОНЫ 01 ДҮГЭЭР САРЫН 31-НИЙ ӨДӨР (ЛХАГВА ГАРАГ)-ИЙН НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Хуралдаан 15 цаг 20 минутад эхлэв.


Ц.Нямдорж: - Элчин сайд нараа ярьсан уу? Өгчихсөн үү? Р.Раш, Я.Санжмятав, Ц.Сүхбаатар гишүүн өвчтэй байсан. Ч.Содномцэрэн, Д.Тэрбишдагва, Ч.Улаан гишүүн орж ир. У.Хүрэлсүх. Н.Энхболд сайд картаа хийчих. 


1 дүгээр сарын 31-ний өдрийн нэгдсэн хуралдаан нээснийг мэдэгдэж байна. Энэ долоо хоногт чуулган завсарлана гэсэн тооцоотой байгаа учраас бас… За одоо байна уу, байхгүй юу. За. За гишүүдийн өдрийн амгаланг айлтгаж байна. 2007 оны оны 1 дүгээр сарын 31-ний өдрийн нэгдсэн хуралдаан нээгдсэнийг мэдэгдье. УИХ чуулган засварлах гэж байгаа учраас бас зохицуулалт хийгээд, шаардлага гарвал нэгдсэн хуралдааныг зөвшөөрөгдсөн өдрүүдэд нь хийгээд явчихъя гэдэг байдлаар зохион байгуулагдаж байгаа. МАХН-ын бүлэг, Ардчилсан намын зөвлөлийн удирдлагуудтай энэ байдлаар ярьж зохицсон байгаа. За өнөөдрийн тухайд төрийн өндөр албан тушаалтанд болон түүнтэй адилтгах албан тушаалтны албан тушаалын цалингийн хэмжээг тогтоох тухай, Зарим албан тушаалын цалингийн хэмжээг шинэчлэн тогтоох тухай, Шүүгчийн болон прокурорын албан тушаалын цалингийн хэмжээг шинэчлэн тогтоох тухай УИХ-ын тогтоолын хэлэлцэх эсэхийг ярина. 


Засгийн газар үнэт цаас гаргахыг зөвшөөрөх тухай УИХ-ын тогтоолын төслийг хэлэлцэх эсэхийг ярина. Авлигалтай тэмцэх газрын албан тушаалын цалингийн хэмжээ, зэрэг дэв, нэмэгдэл олгох журам батлах тухай тогтоолын төслийн анхны хэлэлцүүлэг явагдана. Албан тушаалтын хөрөнгө, орлогын мэдүүлгийг бүртгэх, хадгалах журам, хөрөнгө орлогын мэдүүлгийн маягт батлах тухай тогтоолын төслийн анхны хэлэлцүүлэг явагдана. Авлигын эсрэг хуульд нэмэлт өөрчлөлт оруулах тухай хуулийн төсөл хэлэлцэх эсэх явагдана. Прокурорын байгууллагын тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлэг явагдана. Тодорхой стратегийн ач холбогдол бүхий ордыг стратегийн ордод хамааруулах тухай тогтоолын төслийн анхны хэлэлцүүлэг явагдана. Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах хуульд нэмэлт, өөрчлөлт оруулах хуулийн төсөл анхны хэлэлцүүлэг явагдана. Монгол Улсын эрчим хүчний нэгдсэн систем хөтөлбөр шинэчлэн батлах тухай УИХ-ын тогтоолын төсөл эцсийн хэлэлцүүлэг. 2007 оны хаврын ээлжит чуулганаар хэлэлцэх асуудлын тухай УИХ-ын тогтоолын төсөл байгаа. За Монгол Улсыг хөгжүүлэх сангийн хөрөнгийг захиран зарцуулах журам батлах тухай хуулийн анхны хэлэлцүүлэг байна. Бусад асуудлын хүрээнд орон нутгийн сонгуулийн эцсийн найруулгыг сонсоно. Ардчилсан намын зөвлөлөөс Ашигт малтмалын хуулийн нэг заалт орхигдсон байгаа талаар бичиг ирсэн. Энэ талаар танилцуулаад тэгээд Их Хуралаас нэг чиглэл авчихъя гэсэн ийм бодолтой байгаа. Хэлэлцэх асуудлын талаар саналтай гишүүд байгаа юу. Өөр санал. За алга байна. Энэ асуудлуудаар хэлэлцэх асуудлаа тогтоё. 


М.Энхсайхан гишүүнээс хуулийн төсөл татаж авах тухай бичиг ирснийг Их Хуралд танилцуулъя. 


Үндсэн хуулийн 66 дугаар зүйлийн 1 дэх хэсэг. Гишүүний эрх зүйн байдлын тухай хуульд заасан бүрэн эрхийнхээ хүрээнд Гүйцэтгэх ажлын тухай хуульд нэмэлт, өөрчлөлт оруулах хуулийн төслийг боловсруулж 2006 оны 5 сард Их Хуралд өргөн барьсан. Даргад. Энэ хуулийн төсөл өргөн барьж бүтэн жил хүлээсэн тул найдвар алдарч, төслийг өөрийн санаачлагаар эгүүлэн татах хүсэлтэй байна гэсэн бичгийг 1 сарын 18-ны өдөр М.Энхсайхан гишүүн ирүүлсэн байна. Энэ төслийг гишүүн татаж байгаа гэдгийг Их Хуралд мэдэгдье. Ямар нэгэн шийдвэр гарахгүй. Их Хуралд мэдэгдсэнээр төсөл нь татагддаг дэгтэй учраас энэ дэгийнхээ дагуу явагдана. 


За эхлээд яахав гишүүд ээ, хуулийн редакциа сонсчих уу? С.Ламбаа гишүүн орж ирсэн үү? Тараагдсан. Л.Гансүх гишүүн, С.Ламбаа гишүүн хоёр хэрэгтэй байна. 


Орон нутгийн сонгуулийн хуулийг ёсчлох шаардлага байгаа учраас өнөөдөр. Эртээд бүх засварыг танилцуулсан байгаа. Ардчилсан намын зөвлөл төслийн талаар үзье гэсэн. С.Ламбаа гишүүн үзсэн байгаа. С.Ламбаа гишүүн ирж танилцуулгаа хийхийг хүсч байна. 


За гишүүдэд мэдээллийн чанартай нэг зүйл хэлэх хэрэгтэй байна. Үйлдвэр худалдааны сайдыг огцруулах тухай саналыг Л.Гүндалай гишүүн өргөн мэдүүлсэн. Энэ асуудлыг Ардчилсан намын зөвлөл, МАХН-ын бүлэг хоёр яаралтай хэлэлцээд Байнгын хороогоор асуудлаа танилцуулаад нэгдсэн хуралдаанд санал оруулаад ирмээр байна. Нэгэнт асуудал тавигдсан учраас 14 хоногийн дотор дуусах ёстой. Хэлэлцэж. За онцын бэрхшээл гарахгүй бол энэ долоо хоногт энэ асуудлыг хэлэлцээд нэг тийшээ шийдчих бүрэн бололцоо, хугацаа байгаа учраас энэнийг тооцож.


За С.Ламбаа гишүүн ирж амжаагүй, гадуур ажилтай явж байгаа юм байна. Ирэхээр нь редакциудаа яръя. 

Нэг. Төрийн өндөр албан тушаалтан болон түүнтэй адилтгах 

албан тушаалтны цалингийн хэмжээг шинэчлэн тогтоох 

тухай, Зарим албан тушаалын цалингийн хэмжээг шинэчлэн 

тогтоох тухай, Шүүгчийн болон прокурорын албан тушаалын
цалингийн хэмжээг шинэчлэн тогтоох тухай УИХ-ын 

тогтоолын төсөл 

(хэлэлцэх эсэх)


Ц.Нямдорж: - Одоо Л.Одончимэд сайд зарим албан тушаалтны цалингийн хэмжээг шинэчлэн тогтоох тухай шийдвэрийн төслийг танилцуулна. Л.Одончимэд сайдыг индэрт урьж байна. Өндөр албан тушаалтан, зарим албан тушаалын цалингийн хэмжээ, шүүгч, прокурорынх байгаа. Л.Одончимэд сайд. 


Л.Одончимэд: - УИХ-ын дарга, эрхэм гишүүд ээ. 


Монгол Улсын Засгийн газрын үйл ажиллагааны хөтөлбөрт төрийн албан хаагчдын болон төсөвт байгууллагад ажиллагсдын үндсэн цалингийн хэмжээг эдийн засгийн өсөлт, инфляцийн түвшин, төсөвт байгууллагын зардлын хэмнэлттэй уялдуулан нэмэгдүүлэхээр заасны дагуу төрийн өндөр албан тушаалтан болон зарим улс төрийн албан тушаалтны цалингийн хэмжээг нэмэгдүүлэн тогтоох тухай УИХ-ын тогтоолын төслийг боловсрлуулсан юм. 


Үндэсний эв нэгдлийн Засгийн газар байгуулагдсанаас хойшхи хугацаанд төрийн албан хаагчдын цалин 33 хувиар нэмэгдүүлж дундаж цалинг 129.4 мянган төгрөг хүргээд байна. 2006 оны байдлаар төсөвт байгууллагын цалингийн сан 197.6 тэрбум төгрөгт хүрч байна. УИХ-аас баталсан Эдийн засаг, нийгмийн 2007 онд хөгжүүлэх үндсэн чиглэлд хөдөлмөрийн хөлсний доод хэмжээг 30-аас 50 хувиар өсгөж шинэчлэн тогтоохоор заасан. Үүнийг үндэслэн төрийн албан хаагчийн цалинг 2007 оны 1 дүгээр сарын 1-ний өдрөөс эхлэн 20 хувиар, хөдөлмөрийн хөлсний доод хэмжээг 30 хувиар өсгөн сард 69 мянган төгрөг буюу 1 цаг 409 төгрөг 15 мөнгө байхаар шинэчлэн тогтоолоо. 


Төрийн өндөр албан тушаалтан болон түүнтэй адилтгах улс төрийн албан тушаалтны цалинг нэмэх арга хэмжээнд 2531 албан тушаалтан хамрагдаж байгаа бөгөөд нийт цалингийн сан нь 7 тэрбум төгрөг болно. 


УИХ-ын эрхэм гишүүд ээ, Төрийн албаны тухай 6.1.14, 28.5, 28.10 дахь заалтуудыг үндэслэн төрийн өндөр албан тушаалтан болон зарим улс төрийн албан тушаалтны цалинг 20 хувиар нэмэгдүүлэн шинэчлэн тогтоох тухай УИХ-ын тогтоолын төслийг хэлэлцэн баталж өгөхийг хүсье. Анхаарал тавьсанд баярлалаа. 


Ц.Нямдорж: - За Л.Одончимэд сайдад баярлалаа. Байнгын хорооны дүгнэлт гарсан. М.Зоригт гишүүн танилцуулна. За Д.Арвин гишүүн.


Д.Арвин: - УИХ-ын дарга, эрхэм гишүүд ээ, 


Засгийн газрын үйл ажиллагааны хөтөлбөрт төрийн албан хаагчдын болон төсөвт байгууллагад ажиллагсдын үндсэн цалингийн хэмжээг эдийн засгийн өсөлт, инфляцийн түвшин, төсөвт байгууллагын зардлын хэмнэлт зэрэгтэй уялдуулан нэмэгдүүлэхээр заасныг үндэслэн УИХ-аас баталсан эдийн засаг, нийгмийг 2007 онд хөгжүүлэх үндсэн чиглэлд төрийн албан хаагчдын цалингийн хэмжээг 20 хувиар нэмэгдүүлэхээр тусгасан билээ. 


Энэ арга хэмжээний хүрээнд нийт төрийн албан хаагчдын цалингийн хэмжээг 2007 оны 1 дүгээр сарын 1-ний өдрөөс эхлэн 20 хувиар нэмэгдүүлж байгаатай холбогдуулан Монгол Улсын Засгийн газраас Төрийн өндөр албан тушаалтны болон түүнтэй адилтгах албан тушаалтны албан тушаалын, түүнчлэн зарим албан тушаалын цалингийн хэмжээг энэ хэмжээгээр шинэчлэн тогтоохоор холбогдох УИХ-ын тогтоолын төслүүдийг өргөн мэдүүлсэн байна. Эдгээр төслүүдийг хэлэлцэх эсэх асуудлыг Төрийн байгуулалтын байнгын хороо 2007 оны 1 дүгээр сарын 19-ний өдрийн хуралдаанаараа хэлэлцээд зарчмын хувьд дэмжиж чуулганаар хэлэлцэх нь зүйтэй гэсэн саналыг нэгдсэн хуралдаанд оруулж байна. 


Байнгын хорооны хуралдааны хэлэлцүүлгийн явцад УИХ-ын гишүүн Д.Идэвхтэн төрийн албан хаагчдын цалинг оюуны, биеийн хүчний, бусад онцлог нөхцлийг харгалзан зааг ялгаатайгаар үндэслэлтэй тогтоох, УИХ-ын гишүүн Т.Бадамжунай төрийн албан хаагчдын дундаж цалин хувийн хэвшлийнхээс доогуур байгааг Засгийн газар анхаарах, УИХ-ын гишүүн Д.Дэмбэрэл УИХ-ын даргын цалинг 25 доллараар нэмэгдүүлэн 348000 төгрөгөөр тогтоох, УИХ-ын гишүүн Ч.Содномцэрэн цаашид УИХ-ын гишүүдийн цалингийн нэмэгдлийн асуудлыг чуулганаар тусгайлан хэлэлцэлгүй Засгийн газар нэг мөр шийдвэрлэж байх тухай, УИХ-ын гишүүн С.Ламбаа УИХ-ын дарга, гишүүний цалинг ялгаваргүйгээр тогтоож харин УИХ-ын дарга, Байнгын хороодын дарга нар нь нэмэгдэлтэй байх, цаашид УИХ-ын гишүүдийн үндсэн цалинг нэмэгдүүлэн шинэчлэн тогтоох асуудлыг шийдвэрлэж 2008 оны сонгуулийн бүрэн эрхийн хугацаанаас эхлэн хэрэгжүүлэх тухай зарчмын шинжтэй саналуудыг гаргасан болно. 


Дээрх төслүүдийг хэлэлцэх эсэх асуудлаар гаргасан Байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье. Анхаарал тавьсанд баярлалаа. 


Ц.Нямдорж: - Д.Арвин гишүүнд баярлалаа. Хууль зүйн байнгын хорооноос шүүгч, прокурорын цалингийн талаар дүгнэлт гарсан. Ц.Мөнх-Оргил дарга.


Ц.Мөнх-Оргил: - УИХ-ын дарга, эрхэм гишүүд ээ,


Засгийн газрын үйл ажиллагааны хөтөлбөрт төрийн албан хаагчдын болон төсөвт байгууллагад ажиллагсдын үндсэн цалингийн хэмжээг эдийн засгийн өсөлт, инфляцийн түвшин, төсөвт байгууллагын зардлын хэмнэлт зэрэгтэй уялдуулан нэмэгдүүлэхээр заасныг үндэслэн УИХ-аас баталсан эдийн засаг, нийгмийг 2007 онд хөгжүүлэх үндсэн чиглэлд хөдөлмөрийн хөлсний доод хэмжээг 30-50 хувиар, төрийн албан хаагчдын цалингийн хэмжээг 20 хувиар тус тус нэмэгдүүлэхээр тусгасан билээ. 


Энэ арга хэмжээний хүрээнд 2007 оны 1 дүгээр сарын 1-ний өдрөөс эхлэн нийт төрийн албан хаагчдын цалингийн хэмжээг 20 хувиар нэмэгдүүлж байгаатай холбогдуулан Монгол Улсын Засгийн газраас Шүүхийн болон прокурорын албан тушаалын цалингийн хэмжээг энэ хэмжээгээр нэмэгдүүлэн шинэчлэн тогтоохоор холбогдох УИХ-ын тогтоолын төслийг өргөн мэдүүлсэн байна. Уг төслийг хэлэлцэх эсэх асуудлыг Хууль зүйн байнгын хороо 2007 оны 1 дүээр сарын 18-ны өдрийн хуралдаанаараа хэлэлцээд зарчмын хувьд дэмжиж чуулганаар хэлэлцэх нь зүйтэй гэсэн саналыг нэгдсэн хуралдаанд оруулж байна. 


Энэ асуудлыг хэлэлцэн шийдвэрлэж өгөхийг Та бүхнээс хүсье. Анхаарал тавьсанд баярлалаа. 


Ц.Нямдорж: - За баярлалаа. Гишүүд Засгийн газар, Байнгын хорооноос асуух асуулт байгаа юу? Байхгүй юу. За тасалъя. Энэ асуудлыг хэлэлцье гэсэн дүгнэлт Төрийн болон Хууль зүйн байнгын хороодоос гарсан байна. Энэ саналыг дэмжье гэсэн санал хураалт явуулъя. 


Зөвшөөрсөн:

43


Татгалзсан:

7


Бүгд: 


50


86.0 хувиар санал дэмжигдлээ


50 гишүүн оролцож, 43 зөвшөөрч, 7 татгалзсан байна. 86.0 хувийн саналаар хэлэлцье гэж үзсэн байна. 


Төрийн байгуулалтын хороо, Хуулийн хороо хоёр хуралдаад болж өгвөл анхны хэлэлцүүлгээр оруулж ирэх юм байгаа биз дээ. Нэг их маргаад байх асуудал байхгүй юм чинь. За ингээд Байнгын хороодод нь шилжүүлье. 


Уг асуудлыг 15 цаг 35 минутад хэлэлцэж дуусав. 

Хоёр. Засгийн газрын бонд гаргах тухай УИХ-ын тогтоолын төсөл
(хэлэлцэх эсэх)


Ц.Нямдорж: - Дараачийн асуудал. Засгийн газрын үнэт цаас гаргах тухай тогтоолын төслийг хэлэлцье. Н.Баяртсайхан гишүүнийг индэрт урьж байна. Засгийн газрын илтгэл танилцуулна. 


Н.Баяртсайхан: - УИХ-ын дарга, эрхэм гишүүд ээ,


Монгол Улсын эдийн засгийн бодит өсөлт 2006 оны урьдчилсан гүйцэтгэлээр 8.4 хувьд хүрч, дотоодын мөнгөн хуримтлал буюу хадгаламжийн хэмжээ ихээхэн нэмэгдсэн нь эдийн засаг улам өсөн тэлж байгааг харуулж байна. Энэхүү эдийн засгийн өнөөгийн байдал, цаашдын хандлага нь Засгийн газрын үнэт цаасыг зөвхөн улсын төсвийн улирлын чанартай орлого, зарлагын зөрүүг санхүүжүүлэхэд буюу богино хугацааны хэрэгцээг хангахад бус дунд болон урт хугацаанд тогтвортой, үр ашигтай өрийн зах зээлийг хөгжүүлэх, санхүүгийн салбар дахь хөрөнгийн оновчтой хуваарилалтыг бий болгох, санхүүгийн тогтвортой байдлыг хангахад дэмжлэг үзүүлэх хэрэгслэл болгон ашиглах шаардлагыг бий болгосон юм. 


Монгол Улсын Засгийн газраас улсын төсвийн тэнцэл сүүлийн 2 жил дараалан ашигтай гарч төрийн сангийн мөнгөн хөрөнгийн зохицуулалт сайжирсантай холбоотойгоор УИХ-аас 2006 оны төсвийн жилд арилжихыг зөвшөөрсөн 80.0эрбум төгрөгийн эрхийн хүрээнд 50.0 тэрбумын үнэт цаасыг арилжиж 15.2 тэрбум төгрөгийн үнэт цаасыг буцаан төлж оны эцэст 48.2 тэрбум төгрөгийн үлдэгдэлтэй гарлаа. 


Засгийн газраас дээр дурьдсан нөхцөл байдал, шаардлагад үндэслэж, зардал багатай эх үүсвэрүүдийг тухай бүрт татах боломжтой, дотоодын өрийн зах зээлийг хөгжүүлэх замаар гадаад зээлийн дарамтыг бууруулах, нэгдүгээрт.


Хоёрдугаарт, мөнгөний болон хөрөнгийн зах зээл дээр суурь хүүгийн хувь хэмжээг бий болгох замаар эдийн засаг дахь эрсдлийг бууруулах, хөрөнгийн оновчтой хуваарилалтыг бий болгох. 


Гуравдугаарт, бусад төрлийн бондын зах зээлийг хөгжүүлэхэд дэмжлэг үзүүлэх зэрэг зорилтыг хангах, Засгийн газрын үнэт цаасны бодлогыг үе шаттайгаар хэрэгжүүлэхээр төлөвлөж байгаа юм. 


Энэхүү ажлын нэг нь Засгийн газрын богино хугацаат үнэт цаасны арилжааг 2007 оны 3 дугаар сараас тогтворжуулж, хөрвөх чадварыг нь сайжруулах, улмаар хоёр дахь зах зээлийн үйл ажиллагааг идэвхжүүлэх явдал болоод байна. 


УИХ-ын эрхэм гишүүд та бүгдээс 2007 оны төсвийн жилд Засгийн газраас 90 тэрбум хүртэл төгрөгийн үнэт цаасыг гарган нийтэд арилжаалах асуудлыг хэлэлцэн шийдвэрлэж өгөхийг хүсье. Анхаарал тавьсанд баярлалаа. 


Ц.Нямдорж: - Төсвийн байнгын хорооноос дүгнэлт гарсан байна. Буцаая гэсэн. А.Бакей гишүүн танилцуулна. А.Бакей гишүүнийг индэрт урьж байна. 


А.Бакей: - УИХ-ын дарга, эрхэм гишүүд ээ,


Монгол Улсын Засгийн газраас 2007 оны 1 дүгээр сарын 8-ны өдөр Улсын Их Хуралд өргөн мэдүүлсэн “Засгийн газрын үнэт цаас гаргахыг зөвшөөрөх тухай” Улсын Их Хурлын тогтоолын төслийг хэлэлцэх эсэх тухай асуудлыг Төсвийн байнгын хороо 2007 оны 1 дүгээр сарын 17-ны өдрийн хуралдаанаараа хэлэлцээд гаргасан дүгнэлтийг Та бүхэнд танилцуулъя. 


Байнгын хорооны хуралдаанд оролцсон гишүүдийн олонхи “Засгийн газрын үнэт цаас гаргахыг зөвшөөрөх тухай” Улсын Их Хурлын тогтоолын төслийг Засгийн газрын үнэт цаасыг урьд жилүүдийн жаягаар боловсруулж оруулах ёстой гэдэг байдлаар боловсруулж өргөн мэдүүлсэн, тухайн үнэт цааснаас орох орлогыг ашиглах зориулалт тодорхой бус, тухайн асуудалтай холбогдуулж Засгийн газрын үнэт цаасны эрэлт, нийлүүлэлтийн талаар холбогдох судалгааг хангалттай хийгээгүй гэдэг үндэслэлээр Улсын Их Хурлын чуулганы хуралдаанаар хэлэлцэх боломжгүй, харин гүйцээн боловсруулахаар Засгийн газарт буцаах нь зүйтэй гэж үзлээ. 


Засгийн газрын үнэт цаас гаргахыг зөвшөөрөх тухай УИХ-ын тогтоолын төслийг хэлэлцэх эсэх тухай асуудлаар Төсвийн байнгын хорооны дүгнэлтийг хэлэлцэн шийдвэрлэж өгөхийг хүсье. 


Анхаарал тавьсанд баярлалаа. 


Ц.Нямдорж: - За А.Бакей гишүүнд баярлалаа. Засгийн газраас асуулт асуух гишүүн байгаа юу? Байнгын хорооноос. За Ц.Дамиран гишүүн. Ц.Дамиран гишүүнээр тасалъя. 


Ц.Дамиран: - За баярлалаа. Засгийн газраас тодруулах гэсэн юм. Байнгын хорооны дүгнэлт дээр Засгийн газрын бондыг зарцуулах тодорхой зориулалт алга байна. Үүнээс орж ирсэн орлогыг юунд зарах юм, ямар ашигтай байх юм гэдэг тодорхой судалгаагүй байна гэж Байнгын хорооны дүгнэлтэнд дурьдсан байна. Засгийн газар энэ бондыг юунд зарахаар төлөвлөсөн юм бэ? Энэнийг тодорхой тайлбарлаж өгөөч. Энэ одоо Төсвийн байнгын хорооны дүгнэлт үндэслэлтэй юм уу? Энэтэй уялдуулж Байнгын хороонд яаж тайлбарлаж чадаагүй юм бэ гэж. 


Ц.Нямдорж: - За Н.Баяртсайхан сайд хариулъя. 


Н.Баяртсайхан: - За баярлалаа. УИХ-ын Төсвийн байнгын хороогоор энэ асуудлыг хэлэлцэхэд миний бие байгаагүй. Гадаадад ажилтай байсан. Тийм учраас Засгийн газрын бодлого, чиглэлийг манай Сангийн яамны холбогдох нөхдүүд бас тодорхой ойлгуулж чадаагүй ийм байдал үүссэн байж болох юм аа. Тэгэхээр бид энэ Засгийн газрын бондыг гаргах тухай асуудлыг авч үзэхдээ өмнөх жилүүдийн адилаар зөвхөн улсын төсвийн богино хугацааны орлого, зарлагын зөрүүг нөхөх, зардлыг санхүүжүүлэх эх үүсвэр болгож ашиглах ийм зорилтыг бид тавиагүй юм аа. Ерөнхийдөө Монгол Улсад санхүүгийн зах зээлийг хүчтэй хөгжүүлэх ийм зайлшгүй шаардлага гарч ирлээ. Аливаа улс орны зах зээлийн эдийн засаг бол хоёр хөлт тулгууртай байдаг. Нэг нь арилжааны банк буюу одоо мөнгөний бодлогыг хэрэгжүүлэгч байгууллагууд. Нөгөөх нь хөрөнгийн бирж. Тэгэхээр манай улс оронд болж хөрөнгийн зах зээл, хөрөнгийн бирж, санхүүгийн зах зээлийн хөгжил бол харьцангуй сул дорой байна. Энэ зах зээлийг хөгжүүлэх зайлшгүй шаардлага гарч ирж байна. Тэгэхээр энэ хөрөнгийн зах зээлийг хөгжүүлэх нэг чухал хүчин зүйл бол Засгийн газар бонд гаргаж энэ бондыг арилжаалах явдал гэж үзэж байгаа. 


Сүлийн үед одоо гадаадын улс орон, байгууллагуудаас манай Монгол оронд хандаж Засгийн газрын бондыг гаргаж олон улсын зах зээл дээр борлуулах, эхний ээлжинд 300-аас 500-н сая долларын бонд гаргаж олон улсын зах зээл дээр борлуулах ийм хүсэлт маш олон байгууллагууд тавьж байгаа. Яг ийм санал JP Morgan гэж олон улсын санхүүгийн том байгууллага тавьж байна. City Group-ээс тавьж байна. Merrill Lynch гэдэг байгууллагуудаас тавьж байна. Тэгэхээр бид энэ гаднаас тавьж байгаа энэ саналыг хүлээж авч хэрэгжүүлэхээсээ өмнө эхлээд дотооддоо санхүүгийн зах зээлээ хөгжүүлье. Засгийн газрын бондыг гаргаж одоо дотоодын эх үүсвэрээ татаж, эхлээд дотоодынхоо хөрөнгийн биржийг идэвхжүүлж хөгжүүлэх явдал, хөдөлгөөнд оруулах явдал бол маш чухал шаардлагатай байгаа юм. 


Тэгэхээр энэ үүднээс авч хэрэгжүүлж байгаа бодлогын томоохон арга хэмжээ гэж үзэх хэрэгтэй. Урьд нь бол бид одоо улсын төсвийн орлого дутагдаж магадгүй гэж бонд гаргадаг. ОХУ-д төлөх их өрийг шийдвэрлэхийн тулд бонд гаргадаг ийм зөвхөн богино хугацааны зорилтуудыг шийдвэрлэх үүднээс бонд гаргаж байсан бол энэ удаагийн тухайд бидний тавьж байгаа зорилт бол илүү өргөн хүрээтэй санхүүгийн зах зээлийгээ хөгжүүлэх том бодлогын арга хэмжээ явагдаж байгаа юм гэдгийг би одоо энд хэлэхийг хүсч байна. Баярлалаа. 


Ц.Нямдорж: - За гишүүд асуулт асуулаа. Санал хураах уу? Н.Баяртсайхан сайдаа, мартсанаас ноднин жилийн нөгөө 80.0 тэрбумын бондын арилжаа хэр зэрэг явж байгаа вэ? Тэрнийгээ гишүүдэд нэг мэдээлэл өгчихөөч. Сая дурьдчихсан уу? За за. За Н.Баяртсайхан сайд тодруулъя. 


Н.Баяртсайхан: - За би энэ дээр өнгөрсөн тухайд бол 2006 онд нийтдээ 80.0 тэрбум төгрөгийн бонд гаргахыг УИХ-аас зөвшөөрсөн юм. Бид энэ 80.0 тэрбум төгрөгийн бондын эрхээс 50.0 тэрбум төгрөгийн үнэт цаасыг арилжаалж, энэ үнэт цаасаараа Монголбанкинд төлөх ёстой байсан Засгийн газрын их өрийг хаахад авсан өрийг бол бид нар бондын төлбөр болгож шилжүүлж хувиргасан байгаа. За түүнээс гадна арилжааны банкууд энэ бондын арилжаанд идэвхтэй оролцож Хөдөө аж ахуйн банк, Хадгаламжийн банк гээд, Капитрон банк, Анод банк, Улаанбаатар хотын банк, Худалдаа, хөгжлийн банк зэрэг байгууллагууд Засгийн газрын үнэт цаасыг худалдаж авсан. Тэгэхээр энэ бол маш их ач холбогдолтой юм аа. Яагаад гэхээр манай Монголчууд өөрийнхөө мөнгийг гадаадад гаргаж байршуулах биш, гадагшаа гаргах биш буцааж дотоодынхоо зах зээлд оруулах, бэлэн мөнгөний эх үүсвэрийг дотоодын зах зээл, эдийн засагтаа оруулах, энэ бол эдийн засгийг улам цаашид нэмж тэлэх боломж бололцоог бүрдүүлж байгаа чухал бодлогын алхам байгаа юм. Тэр үүднээсээ бондод хандаад байгаа юм. 


Би бол урьд жилүүдийн бонд гаргаж байсан түүхийг мэдэж байна л даа. Тухайлбал ОХУ-д өр, зээлийг төлөх боллоо гээд л 100.0 тэрбум төгрөгийн бонд гаргаж байсан. Алт, зэсийн үнэ буулаа, төсвийн алдагдал ихэслээ гээд л одоо 30-аас 50 тэрбум төгрөгийн бонд гаргаж байсан. Тэгэхээр энэ жилийн тухайд бол төсвийн орлого, зарлага бол ерөнхийдөө хангалттай байна. Хөрөнгийн эх үүсвэр дутагдах юм бол бид хаврын чуулганаар төсвийн тодотгол хийх асуудлыг оруулж ирье гэж бодож байгаа юм. Энэ бонд гаргахын цаана явж байгаа том бодлогын арга хэмжээ бол ерөнхийдөө хөрөнгийн зах зээлээ идэвхжүүлье. Сул чөлөөтэй хөрөнгө мөнгийг татаж эдийн засагтаа оруулъя. Хөрөнгө оруулалтын тодорхой эх үүсвэр болгож ашиглая гэсэн ийм бодлогын үүднээс бонд гаргах асуудлыг Засгийн газраас Их Хуралд оруулж ирсэн юм. 


Ц.Нямдорж: - Ер нь Их Хурал номтой юм шиг жилд нэг удаа бондын зөвшөөрөл өгдөг шүү дээ. Тэгээд энэ жил ямар нэгэн байдлаар гарах нь л дээ. Одоо буцаасан ч гэсэн дахиад оруулж ирээд гаргах л юм байна. Энэнийгээ харгалзаж үзээд яавал яасан юм бэ гишүүд. Байнгын хороон дээр энэ зориулалт, элдэв, байнгын хороонд нэхээд байгаа юмыг жаахан, сайд нь ирсэн байна, тодруулаад Засгийн газраас. Тэгээд нэг хэлэлцээд хэлэлцүүлгийн явцад улмаар бол, дэмжээд. Болохооргүй бол бүр гарцаагүй үндэс гарч ирэх юм бол эцсийн хэлэлцүүлгийн үед батлах үедээ нэг өөр шийдэлд хүрэх байдлаар жаахан уян хатан хандчихвал яасан юм бэ гэж би хэлээд санал хураалт явуулчихъя. Тэгэх үү? За. 


За ингээд Байнгын хорооноос хэлэлцэх боломжгүй, төсөл санаачлагчид нь буцаая гэсэн санал ирсэн байна. Энэ саналыг дэмжье гэсэн санал хураалт явуулъя. Эсрэг санал нь хэлэлцээд үзье. Тэгээд юмаа тодруулъя гэж. 


Зөвшөөрсөн:

6


Татгалзсан:

45


Бүгд: 


51


88.2 хувиар санал дэмжигдсэнгүй.


51 гишүүн орж, 6 зөвшөөрч, 45 татгалзсан байна. 88.2 хувийн саналаар хэлэлцье гэж үзэж байна. Байнгын хороонд шилжүүлж байна. Н.Баяртсайхан сайд гишүүд шаардаад байгаа нэмэлт мэдээлэл шаардлагатай бол бичгээр нэмж өгье. Байнгын хороон дээрээ танилцуулгууд хийе. Тэгэх үү. За ингээд энэ асуудлыг хэлэлцэж дууслаа. Байнгын хороонд шилжүүлье. Төсвийн хороонд.


Уг асуудлыг 15 цаг 45 минутад хэлэлцэж дуусав.

Гурав. Авлигатай тэмцэх газрын албан хаагчийн 

албан тушаалын цалингийн хэмжээг тогтоох тухай,

Авлигатай тэмцэх газрын албан хаагчид зэрэг дэв,

нэмэгдэл олгох журам батлах тухай, 

тогтоолд нэмэлт оруулах тухай УИХ-ын 

тогтоолын төсөл
(анхны хэлэлцүүлэг)


Ц.Нямдорж: - Авлигатай тэмцэх газрын албан хаагчийн албан тушаалын цалингийн хэмжээг тогтоох тухай, мөн зэрэг дэв, нэмэгдэл олгох журам батлах тухай, тогтоолд өөрчлөлт оруулах УИХ-ын тогтоолын төслийг хэлэлцье. Хуулийн хорооны дүгнэлт гарсан байна. Ц.Мөнх-Оргил дарга танилцуулна. 


Ц.Мөнх-Оргил: - УИХ-ын дарга, эрхэм гишүүд ээ,


Авлигатай тэмцэх газрын албан хаагчийн албан тушаалын цалингийн хэмжээг тогтоох тухай, Авлигатай тэмцэх газрын албан хаагчид зэрэг дэв, нэмэгдэл олгох журам батлах тухай УИХ-ын тогтоолын төсөл болон Улсын Их Хурлын 2002 оны 11 дүгээр сарын 8-ны дөрийн 73 дугаар тогтоолын хавсралтад нэмэлт оруулах тухай УИХ-ын тогтоолын төслийн хэлэлцэх эсэх асуудлыг УИХ-ын чуулганы 2007 оны 1 дүгээр сарын 19-ний өдрийн нэгдсэн хуралдаанаар хэлэлцэж Хууль зүйн байнгын хороонд шилжүүлсэн билээ. 


Байнгын хорооны 2007 оны 1 дүгээр сарын 30-ны өдрийн хуралдаанаар тогтоолын төслийн анхны хэлэлцүүлгийг явуулав. 


Байнгын хорооны хуралдаанд оролцсон олонхи гишүүдийн саналаар дараахь зарчмын саналыг дэмжлээ. Үүнд: 


Нэг. Авлигатай тэмцэх газрын албан хаагчийн албан тушаалын цалингийн хэмжээг тогтоох тухай УИХ-ын тогтоолын төслийн хавсралтад заасан Авлигатай тэмцэх газрын албан хаагчийн албан тушаалын цалингийн хэмжээг 2 дахин нэмж 324000-аас 474550 төгрөг хүртэл байхаар тогтоох;


Хоёр. Авлигатай тэмцэх газрын албан хаагчид зэрэг дэв, нэмэгдэл олгох журмын төслийн 1.2-ыг “Авлигатай тэмцэх газрын албан хаагч нь тэргүүн комиссар, эрхэлсэн комиссар, ахлах комиссар, комиссар, дэд комиссар зэрэг дэвтэй байна.” гэж өөрчлөх.


Авлигатай тэмцэх газрын албан хаагчийн албан тушаалын цалингийн хэмжээг тогтоох тухай, Авлигатай тэмцэх газрын албан хаагчид зэрэг дэв, нэмэгдэл олгох журам батлах тухай, Тогтоолын хавсралтад нэмэлт оруулах тухай УИХ-ын тогтоолын төслүүдийг анхны хэлэлцүүлгээр батлах боломжтой гэсэн горимын саналыг Байнгын хороо дэмжсэн болно. 


Байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье. 


Анхаарал тавьсанд баярлалаа. 


Ц.Нямдорж: - За байнгын хорооны дүгнэлтээс асуух гишүүн байгаа юу? Байхгүй бол санал хураалт явуулъя. Асуулт алга байна. Гишүүдэд санал хураалгахаар хоёр томъёолол ирсэн байна. Би уншаад санал хураалгая. 


1. Авлигатай тэмцэх газрын албан хаагчийн албан тушаалын цалингийн хэмжээг дор дурдсан хэмжээгээр тогтоох гэсэн байна. Авлигатай тэмцэх газрын дарга 474550, Авлигатай тэмцэх газрын дэд дарга 469600, хэлтсийн дарга 420000, албаны дарга 396000, ахлах ажилтан 360000, ажилтан 324000 гэж өөрчилье гэсэн байна. Энэ саналыг дэмжье гэсэн санал хураалт явуулъя. 


Зөвшөөрсөн:

41


Татгалзсан:

11


Бүгд: 


52


78.8 хувиар санал дэмжигдлээ


52 гишүүн орж, 41 гишүүн зөвшөөрч, 11 татгалзсан байна. 78.8 хувийн саналаар цалингийн хэмжээтэй холбогдуулж Хуулийн хорооноос гаргасан дүгнэлт дэмжигдэж байна. Д.Лүндээжанцан, Б.Батбаатар, Х.Баттулга гишүүдийн гаргасан санал байна. 


2. За хоёр дахь санал байна. Зэрэг дэв, нэмэгдэл олгох журам батлах тухай тогтоолын төсөлтэй холбогдуулан журмын 1.2-ыг “Авлигатай тэмцэх газрын албан хаагч нь тэргүүн комиссар, эрхэлсэн комиссар, ахлах комиссар, комиссар, дэд комиссар зэрэг дэвтэй байна гэж өөрчилье гэсэн байна. Энэ саналыг дэмжье гэсэн санал хураалт явуулъя. Авлигын комиссар, гамшгийн комиссар гээд баахан комиссартай л болох нь дээ. 


Зөвшөөрсөн:

39


Татгалзсан:

13


Бүгд: 


52


75.0 хувиар санал дэмжигдлээ


За 52 орж, 39 зөвшөөрч, 13 татгалзсан байна. 75.0 хувийн саналаар энэ санал дэмжигдэж байна. 


За Байнгын хорооноос анхны хэлэлцүүлгээр нь баталъя гэсэн горимын санал гарсан байна. Энэ саналаар санал хураая. 


Зөвшөөрсөн:

42


Татгалзсан:

10


Бүгд: 


52


80.8 хувиар санал дэмжигдлээ


52 орж, 42 зөвшөөрч, 10 татгалзсан байна. 80.8 хувийн саналаар анхны хэлэлцүүлгээр нь батлах горимын санал дэмжигдэж байна. 


Авлигатай тэмцэх газрын албан хаагчийн албан тушаалын цалингийн хэмжээг тогтоох тухай УИХ-ын тогтоолын төслийг баталъя гэсэн санал хураалт явуулъя. 


Зөвшөөрсөн:

38


Татгалзсан:

13


Бүгд: 


51


74.5 хувиар санал дэмжигдлээ


51 орж, 38 зөвшөөрч, 13 татгалзсан байна. 74.5 хувийн саналаар цалингийн хэмжээний тогтоол батлагдаж байна. 


Авлигатай тэмцэх газрын албан хаагчид зэрэг дэв, нэмэгдэл олгох журам батлах тогтоолыг баталъя гэсэн санал хураалт явуулъя. 


Зөвшөөрсөн:

37


Татгалзсан:

14


Бүгд: 


51


72.5 хувиар санал дэмжигдлээ


51 орж, 37 зөвшөөрч, 14 татгалзсан байна. 72.5 хувийн саналаар зэрэг дэв, нэмэгдэл олгох журам батлагдаж байна. 


Тогтоолд нэмэлт, өөрчлөлт оруулах тухай УИХ-ын тогтоолын төслийг бүхэлд нь баталъя гэсэн санал хураалт явуулъя. 


Зөвшөөрсөн:

43


Татгалзсан:

7


Бүгд: 


50


86.0 хувиар санал дэмжигдлээ


За 50 орж, 43 зөвшөөрч, 7 татгалзсан байна. 86.0 хувийн саналаар тогтоолд өөрчлөлт оруулах тогтоолын төсөл батлагдаж байна. 


Энэ асуудлыг хэлэлцэж дууслаа. Ц.Мөнх-Оргил дарга, редакцийг яаралтай хийгээд танилцуулаарай. Их Хуралд. 


Уг асуудлыг 15 цаг 55 минутад хэлэлцэж дуусав. 

Дөрөв. Албан тушаалтны хөрөнгө, орлогын мэдүүлгийг бүртгэх,

хадгалах журам, хөрөнгө орлогын мэдүүлгийн маягт батлах тухай
УИХ-ын тогтоолын төсөл 

(анхны хэлэлцүүлэг)


Ц.Нямдорж: - За дараачийн асуудал хэлэлцье. Албан тушаалтны хөрөнгө орлогын мэдүүлгийг бүртгэх, хадгалах журам, хөрөнгө орлогын мэдүүлгийн маягт батлах тухай тогтоолын төслийг хэлэлцүүлье. Хуулийн хорооны дүгнэлтийг Ц.Мөнх-Оргил дарга танилцуулна. 


Ц.Мөнх-Оргил: - УИХ-ын дарга, эрхэм гишүүд ээ,


Албан тушаалтны хөрөнгө, орлогын мэдүүлгийг бүртгэх, хадгалах журам, хөрөнгө, орлогын мэдүүлгийн маягт батлах тухай УИХ-ын тогтоолын төслийн хэлэлцэх эсэх асуудлыг УИХ-ын чуулганы 2007 оны 1 дүгээр сарын 04-ний өдрийн нэгдсэн хуралдаанаар хэлэлцэж Хууль зүйн байнгын хороонд шилжүүлсэн билээ. 


Байнгын хорооны 2007 оны 1 дүгээр сарын 30-ны өдрийн хуралдаанаар тогтоолын төслийн анхны хэлэлцүүлгийг явуулав. Байнгын хороо тогтоолын төслийг анхны хэлэлцүүлэгт бэлтгэх хугацаанд УИХ-ын гишүүд төслийн талаар Засгийн газрын хэрэг эрхлэх газар, Улсын ерөнхий прокурорын газар, Дээд шүүх зэрэг байгууллагаас санал авсан болно. Тогтоолын төслийн хэлэлцэх эсэх асуудлыг хэлэлцэхэд УИХ-ын гишүүдээс гаргасан санал, мөн бичгээр ирүүлсэн саналыг үндэслэн мэдүүлгийн маягтад үнийн дүн гэсэн хүснэгт нэмж оруулсан ба хөрөнгө гэсэн 3 дугаар хүснэгтийг нэгтгэн нэг хүснэгтэд орууллаа. Найруулгын өөрчлөлт хийх саналыг хүлээн авч төсөлд тусгалаа. 


Тогтоолын төсөлд Байнгын хорооны гишүүдээс зарчмын зөрүүтэй санал гараагүй бөгөөд төслийг анхны хэлэлцүүлгээр батлах боломжтой гэсэн горимын саналыг оруулж байна. 


Эрхэм гишүүд ээ,


Байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье. 


Ц.Нямдорж: - За Ц.Мөнх-Оргил даргад баярлалаа. Байнгын хорооны санал, дүгнэлттэй холбогдуулж асуух гишүүн байгаа юу. Алга уу? За Б.Бат-Эрдэнэ гишүүн байна. Б.Бат-Эрдэнэ гишүүн асууя. 


Б.Бат-Эрдэнэ: - Би нэг юм сонирхож асуух гэсэн юм. Энэ хугацаа нь хэзээ эхэлж бүртгүүлж өгөх ёстой вэ? Хугацааг нь асуумаар байна. Одоо бол Их Хурлын гишүүд хэзээ бүртгүүлж өгөх ёстой вэ? Одоо бол 2 гишүүн бүртгэсэн гээд сонин хэвлэлээр зарлагдаад, бусад нь бүртгүүлээгүй маягтай байгаа. Би ойлгохдоо бол энэ маягтыг баталж байж дараа нь одоо хөрөнгө орлогоо мэдүүлэх ёстой юм байна гэж ингэж ойлгоод байгаа. Зөв байна уу? Буруу байна уу? 


Ц.Мөнх-Оргил: - Б.Бат-Эрдэнэ гишүүн зөв ойлгож байгаа юм байна. Энэ асуудал батлагдсаны дараа Авлигын эсрэг хуульд нэмэлт, өөрчлөлт оруулах хуулийн төслийг санаачилж өргөн барьсан байгаа. Тэрүүгээр хөрөнгө орлогын мэдүүлгийг төрийн албан хаагчид 6 сарын 15-ны дотор өгдөг болохоор нэмэлт, өөрчлөлт оруулахаар хуулийн төслийг санаачилсан байгаа. 


Ц.Нямдорж: - За асуулт дууссан уу? Эдийн засгийн байнгын хорооны даргыг хэн орлож байгаа юм бэ? Ц.Баярсайхан гишүүнийг олооч. Энэ хөрөнгө орлогынхоо мэдүүлгийг хадгалах, бүртгэх журам, энэ баахан маягтууд байна. Энэтэй гишүүд танилцсан юм байгаа биз дээ. Тэгээд одоо болсон гэж үзэж байгаа юм биз дээ. 


За Байнгын хороо энэ тогтоолын төслийг анхны хэлэлцүүлгээр нь баталъя гэсэн горимын санал гаргасан байна. Горимын саналыг ямар ч байсан дэмжье гэсэн санал хураалт явуулъя. Заал маш их шуугиантай байна. Заримдаа манай гишүүд толгой эргээд сууж ядтал ярих юм аа хоорондоо. За анхны хэлэлцүүлгээр нь баталъя гэсэн горимын санал байна. 


Зөвшөөрсөн:

35


Татгалзсан:

15


Бүгд: 


50


70.0 хувиар санал дэмжигдлээ


За 50 гишүүн орж, 35 зөвшөөрч, 15 татгалзсан байна. 70.0 хувийн саналаар горимын санал дэмжигдэж байна. 


Ц.Мөнх-Оргил дарга аа, энэ Авлигатай тэмцэх газрын даргад энэ асуудлаар бас санал солилцсон юм байгаа биз дээ. 


Албан тушаалтны хөрөнгө, орлогын мэдүүлгийг бүртгэх, хадгалах журам, хөрөнгө, орлогын мэдүүлгийн маягт батлах тухай УИХ-ын тогтоолын төслийг бүхэлд нь баталъя гэсэн санал хураалт явуулъя. 


Зөвшөөрсөн:

41


Татгалзсан:

9


Бүгд: 


50


82.0 хувиар санал дэмжигдлээ


50 гишүүн орж, 41 зөвшөөрч, 9 татгалзсан байна. 92.0 хувийн саналаар тогтоолын төсөл бүхэлдээ батлагдаж байна. 


Уг асуудлыг 16 цаг 00 минутад хэлэлцэж дуусав. 

Тав. Авлигын эсрэг хуульд өөрчлөлт оруулах тухай хуулийн төсөл 

(хэлэлцэх эсэх)


Ц.Нямдорж: - Авлигалтай тэмцэх тухай хуульд нэмэлт, өөрчлөлт оруулах хуулийн төслийг Ц.Мөнх-Оргил гишүүн санаачилсан. Илтгэлээ тавъя. Индэрт урьж байна. 


Ц.Мөнх-Оргил: - УИХ-ын дарга, эрхэм гишүүд ээ. 


Авлигын эсрэг хуулийн 10 дугаар зүйлийн 14-т албан тушаалтан хөрөнгө орлогын мэдүүлгээ тухайн алба хааж байх хугацаандаа жил бүрийн 2 дугаар сарын 15-ны дотор шинэчлэн гаргаж байхаар заасан билээ. Хуулийн дагуу 30 гаруй мянган төрийн албан хаагч УИХ-аас баталсан шинэ маягтын дагуу мэдүүлгээ гаргаж, холбогдох байгууллага, албан тушаалтанд хүргүүлэх ёстой. Энэ жилийн хувьд цаг хугацааны хувьд хуулийн энэ заалт хэрэгжих боломжгүй болсон тул хөрөнгө орлогын мэдүүлэг гаргах хугацааг жил бүрийн 6 сарын 15-ны дотор гэж шинэчлэн тогтоож, хөрөнгө орлогын мэдүүлгийг тухайн оны 3 дугаар улиралд багтаан төрийн албан хаагчдын хөрөнгө орлогын мэдүүлгийг тухайн оны гуравдугаар улиралд багтаан төрийн мэдээлэл эмхэтгэлд хэвлэн нийтлэх, цахим мэдээллийн сүлжээнд байрлуулах ажлыг хийж байхаар Авлигын эсрэг хуулийн 10-ын 4, 14-ын 1-нд тус тус өөрчлөлт оруулах хуулийн төслийг санаачлан боловсруулж УИХ-д өргөн мэдүүлж байна. 


2 сарын 15-наас хугацааг 6 сарын 15-н болгож сунгасан энэ хугацаанд Авлигын эсрэг хуулийн 6.1.8-д заасны дагуу Авлигатай тэмцэх талаар сургалт, сурталчилгаа явуулах, хөрөнгө орлогын мэдүүлгийг хуульд заасан хугацаанд гаргуулах, бүртгэх, хянах, зөвлөгөө өгөх ажил хариуцсан бүтцийн нэгж байгуулах, ажилтныг томилох, хөрөнгө орлогын мэдүүлгийн маягтыг хэрхэн бөглөх, бүртгүүлэх талаар төрийн албан хаагчдад сургалт явуулж эхлэх ёстой юм. 


Түүнчлэн Авлигатай тэмцэх газраас хөрөнгө орлогын мэдүүлгийг цахим мэдээллийн сүлжээнд байрлуулах, техникийн нөхцлийг хангах, иргэдэд мэдээлэл өгөх журмыг гаргах, байгууллагын хөрөнгө орлогын мэдээллийг бүртгэх, хадгалах эрх бүхий ажилтнуудад сургалт явуулах зэрэг хуульд заасан бусад арга хэмжээг авч хэрэгжүүлнэ гэж тооцоолж байгаа юм. 


Өргөн барьсан хуулийн төслийг хэлэлцэж өгөхийг хүсье. Баярлалаа. 


Ц.Нямдорж: - Баярлалаа. Санаачлагчаас асуух гишүүн байгаа юу? Ч.Содномцэрэн гишүүн. Дарга нь хожуу томилогдсон. Одоо хүртэл байргүй шахуу байгаа гээд үүсгэн байгуулалтын бэрхшээлүүд нэлээд байгаа юм билээ шүү. Ч.Содномцэрэн гишүүн. 


Ч.Содномцэрэн: - Асуулт байна. 6 сарын 15-ны дотор гэдэгт л бол 1 сарын 1-н орох уу? Тэгэхээр энэнийг яахав 6 сарын 15-ны дотор гэдэг чинь 14-нд өгч болох уу? Эсвэл 1 сарын 1-нд өгч болох юм байна тийм ээ. Тэр хүнээс шаардах уу? Та одоо 1 сарын 1-нд өг. 2 сарын 1-нд өг гэдэг ч юм уу? Шаардахгүй юу? 


Ц.Нямдорж: - Одоо саяны баталдаг маягтаар л мэдүүлэг өгнө шүү дээ. За хариулъя. 


Ц.Мөнх-Оргил: - Хуулинд бид нар төрийн албан хаагч өөрөө гаргаж өгөх ёстой гэсэн заалт суулгасан байгаа шүү дээ. Зарчим нь бол. Хэн нэгээр шаардуулахгүй өөрөө хүргэж өгөх ёстой. Эсвэл шуудангаар, эсвэл цахим сүлжээгээр, эсвэл биечлэн хүргүүлж өгөх ёстой. Өөрөөр хэлбэл тухайн төрийн албан хаагчийн өөрийнх нь үүрэг болж байгаа. Төрийн албан хаагчийнх нь хувьд. 


Ц.Нямдорж: - За асуулт дууслаа. Санал хэлэх гишүүн байгаа юу? Алга уу? За Су.Батболд гишүүн.


Су.Батболд: - Би нэг зүйл тодруулах гэсэн юм. Энэ заавал ч үгүй энэ Авлигалтай тэмцэх газар дээр 22 албан тушаалтан байгаа юм л даа. Энэ дээр зааснаар 22 гээд. Энэнийг заавал ч үгүй бүгдээрээ энэ Авлигалтай тэмцэх газар аваачих ёстой юм уу? Эсвэл шаардлагатай тохиолдолд Авлигалтай тэмцэх газар нь аваад, бусад үед тухайн байгууллага дээр нь хадгалж байгаад авдаг тэр хуучин тогтолцоог нь байж болоогүй юм болов уу гэсэн асуулт байна. 


Ц.Нямдорж: - За Ц.Мөнх-Оргил гишүүн. 


Су.Батболд: - Тэнд очсон, Авлигалтай тэмцэх газар очсон тэр хүмүүсийн хөрөнгө орлогын мэдүүлгийн найдвартай ч юм уу, баталгаатай байдлыг нь яаж хангах юм бол оо? 


Ц.Мөнх-Оргил: - Нэг төрийн албан хаагчдаас 30 гаруй мянган төрийн албан хаагчид хөрөнгө орлогын мэдүүлгэ гарна гэж байгаа шүү дээ. Тэдгээрээс 2500, 3000 орчим төрийн албан хаагчид Авлигатай тэмцэх газар хөрөнгө орлогын мэдүүлгээ өгч хадгалуулж байгаа юм. Бусад нь бол сая баталсан журамд заасан тухайн өөрийнхөө байгууллага юм уу, тэр ажилтнуудтай холбогдох газрууддаа өгч байгаа юм. Энэ хөрөнгө орлогын мэдүүлгийг хадгалж байгаа байгууллага бол хаана хаана хэн хэнийхийг ямар байгууллагууд хадгалах вэ гэдэг нь хуулиндаа үндсэндээ ерөнхий зарчим маань суучихсан шүү дээ. 


Ц.Нямдорж: - За Ж.Гүррагчаа гишүүн асууя. 


Ж.Гүррагчаа: - Авлигатай тэмцэх газарт материал нь хадгалагдаж байх энэ жагсаалт байгаа юм. Энэ дотроо тэр Авлигатай тэмцэх газрын дарга, дэд дарга нь эндээ байх нь зохимжтой юм уу? 


Ц.Нямдорж: - За хариулъя. 


Ж.Гүррагчаа: - Хоёрдугаарт энэ төрийн нарийн бичгийн дарга нь хаана байгаа юм бэ?


Ц.Нямдорж: - За Ц.Мөнх-Оргил дарга хариулъя. 


Ц.Мөнх-Оргил: - Төрийн нарийн бичгийн дарга нар Засгийн газрын Хэрэг эрхлэх газарт өгч байгаа юм. Авлигатай тэмцэх газрын дарга, дэд дарга эндээ хадгалахаас бид нар Их Хурал дээр авчирч хадгалахаас өөр арга байхгүй шүү дээ. Тийм учраас эндээ байх нь зохимжтой юм болов уу гэж тооцсон юм. Гэхдээ энэ чинь сая бид нар хэлэлцсэн асуудал шүү дээ. 


Ц.Нямдорж: - За ингээд асуудал дууслаа. Санал хураалт явуулна. Хууль зүйн байнгын хорооны дүгнэлт гарсан Ж.Батхуяг гишүүн танилцуулна. Ж.Батхуяг гишүүнийг индэрт урьж байна. 


Ж.Батхуяг: - УИХ-ын дарга, эрхэм гишүүд ээ,


Улсын Их Хурлын гишүүн Ц.Мөнх-Оргилоос 2007 оны 01 дүгээр сарын 26-ны өдөр УИХ-д өргөн мэдүүлсэн Авлигын эсрэг хуульд өөрчлөлт оруулах тухай хуулийн төслийг хэлэлцэх эсэх асуудлыг Хууль зүйн байнгын хороо 2007 оны 01 дүгээр сарын 30-ны өдрийн хуралдаанаараа хэлэлцлээ. 


Байнгын хорооны хуралдаанд оролцсон гишүүдийн олонхийн саналаар Авлигын эсрэг хуульд өөрчлөлт оруулах тухай хуулийн төслийг чуулганы нэгдсэн хуралдаанаар хэлэлцэх нь зүйтэй гэж үзлээ. 


Эрхэм гишүүд ээ,


Энэхүү асуудлыг хэлэлцэн шийвэрлэж өгөхийг Та бүхнээс хүсье. 


Анхаарал тавьсанд баярлалаа. 


Ц.Нямдорж: - За Ж.Батхуяг гишүүнд баярлалаа. Хэлэлцье гэсэн байна. Үг хэлэх, асуух гишүүн байгаа юу? Байнгын хорооноос. За байхгүй байна. 


Авлигатай тэмцэх хуульд нэмэлт, өөрчлөлт оруулах хуулийн төслийг хэлэлцье гэсэн санал хураалт явуулъя. 


Зөвшөөрсөн: 

39


Татгалзсан:

11


Бүгд: 


50


78.0 хувиар санал дэмжигдлээ


50 орж, 39 зөвшөөрч, 11 татгалзсан байна. 78.0 хувийн саналаар хэлэлцье гэсэн шийдэл гарч байна. Байнгын хороонд шилжүүлье. Хууль зүйн байнгын хороонд. Хэлэлцээд анхны хэлэлцүүлгээр нь батлах чиглэлээр орж ирнэ биз дээ. Энэ ганц тооны асуудал байгаа. 


Уг асуудлыг 16 цаг 05 минутад хэлэлцэж дуусав. 

Зургаа. Прокурорын байгууллагын тухай хуульд нэмэлт, 

өөрчлөлт оруулах тухай хуулийн төсөл
(анхны хэлэлцүүлэг)


Ц.Нямдорж: - Прокурорын байгууллагын тухай хуульд нэмэлт, өөрчлөлт оруулах тухай, Прокурорын байгууллагын тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төслийн анхны хэлэлцүүлгийг хийе. Б.Батбаатар гишүүн Хууль зүйн байнгын хорооны дүгнэлтийг танилцуулна. 


Б.Батбаатар: - УИХ-ын дарга, эрхэм гишүүд ээ,


Засгийн газраас болон УИХ-ын гишүүн Ц.Шаравдорж, Р.Эрдэнэбүрэн нараас УИХ-д өргөн мэдүүлсэн Прокурорын байгууллагын тухай хуульд нэмэлт, өөрчлөлт оруулах тухай хуулийн төслийн хэлэлцэх эсэх асуудлыг 2006 оны 12 дугаар сарын 14, 2007 оны 1 дүгээр сарын 04-ний өдрийн чуулганы нэгдсэн хуралдаанаар хэлэлцэж Хууль зүйн байнгын хороонд шилжүүлсэн билээ. 


Байнгын хорооны 2007 оны 1 дүгээр сарын 30-ны өдрийн хуралдаанаар төслийн анхны хэлэлцүүлгийг явуулав. 


Засгийн газраас өргөн мэдүүлсэн төслийн 3 дугаар зүйлийн 2 дахь хэсгийн 35.8-ын “24 сарын” гэснийг “36 сарын” гэж өөрчлөх, төслийн 6 дугаар зүйлээс Прокурорын байгууллагын тухай хуулийн “Захиргааны зөрчлийн хэрэг бүртгэх ажиллагаанд тавих прокурорын хяналт” гэсэн 11 дүгээр зүйлийг хүчингүй болгосныг хасах саналыг Байнгын хорооны хуралдаанд оролцсон гишүүдийн олонхи дэмжсэн болно. 


Зарчмын зөрүүтэй саналын томъёоллыг Та бүхэнд тараасан бөгөөд Байнгын хорооноос гаргасан санал, дүгнэлтийг хэлэлцэн шийдвэрлэж өгөхийг хүсье. 


Анхаарал тавьсанд баярлалаа.


Ц.Нямдорж: - За Байнгын хорооноос асуух гишүүн байгаа юу? Прокурорын хуулиар. За асуулт байхгүй бол санал хураалт байгаа юм байна. 


1. Төслийн 3 дугаар зүйлийн 2 дахь хэсгийн 35.8-ын “24 сарын” гэснийг “36 сарын” гэж өөрчлөх гэсэн байна. Энэ нөгөө нэг удаагийн тэтгэмж үү? За энэ саналыг дэмжье гэсэн санал хураалт явуулъя. Ц.Мөнх-Оргил дарга аа, шүүгчээр ажилласан байсан хүн байна уу даа, прокуророор ажиллаж байсан шүүгч очоод ажиллахаар прокуророор ажиллаж байсан хугацааг нь шүүгчээр ажиллаж байсан хугацаанд тооцохгүйгээр. Энд явж байгаа юу? Одоо мэргэжлээрээ ажиллаж байсан бол гэдгээрээ явна биз. Энэ хуулийг буцааж хэрэглэх үү? Гарчихсан юм аа. 


Зөвшөөрсөн:

36


Татгалзсан:

14


Бүгд: 


50


72.0 хувиар санал дэмжигдлээ


За 50 гишүүн орж, 36 зөвшөөрч, 14 татгалзсан байна. 72.0 хувийн саналаар Ц.Шаравдорж гишүүний гаргасан нэг дэх санал дэмжигдэж байна. 


2. Төслийн 6 дугаар зүйлээс Прокурорын байгууллагын тухай хуулийн “Захиргааны зөрчлийн хэрэг бүртгэх ажиллагаанд тавих прокурорын хяналт” гэсэн 11 дүгээр зүйлийг хүчингүй болгосныг хасах гэнэ үү. Энэ юу гэсэн үг юм бол. За Ц.Мөнх-Оргил гишүүнээ асууя. 


Ц.Мөнх-Оргил: - Засгийн газраас өргөн барьсан хуулийн төсөлд Захиргааны зөрчлийн хэрэг бүртгэх ажилд прокурор хяналт тавьдаг байсныг бүхэлд нь болиулсан санал оруулж ирсэн юм билээ. Тэрэн дээр манай Байнгын хороон дээр Ц.Жаргал гишүүн, Ж.Батхуяг гишүүн нар ярьж байгаад прокурорт хяналт тавьдаг хэвээрээ байх нь зүйтэй юм аа гэсэн санал хураагаад олонхиороо дэмжээд явсан юм. Өөрөөр хэлбэл…

Ц.Нямдорж: - Өөрөөр хэлбэл прокурорын хяналт үлдэнэ гэсэн үг үү? 


Ц.Мөнх-Оргил: - Үлдээе гэсэн санал байгаа. Хэвээрээ байна.


Ц.Нямдорж: - За би түрүүн томъёоллыг уншсан. Ц.Жаргал гишүүн, Ж.Батхуяг гишүүн нарын гаргасан хоёр дахь саналыг дэмжье гэсэн санал хураалт явуулъя. Өөрөөр хэлбэл захиргааны хэрэг бүртгэлт прокурорын хяналттай байна гэсэн үг. 


Зөвшөөрсөн:

37


Татгалзсан:

16


Бүгд: 


53


69.8 хувиар санал дэмжигдлээ


За 53 орж, 37 зөвшөөрч, 16 татгалзсан байна. 69.8 хувийн саналаар Ц.Жаргал, Ж.Батхуяг гишүүдийн гаргасан хоёр дахь санал дэмжигдэж байна. Байнгын хорооноос гарсан саналуудаар санал хураалт явагдаж дууслаа. Төслийг Хууль зүйн байнгын хороонд шилжүүлж байна. Анхны хэлэлцүүлгээр баталъя гэсэн горимын саналтай орж ирээгүй учраас болохгүй байгаа юм. За Ж.Гүррагчаа гишүүн. 


Ж.Гүррагчаа: - Энэ 36 сар гэдэг чинь юутай юм уу? тэдээс 36 гэсэн юм байна уу? Зүгээр 36 гэсэн шууд ийм тоо тавьчихаад байгаа юм уу? Тийм юм байхгүй бол болдоггүй юм шүү дээ. 12-оос юм уу, 18-аас юм уу? 36 гэж ингэж оруулахгүй бол яг амьдрал дээр энэ чинь хүн болгонд 36 байж болдоггүй шүү дээ. 


Ц.Нямдорж: - Ц.Мөнх-Оргил хариулъя. 


Ц.Мөнх-Оргил: - Одоо байгаа хуулинд тэтгэвэртээ гарахад нь нэг удаагийн тусламж болгож 24 сарын цалинтай тэнцэх мөнгөн тусламж олгож байгаа юм. Шүүхийн болон шүүхийн шийдвэр гүйцэтгэх байгууллагын, цагдаагийн байгууллагын ажилтнууд нь 36 сар болчихоод гахцна прокурор нь 24 сараар үлдчихээд байгаа байхгүй юу. Тэрийг нь уялдуулж бусад байгууллагуудтай нь адилхан болгоод 36 сарын цалинтай нь тэнцэх мөнгөн тэтгэмж олгоно гэсэн заалт орж байгаа юм. 


Ц.Нямдорж: - Доод юу байна вэ гэж асуугаад байна л даа. 


Ж.Гүррагчаа: - 18-аас 36 гэж ингэж байдаг байхгүй юу. Тэгэхгүй бол ерөөсөө хүн болгонд 36 гэдэг чинь амьдрал дээр болдоггүй юм шүү дээ. Янз бүрийн юмаар ажилласан, шагнал, шийтгэлтэй, цөөн жилээр ажилласан. Энэ бүхнээсээ болоод ийм хэмжээтэй байхгүй бол болдоггүй юм шүү дээ. Шууд ингэж болдог юм уу? Ийм юм байхгүй шүү дээ. 


Ц.Нямдорж: - За Ц.Мөнх-Оргил хариулъя. 


Ц.Мөнх-Оргил: - Энэ мөнгөн тэтгэмж олгодог хуулиудаар интервал тогтоосон юм байхгүй шүү дээ Ж.Гүррагчаа сайд аа. 


Ж.Гүррагчаа: - Байлгүй яах юм бэ энэ чинь. Бүгд тийм юмтай байдаг байхгүй юу. 


Ц.Мөнх-Оргил: - Шүүхийнх бол 36 гэдгээрээ байж байгаа. Шийдвэр гүйцэтгэл 36-гаараа байж байгаа. Гэхдээ ийм ийм шаардлага хангасан хүнд олгоно гээд тэдэн жил ажилласан, тийм ажил хийсэн хүмүүст олгоно гээд хуулийн заалт нь байж байгаа байхгүй юу даа. 


Ж.Гүррагчаа: - Үгүй ээ үгүй, наадах чинь тэгээд л тэтгэвэрт гарч л байгаа бол авна шүү дээ. Энд жишээлбэл цэргийн албан хаагчдад олгодог бол 18-аас 36 гэж байдаг байхгүй юу. Тэгээд тэрэндээ журамтай. Тэгээд одоо ийм шагналтай юм уу, шийтгэлтэй юм уу, элдэв бусын энэ бүх одоо алба хаасан процессыг нь үзээд 19 сар байх уу, 32 сар байх уу, 36 байх уу гэдгийг нь тогтоодог болохоос хүн болгонд 36 өгнө гэсэн ойлголт эндээс гарч байгаа байхгүй юу. Ингэж болохгүй шүү дээ. 


Ц.Нямдорж: - Ц.Мөнх-Оргил дарга аа, наана чинь юу явж байгаа биз дээ. 36 хүртэл сарын цалинтай тэнцэх нэг удаагийн гэдэг томъёолол явж байгаа биз дээ. Хүртэл гэдэг үг байна уу? Тэрийг л хараадах.


Ж.Гүррагчаа: - Байхгүй. 


Ц.Мөнх-Оргил: - За одоо харъя. 


Ц.Нямдорж: - М.Алтанхуяг прокурорт, ажлын хэсэгт микрофон өгөөдөх. Хүртэл гэдэг үг байгаадаа Ж.Гүррагчаа гишүүн. 


Ж.Гүррагчаа: - Байхгүй ээ. 


Ц.Нямдорж: - Байна уу, үгүй юу?


М.Алтанхуяг: - Би одоо үйлчилж байгаа хуулийнх нь заалтыг уншаад өгье. Одоо үйлчилж байгаа хуулиар 35.8, Прокурорын тухай хуулийн 35.8-д прокурорын байгууллагаас тэтгэвэрт гарахад нь прокуророор 20-иос доошгүй жил ажилласан бол түүнд албан тушаалынх нь 18-н сарын цалинтай тэнцэх хэмжээний 1 удаагийн буцалтгүй тусламж олгоно гээд шууд 18-н сараар нь заачихсан. 20-иос дээш жил ажилласан хүмүүст 18 сар олгож байгаа. 


Ц.Нямдорж: - 36 сарын цалинтай тэнцэх хэмжээний 1 удаагийн тусламжийг дээшээ доошоогүйгээр өгнө гэсэн үг үү? 


М.Алтанхуяг: - Одоогийн хуулинд ийм хатуу заалттай байгаа юм. Одоо оруулж байгаа нь ч бас ийм болоод байгаа юм. 


Ц.Нямдорж: - За ингээд асуулт дуусч байна. Хуулийн хороонд шилжүүлж байгаа байх аа. М.Алтанхуяг прокуророо, сонсож байна уу? Нөгөө нэг прокурорт байсан хүн шүүхэд очихоор билүү, юу ч билээ нэг цалин тэтгэвэр тогтоох үед нь нэмэгдэл өгдөггүй нэг юм байсан шүү дээ. Тэрийгээ та нар бүрэн зохицуулж чадсан уу? 


М.Алтанхуяг: - Зөвхөн одооны хууль дээр бол прокурор ажиллаж байсан гэдгийг нь хуульчаар ажилласан гээд энд. Шүүгч прокуророор аль нь ч ажиллаж байсан, тэтгэвэртээ тооцогдохоор оруулсан. Орсон. Энэ хуулийг буцааж хэрэглэх эсэхийг нь мэдэхгүй байна шүү. 


Ц.Нямдорж: - За ингээд прокурорын хуулийн өөрчлөлтийг Байнгын хороонд нь шилжүүлж байна. Саяны асуудлыг анхаарч зохицуулах байдлаар асуудлаа дараачийн хэлэлцүүлэгт бэлтгэе. 


Уг асуудлыг 16 цаг 15 минутад хэлэлцэж дуусав.

Долоо. “Монгол Улсын эрчим хүчний нэгдсэн систем” хөтөлбөр
шинэчлэн батлах тухай УИХ-ын тогтоолын төсөл
(эцсийн хэлэлцүүлэг)


Ц.Нямдорж: -Стратегийн ордыг хэлэлцэж эхлэхэд бэлэн үү? Бэлэн биш байна уу? Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах хуулийн төсөлд нэмэлт, өөрчлөлт оруулах асуудлыг хэлэлцэхэд бэлэн үү? За энэ бэлэн биш байгаа юм байна. Энэ бэлэн биш үү. Аль аль нь. За Эрчим хүчний нэгдсэн систем рүү орох уу тэгвэл. За тэгье. Стратегийг нэгдсэн системийн дараа яръя. За тэгье. 


За Эрчим хүчний нэгдсэн систем шинэчлэн батлах тухай тогтоолын төслийн эцсийн хэлэлцүүлгийг явуулъя. Байнгын хорооны дүгнэлт гарсан. Ц.Дамиран гишүүн танилцуулна. Эдийн засгийнх. 


Ц.Дамиран: - УИХ-ын дарга, эрхэм гишүүд ээ

Монгол Улсын Засгийн газраас өргөн мэдүүлсэн “Монгол Улсын эрчим хүчний нэгдсэн систем” хөтөлбөр шинэчлэн батлах тухай УИХ-ын тогтоолын төслийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн билээ. 


Байнгын хороо дээрх төслийг УИХ-ын чуулганы хуралдааны дэгийн 21.1-д заасан журмыг баримтлан эцсийн хувилбарын төслийг бэлтгэн тус Байнгын хорооны гишүүдэд урьдчилан тараан танилцуулсны үндсэн дээр 2007 оны 1 дүгээр сарын 30-ны өдрийн хуралдаанаараа хэлэлцээд төслийг эцсийн хэлэлцүүлэгт бэлтгэсэн тухайгаа дараахь байдлаар Та бүхэнд танилцуулж байна. 


1. Улсын Их Хурлын чуулганы хуралдааны дэгийн 21.1.1-д заасны дагуу анхны хэлэлцүүлгээр олонхийн дэмжлэг авсан саналыг төсөлд тусган эцсийн хувилбарын төслийг бэлтгэсэн бөгөөд ийнхүү бэлтгэхдээ төслийн агуулга, бодлого, зарчмыг алдагдуулахгүйгээр зарим заалтын найрлага, үг хэллэг, дэс дараалалд техникийн чанартай зарим засварыг тусгалаа.


2. Энэхүү хөтөлбөрийн дагаж мөрдөх хугацааг тусгайлан тогтоох талаар гишүүдээс зарчмын өөр санал гараагүй болно. 


Эрхэм гишүүд ээ

“Монгол Улсын эрчим хүчний нэгдсэн систем” хөтөлбөр шинэчлэн батлах тухай УИХ-ын тогтоолын төслийг бүхэлд нь баталж өгөхийг Та бүхнээс хүсье. 


Анхаарал тавьсанд баярлалаа. 


Ц.Нямдорж: - За Ц.Дамиран гишүүнээс асуух гишүүн байгаа юу? Нэрсээ өгье. Алга байна. Асуулт алга гэж байна. 


Байнгын хорооноос санал хураалгах томъёолол орж ирээгүй тийм ээ. За Монгол Улсын эрчим хүчний нэгдсэн систем хөтөлбөр шинэчлэн батлах тухай УИХ-ын тогтоолын төслийг баталъя гэсэн санал хураалт явуулъя. 


Зөвшөөрсөн:

35


Татгалзсан:

16


Бүгд: 


51


68.6 хувиар санал дэмжигдлээ


51 гишүүн ож, 35 зөвшөөрч, 16 татгалзсан байна. 68.6 хувийн саналаар Эрчим хүчний нэгдсэн систем хөтөлбөр батлагдаж байна. 


Уг асуудлыг 16 цаг 20 минутад хэлэлцэж дуусав. 


Ц.Нямдорж: - За Стратегийн орд руугаа орох уу? За Л.Гансүх гишүүн. 

УИХ дахь Ардчилсан намын зөвлөлөөс 

УИХ-ын даргад хандсан бичиг


Л.Гансүх: - Ардчилсан намын зөвлөлөөс таньд Ашигт малтмалын хуулинд нэг заалт хаягдсан байгаа тухай бичиг өгсөн байгаа. Энэ заалтыг хэлэлцэж байж энэ асуудал руугаа орохгүй бол болохгүй ээ гэдэг байр суурь байна. Тэгээд та тэр талаар нэг тайлбар өгөөд…


Ц.Нямдорж: - Тэгвэл ийм горимын санал байна. Хэлэлцэх асуудалд орчихсон байгаа. Эхлээд Орон нутгийн сонгуулийн хуулийнхаа редакцийг дуусгая. Тэгээд би тэр та бүхнээс ирсэн бичгийг танилцуулаад цаашаа явчихвал яасан юм бэ? 


Л.Ганхуяг: - С.Ламбаа гуай одоо ирж байж нөгөө орон нутгийн редакци яана л даа. 


Ц.Нямдорж: - С.Ламбаа гишүүн орж ирсэн үү? 


Л.Ганхуяг: - Тэгэхээр заавал тэр доод талынхаа юу руу орох юу байдаг юм. Тэгвэл тэр нөгөө Төрийн өмчийнхөө бараа, ажил, үйлчилгээг л яриад явж л бай л даа. 


Ц.Нямдорж: - Тэгэх үү? Тэр Ц.Мөнх-Оргилыг дуудаач. Хэрэг болсон үед алга болчих юм. 


За ингэе гишүүд ээ, энэ Ардчилсан намын зөвлөлөөс надад бичиг ирсэн юм. Тэр бичгийг би та бүхэнд уншаад танилцуулъя. Тэгээд ямар ч байсан энэ асуудлаар нэг чиг гаргая. С.Ламбаа гишүүнийг иртэл. 


УИХ-ын чуулганы 2006 оны 7 сарын 8-ны өдрийн нэгдсэн хуралдаанаас Эдийн засгийн байнгын хорооны 2006 оны 7 дугаар сарын 6-ны өдөр хуралдсан Ашигт малтмалын тухай хуулийн шинэчилсэн найруулгын төслийг Байнгын хорооны саналыг тусган эцсийн хэлэлцүүлэгт оруулсан хувилбарыг хэлэлцэж баталсан билээ. 


Уг хувилбарын 24 дүгээр зүйлийн 24.3-т хөрөнгө оруулалтын хэмжээ 50 сая америк доллараас 100 сая америк доллар бол Засгийн газар, 100 сая америк доллараас дээш бол УИХ хэлэлцэнэ гэж орсныг УИХ-ын чуулганы 2006 оны 7 дугаар сарын 8-ны нэгдсэн хуралдаанаар хэлэлцэхэд ямар нэгэн санал гарч өөрчлөгдөөгүй байна. 


Гэтэл одоо хүчин төгөлдөр батлагдан гарсан Ашигт малтмалын тухай хуулийн 29.3-т энэ өгүүлбэр хасагдсан байна. Уг хуулийн хувийн хэрэгтэй танилцахад тус хуулийн эцсийн найруулга ёсчлох эх ноорогт энэ өгүүлбэрийг хасч оруулжээ. 


УИХ дахь Ардчилсан намын зөвлөл тус хуулийн 29.3-ын заалтаас дээрх өгүүлбэрийг хассан нь УИХ-ын чуулганы хуралдааны дэгд заасан найрлага, үг хэллэг, дэс дараалал, бүтцийн шинжтэй засвар бус, түүний агуулга бодлого, зарчмыг алдагдуулсан өөрчлөлт хийж хуулийн үзэл баримтлалыг гажуулсан үйлдэл гэж үзэж байна. Иймд уг асуудлыг нягтлан шалгаж, Ашигт малтмалын тухай хуулийн 29.3-ын заалтаас хасагдсан өгүүлбэрийг зохих журмын дагуу нэн даруй нэмж оруулан мөрдүүлэх, буруутай хүмүүст зохих хариуцлага тооцох шаардлагатай байна гэсэн бичгийг надад ирүүлсэн. 


Тэгэхээр үнэхээр ийм юм болжээ. Юу болсон юм бэ гэхээр саяны заалт УИХ-аар хэлэлцэгдэж дэмжлэг авсан. Хоёрдугаар хэлэлцүүлгийн үед энэ заалтын талаар ямар нэгэн санал гарч хураагдаагүй ээ. Хэвээрээ үлдсэн. Тэгээд 7 сарын 20-нд нөгөө хэл амтай өдөр энэ Ашигт малтмалын хуулийн редакци танилцуулах үед энэ заалт нь орхигдсон төслийг оруулж ирээд, тэгээд танилцуулга хийгдээд дууссан. Мөн биз. 


Ийм юм болсон байгаа учраас төвөгтэй байдалд орчихоод байна. Нэгэнт Ардчилсан намын зөвлөл ийм санал тавьж байгаа болбол, ер нь Ашигт малтмалын энэ хэрэгжиж байгаа хуулийн төслийг бүхэлд нь гишүүдэд нэг өгөөд, тэгээд давхар энэ заалтаа яахав гэдгээ үзээд, ингээд энэ ажлыг дуусгавал яана вэ гэсэн ийм зүйл Л.Гансүх гишүүнтэй бид ярьсан юм. Д.Идэвхтэн даргатай ч ярьсан. Өөр орхигдсон, эсвэл батлаагүй байхад нэмээд юм шургуулчихсан юм байна уу, үгүй юу гэдгийг сайн үзэх шаардлага байгаа. 


Энэ талаар бас янз янзын саналууд энд тэндээс гараад байгаа учраас энэ бүхэлд нь энэ юм аа үзээд, тэгээд энэ саяны орхигдсон заалтаа яахав гэдгээ нэг Их Хурал дээр ярьж тогтоод тэгээд цаашаа явчихвал яасан юм бэ гэсэн ийм л асуудал яригдаад байгаа юм. Л.Гансүх гишүүнд үг өгчихье. 


Л.Гансүх: - Тэгэхээр хоёр юм л байгаа юм л даа. Нэгдүгээрт, та тэр редакциа тарааж өгөөд, тэгээд үзээд, тэгээд энэ дээр нь үнэхээр өшөө тийм тийм юм нь өөрчлөгдөөгүй юм нь өөрчлөгдсөн байна гэдэг юм нь тодорхой болох нь уу? Энэнийгээ тодруулчихъя. Тэгээд энэ заалтаа оруулаад дахиад тэрийгээ батална гэсэн үг шүү дээ. Энэ заалтаа оруулаад. Редакци уншина гэсэн үг шүү дээ. Энэ 100-гаа оруулаад. Энэ хаягдсан заалтаа оруулаад редакциа уншина гэсэн үг байхгүй юу. Дараа нь бол. Тийм үү, үгүй юу? Та юу гэж бодож байна.


Хоёрдугаарт, энэ гэм буруутай. Хэн буруутай этгээд вэ гэдэгт та бас тэр хариуцлагыг нь өөрийнхөө шугамаар олж тодруулж тэгээд зохих хариуцлагаа тооцох хэрэгтэй. 


Ц.Нямдорж: - Би ч одоо гэм буруутай этгээдэд хариуцлага тооцдог нөхөр биш шүү дээ. Ерөнхийдөө бол юу л юм билээ. Тамгын газар дээр тэр ёсчлох хувь бэлтгэгдэж байхад энэ заалт алга болсон. Редакцийн үед. Тийм. Надад дээр тэр нөгөө асуудал орж ирэхэд над дээр орж ирэх хувь дээр байгаагүй. 7 сарын 20-нд гишүүдэд танилцуулсан хувь дээр байгаагүй. Сүүлд энэ гишүүд гэнэт оруулсан саналаа санаад асуудал сөхсөн чинь гарч ирсэн. 


За асуудал дээр үед Н.Батбаяр гишүүн надад танилцуулахаар нь ажлын хэсгийг Д.Одхүү гишүүн ахлаж байсан учраас Д.Одхүү гишүүнийг иртэл хүлээвэл яасан юм бэ, юу болчихсон юм бэ гэдгийг нь хүлээгээд байсан чинь ирж өгөхгүй байна. Тэгээд одоо энэ асуудал яалт ч үгүй яригдахаар болчихлоо. 


Зүгээр цаашдаа яаж хандах вэ гэхээр гишүүд одоо энэ гарын үсэг зурагдсан хуулиа нэг уншчихаад, нэмэгдсэн хасагдсан юм байхгүй бол энэ саяны орхигдсон заалтаа яах вэ гэдгээ яриад л, тэрийгээ хэдэд оруулах вэ ямар редакциар…, оруулах вэ гэдгээ яриад л. Тэгээд техникийн хувьд бичиг бичээд хууль дээр нэмж бичих л ийм л юм гарах юм шиг байгаа юм. 


Залруулга хийгдэнэ. Төрийн мэдээлэл хэвлэлд Ашигт малтмалын ийм орхигдсон заалт нэмж орлоо гэдгийг хэлнэ. Цаашдаа хуулийн энэ холбогдох газруудад хадгалагдаж байгаа эх дээр энэ заалт нэмэгдэж орно гэсэн үг. Тийм биз. За ийм байдлаар явуулъя. Ингэж үзээд. За Ц.Мөнх-Оргил гишүүний үгийг сонсоё. 


Л.Гансүх: - За Ц.Мөнх-Оргил гишүүн үү…,


Ц.Мөнх-Оргил: - Л.Гансүх гишүүний тавьж байгаа саналыг дэмжиж байна. Тэгээд энэтэй холбогдуулаад бас энэ Авлигын эсрэг хууль бас 7 сарын 20-ны өдөр байх аа даа, редакци хийгдсэн шүү дээ. Тэрэнтэй холбогдуулаад нэг хоёр заалтын асуудал гараад байгаа юм. Тэрийг бас яг ийм маягаар гишүүдэд тараагаад, редакцид зөрүү гарсан байна уу, үгүй гэдгийг нь үзээд саяын маягаар залруулах ажлыг зохион байгуулаачээ. Тэгэж болох уу? Л.Гансүх гишүүн саналтай байна уу? 


Ц.Нямдорж: - За энэнээс өөр саналтай гишүүн байна уу? 


Л.Гансүх: - Би хараа…, өшөө би, энэ санал дээр өшөө нэг юм хэлье. Та сая хэллээ шүү дээ. Д.Одхүү гишүүнийг ирсний дараа энэ тэр гээд. Бид Д.Одхүү гишүүнтэй ярьсан. Тэгэхээр Д.Одхүү гишүүн бол би тэр нөгөө ажлын хэсгийн ахлагч болохоос биш Байнгын хороогоор хэлэлцүүлсэн юманд үзэгний үзүүрч хүргэх эрхгүй хүн шүү дээ. Юун тийм хачин…, би наадах, надаас бол асуугаад байх юм байхгүй ээ гэж хариулсан шүү дээ. Тийм учраас тэр үзэгний үзүүр хүргэж байгаа, редакцийн хийж байгаа тэр улсууд нь юм уу, хэн нь юм, тэр нь энэ хариуцлагаа бас хүлээх ёстой юм шиг байгаа юм. 


Ц.Нямдорж: - Ер нь бол буруу ч байсан, зөв ч байсан нэгэнт санал хураагдсан заалт ор тас орхих тухай асуудал байхгүй ээ. Тэр үг хэллэгийн найруулга хийх, нэг заалтыг нөгөө тийшээгээ шилжүүлэх, тэр хэмжээгээрээ дугаар нь өөрчлөгдөх, найруулгын чанартай засвар хийж үндсэн санааг нь ойлгомжгүй хийх, усыг нь шахах гэх мэтийн юмнууд бол хийгддэг л ажил. Ийм бодлогын чанартай том асуудал орхигдсон явдал нь цэвэр манай Тамгын газрын асуудал хариуцаж байсан хүмүүсийн үйлдэлтэй холбоотой юм билээ. Тэрийгээ тэр Н.Лувсанжав дарга тэрүүгээрээ ярьж учир зүйгээ олж, энэ гишүүдийн тавьж байгаа шаардлагыг харгалзах хэрэгтэй. 


Авлигалын хуулиар өөр санал байхгүй бол энэ хоёр хуулийн төслийг гишүүдэд тараагаад тэгээд нэг эцэслэн юм орхиж үү, үгүй юу, энэ шиг. Бас огт байгаагүй юмыг нэмээд оруулчихаж уу, үгүй юу гэдгийг нэг үзвэл яасан юм гишүүд. Өөр санал байхгүй бол. Тэгэхгүй үү. За тэгье. Тэгвэл ингэж ойлголцоод наад гишүүдийн энэ Ардчилсан намын зөвлөлөөс ирсэн бичгийн дагуу тэр заалтынхаа томъёоллыг хийгээд яг яс хуулинд суух заалтыг нь хийгээд Н.Лувсанжав дарга танилцуул. 


Гишүүд хоёр хуулийнхаа тэр гарын үсэг зурагдсан хуулийнхаа юутай нэг танилцаарай. Тэгээд нөгөөдрийн чуулган дээр энэ асуудлыг эцэслээд танилцаад дуусгая. Тэгэх үү? За. 


Уг асуудлыг 16 цаг 30 минутад хэлэлцэж дуусав.


За ингээд энэ асуудал хэлэлцэх хүртэл Р.Раш гишүүн Стратегийн ордын асуудлыг хэлэх юм уу, үгүй юм уу? Ерөнхийдөө би ингэж ойлголоо гишүүд…, өөр юм байхгүй дээ. Ерөнхийдөө ингэж ойлголцлоо гишүүд. Энэтэй нэгэнтээ холбогдолгүй. Хоёдугаарт, энэ 100 сая, түүнээс дээшхитэй холбоотой заалт яалт үгүй хуулинд буцаж орох нь гэж ойлголцоод Стратегийн ордоо хэлэлцээд явчихвал яасан юм бэ? За тэгье. За Батжаргал Батбаяр гишүүн зөвшөөрчихвөл тэгээд Их Хурлын урагшаа явна даа. 


За Стратегийн ордтой холбоотой асуудлаа хэлэлцэж эхэлье. Эдийн засгийн байнгын хорооны дүгнэлт гарсан. Р.Раш гишүүн танилцуулна. Индэрт урьж байна. 


Би тараасан гэж ойлгосон шүү дээ. Тамгын газар тараасан уу? Стратегийн байнгын хорооны дүгнэлтийг. За тэгвэл яахав. 

Найм. Төрийн болон орон нутгийн өмчийн хөрөнгөөр бараа, 

ажил, үйлчилгээ худалдан авах тухай хуульд нэмэлт, 

өөрчлөлт оруулах тухай хуулийн төсөл
(анхны хэлэлцүүлэг)


Ц.Нямдорж: - Төрийн болон орон нутгийн өмчийн хөрөнгөөр худалдан авах хуулийнхаа юмыг хэлэлцээд эхэлж болж байна уу? Гишүүд тараагаагүй юмыг хэлэлцэж амжихгүй байх. Р.Раш гишүүн уучлаарай. Жаахан, маргааш болохгүй бол эхний асуудал болгоод оруулъя. За тэгвэл энэ асуудлаар Эдийн засгийн байнгын хорооны дүгнэлт гарсан Ц.Жаргал гишүүн танилцуулна. Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах хуульд нэмэлт, өөрчлөлт оруулах хуулийн төсөл. За гишүүдэд тараачихдаа. Хурдан тараагаад өгчих. 


Ц.Жаргал: - Засгийн газраас 2007 оны 1 дүгээр сарын 8-ны өдөр, УИХ-ын нэр бүхий 4 гишүүн 2007 оны 1 дүгээр сарын 9-ний өдөр тус тус УИХ-д өргөн мэдүүлсэн Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт, өөрчлөлт оруулах тухай хуулийн төслийг хэлэлцэх эсэх тухай асуудлыг УИХ-ын чуулганы 2007 оны 1 дүгээр сарын 18-ны өдрийн нэгдсэн хуралдаанаар хэлэлцээд эхний хэлэлцүүлэгт бэлтгүүлэхээр Эдийн засгийн байнгын хороонд шилжүүлсний дагуу Эдийн засгийн байнгын хороо эдгээр төслийн эхний хэлэлцүүлгийг 2007 оны 1 дүгээр сарын 30-ны өдрийн хуралдаанаараа хэлэлцээд гаргасан санал, дүгнэлтийг Та бүхэнд танилцуулъя. 


УИХ-ын гишүүдийн өргөн мэдүүлсэн төслийн 1 дүгээр зүйлийн хуульд шинээр нэмэх 8.10 дахь хэсгийг хуулийн 34.1.6 болгож, жишиг үнийг Засгийн газар тодорхойлох тухай УИХ дахь МАХН-ын бүлгээс гаргасан санал, тухайн гүйцэтгэгчийг шууд сонгох эрхийг зөвхөн эрчим хүчний шугам, зам барьж байгуулах ажлын тухайд хамааруулан тодотгох тухай Эдийн засгийн байнгын хорооны саналыг Байнгын хорооны хуралдаанд оролцсон гишүүдийн олонхи дэмжлээ. Энэ асуудлаар УИХ-ын гишүүн Д.Ганхуяг зарчмын өөр буюу төслийн 8.10 дахь хэсгийг төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуулийн үндсэн зарчимтай зөрчилдөж өрсөлдөөнийг хязгаарлаж, аж ахуйн нэгжүүдийн хувьд тэгш бус байдлыг үүсгэх, Авлигын тухай хуулийг ч зөрчих ноцтой нөхцөл байдлыг үүсгэнэ гэдэг үндэслэлээр энэ хэсгийг төслөөс хасах саналтай байсан болно. 


УИХ-ын гишүүдийн өргөн мэдүүлсэн төслийн 1 дүгээр зүйлийн 2 дахь хэсэг буюу хуулийн 8.11 дэх хэсгийг хуулийн 34.2 болгож Засгийн газраас баталсан жишиг үнийг үндэслэн шууд сонгох төслийн жагсаалтыг тухай бүр нь УИХ тогтооно” гэж өөрчлөх тухай МАХН-ын бүлгээс гаргасан саналыг хуралдаанд оролцсон гишүүдийн олонхи дэмжсэн болно. 


Мөн УИХ-ын гишүүдийн өргөн мэдүүлсэн төслийн 1 дүгээр зүйлийн хуулийн 8.12 болгон шинээр нэмэх заалтын тухайд мөрдөж байгаа хуулийн 5.1.16 дахь заалттай уялдуулж 8.10 болгон “8.10. Зураг, төсөл, барилга угсралт тохируулгын ажлыг энэ хуулийн 5.1.16-д заасан журмаар түлхүүр гардуулах гэрээгээр гүйцэтгүүлэхээр бүхэлд нь тендер зарлаж болно.” гэж өөрчлөх тухай УИХ-ын гишүүн Ц.Жаргал, Ц.Баярсайхан нарын гаргасан саналыг Байнгын хороо дэмжлээ. 


Засгийн газрын болон УИХ-ын гишүүдийн өргөн мэдүүлсэн төслийн 3 дугаар зүйлд байгаа Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуулийн 9.2 дахь хэсгийн гадаадын гүйцэтгэгч оруулахыг зөвшөөрөх босгын хэмжээг 3.000.000.001 төгрөг болгох тухай Засгийн газрын болон МАХН-ын бүлгийн саналыг Байнгын хорооны хуралдаанд оролцсон гишүүдийн олонхи дэмжээгүй харин УИХ-ын гишүүдийн өргөн мэдүүлсэн төслийнхөөр буюу “10.000.000.001” төгрөг болгохыг Байнгын хороо дэмжлээ. Энэ асуудлаар УИХ-ын гишүүн Ч.Авдай цөөнх болсон болно. 


Засгийн газраас болон УИХ-ын гишүүдийн өргөн мэдүүлсэн төслүүдийг нэгтгэхдээ Хууль, УИХ-ын бусад шийдвэрийн төслийг боловсруулах, өргөн мэдүүлэх журмын тухай хуульд заасан журмын дагуу буюу шинээр нэмэх зүйлүүдийг төслийн зүйлийн дэс дарааллаар байрлуулах байдлаар нэгтгэсэн болно. Төслийг нэгтгэсэн байдлаар болон санал хураалгах томъёоллыг Та бүхэнд тараасан болно. 


Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт, өөрчлөлт оруулах тухай хуулийн төслийн талаар Байнгын хорооноос гаргасан санал дүгнэлтийг хэлэлцэн шийдвэрлэж өгөхийг хүсье. 


Анхааралт тавьсанд баярлалаа.


Ц.Нямдорж: - За Ц.Жаргал гишүүнд баярлалаа. Жаахан хүлээж байгаарай гишүүд ээ. Д.Арвин гишүүний урилгаар Хэнтий аймгийн Хэрлэн сумын МАХН-ын үүрийн дарга нар чуулганы ажиллагаатай танилцаж байна. Та бүхэнд эрүүл энх, аз жаргал, сайн сайхан бүхнийг хүсэн ерөөе. Өөдрөг сайхан амьдрахыг хүсье. 


За ингээд Байнгын хорооны дүгнэлт сонслоо. Дүгнэлттэй холбогдуулж асуулт асуух гишүүн байгаа юу? Б.Эрдэнэсүрэн, Н.Баяртсайхан, Ч.Авдай гишүүн. За Л.Гансүх гишүүн. А.Бакей, Л.Гүндалай. За Б.Эрдэнэсүрэн гишүүн Байнгын хорооноос асууя. 


Б.Эрдэнэсүрэн: - За энэ зарчмын зөрүүтэй саналын томъёолол дээр МАХН-ын бүлгийн саналаар гэж энэ 1 дүгээр санал орж ирэхдээ дээр нь жаахан тодруулга нэмсэн байна л даа. Өөрөөр хэлбэл Бүлгийн саналд бол энэ юуг нь тогтоож хэлж заагаагүй. Автозам, эрчим хүчний шугам сүлжээ барьж байгуулах чиглэлээр хэрэгжүүлэх гээд заачихсан байна л даа. Бүлгийн санал бол тэрнийг нь Их Хурал тогтоож байхаар орсон шүү дээ. Тэгтэл энд шууд тогтоогоод автозам, шугам сүлжээ гээд тогтоогоод өгсөн ийм заалт оруулчихаж. Энэ ямар учиртай юм. Бүлгийн дүгнэлтийг өөрчлөөд оруулсан юм бэ? 


Дараа нь 2 дугаар заалтдаа ямар салбараар одоо энэ шууд гэрээ байгуулахыг УИХ тогтоож өгнө гээд заалт байж байгаа шүү дээ. 


Ц.Нямдорж: - За хариулъя. Ц.Жаргал гишүүн хариулах уу? За Ц.Баярсайхан гишүүн. 


Ц.Баярсайхан: - Энэ ийм байгаа юм аа. Төслийн хуулийн 8.10 дээр үндсэндээ 4 санал гарсан. Энэ автозам, эрчим хүчний шугам гэж тодруулсан санал нь бол ажлын хэсгийн санал байсан. МАХН-ын бүлгийн санал бол сая Б.Эрдэнэсүрэн гишүүний хэлсэн санал байсан. За тэгээд төслийн саналаар санал хураагаад олонхи болсон. Энэ дээр буруу бичсэн байна гэж ойлгож байна. Өөрөөр хэлбэл одоогийн байдлаар төсөл дээр байгаа саналаараа хураагдсан гэж ойлгож байгаа. Төсөл дээр байгаа санал бол үндсэндээ МАХН-ын бүлгийн саналтай ижил байгаа л ингэж ойлгож байгаа шүү дээ. 


Ц.Нямдорж: - Өөрөөр хэлбэл автозам, эрчим хүч гэдэг нь хасагдсан гэсэн үг үү? 


Ц.Баярсайхан: - Байхгүй гэсэн үг. 


Ц.Нямдорж: - Томъёоллоос уу? 


Ц.Баярсайхан: - Улс орныг болон бүс нутгийг хөгжүүлэх хөтөлбөрийн хүрээнд хэрэгжүүлэх гээд. Энэ одоогийн төслийн 8.10 дээр бичсэн тэр томъёоллоороо хураагдсан. 


Ц.Нямдорж: - За Н.Баяртсайхан сайд асууя. 


Н.Баяртсайхан: - За баярлалаа. Тэгэхээр төрийн болон орон нутгийн төсвийн хөрөнгөөр бараа, ажил, үйлчилгээ худалдан авах тухай хуульд нэмэлт, өөрчлөлт оруулах тухай хуулийн төслийг Засгийн газраас боловсруулж өргөн барьсан. За бас Их Хурлын хэсэг гишүүд энэ чиглэлээр хуулийн төсөл боловсруулаад хооронд нь нэгтгэж байгаа юм байна гэж ойлгож байгаа. Гэхдээ эргэлзээ төрүүлж байгаа нэг хоёр заалт байгаа юм. Энэ бол 8.10 дахь хэсэг байгаа юм. 8.10 дахь хэсгээр бол төслийн гүйцэтгэгчийг шууд сонгож болно. Нэгж өртгөөр тооцсон үнийн саналыг үндэслэж төслийн гүйцэтгэгчийг шууд сонгож болно гэсэн нэг ийм заалт байгаа. 


Хоёрдугаарт, Засгийн газраас тогтоосон жижиг үнийг үндэслэж, төслийн гүйцэтгэгчийг шууд сонгох шаардлагатай гэж УИХ үзсэн бол автозам, эрчим хүчний салбарт одоо бас ийм ажил хийгдэх юм байна л даа. Тэгэхээр энэ бол ерөнхийдөө энэ сүүлийн арван хэдэн жил Монгол Улсыг эдийн засгийн зах зээлийн харилцаанд шилжүүлэх…

Ц.Нямдорж: - Асуулт асуулт…


Н.Баяртсайхан: - Асуулт асууж байна. Эдийн засгийн харилцаанд одоо шилжүүлэх, шударга чөлөөт өрсөлдөөнийг өрнүүлэх, эдийн засгийг либеральчлах энэ бодлогоосоо шууд ухарч байгаа хэрэг юм байна аа гишүүд ээ. Энэнийг одоо манай Эдийн засгийн байнгын хороо юу гэж үзэж байгаа юм бэ? Зүйтэй гэж дэмжиж байгаа юм уу? Эдийн засгийн байнгын хорооны даргыг Ц.Баярсайхан гишүүн ахлаж байгаа юм гэсэн одоо. Тэгээд одоо Ц.Баярсайхан гишүүн бас хуулийн төсөл санаачлагчийн тоонд явж байгаа. Би Ц.Баярсайхан гишүүнээс үүнийг үнэндээ бас асуумааргүй байна. Мэдээж өөрийнхөө төслийг л дэмжээд ярих байх. 


Бид буруу юм хийх гэж байна. Тэгээд ийм буруу юмыг ингээд нүд аниад явуулчих уу? энэ бол үнэхээр болохгүй юм болох гээд байгаа юм. Нэгдүгээрт. 8.10 дахь хэсгийг би асууж байгаа юм. За хоёрдугаарт, тэр 28 дугаар зүйлийн 16 дахь хэсэгт орж байгаа өөрчлөлт бол маш аюултай. Тендер үнэлэх аргачлал хугацаа хэмнэх зорилгоор зураг, төсөл, барилга угсралт, тохируулгын ажлыг багцлан тендер зарлаж болно гэж байгаа байхгүй юу. Өөрөөр хэлбэл гүйцэтгэгч нь өөрөө өөртөө зориулж зураг хийдэг ийм юм бий болж байна. Энэ бол маш их чанаргүй хөрөнгө оруулалтын ажлууд хийгдэнэ гэсэн үг. Маш их дуусаагүй барилга байгууламжууд үлдэнэ гэсэн үг. Тэгээд энэний цаад үр дагаварыг бид нар хэр зэрэг төсөөлж байна вэ? 2007, 2008 онд хийгдэх тэр зам, эрчим хүчтэй холбоотой, хөрөнгө оруулалттай холбоотойгоор ийм өөрчлөлт орж байна гэж би ойлгож байна л даа. Гэхдээ 2008 оноос бид цааш харах юм байна уу, үгүй юу бид. 2008 онд асар их хэмжээний дуусаагүй барилга, байгууламж, эрчим хүч, замын салбарт үлдэнэ. Яг ийм байдлаар явах юм бол. Чанаргүй маш их ажил хийгдэнэ. Эдгээрийг тооцож харж байгаа зүйл байна уу? 


За гурав дахь зүйл бол энэ гадаадын байгууллагууд бол хэрвээ ийм хуулийн төсөл гаргах юм бол та нар сонгож авсан замаасаа ихээхэн ухрах гэж байна. Бас нэг анхаараачээ гэсэн ийм зүйлийг бол нэлээд ярьж байгаа. Тэгээд энэ чиглэлээр одоо гадны байгууллагуудын санал, дүгнэлтийг харгалзаж үзэх нь зүйтэй гэж үзэж байна уу, эсвэл тийм шаардлагагүй гэж үзэж байна уу? Эдийн засгийн байнгын хорооны саналыг л би уг нь сонсох гээд байна л даа. 


Ц.Нямдорж: - За Ц.Баярсайхан гишүүн хариулъя. Гурван асуулт байна. 


Ц.Баярсайхан: - Н.Баяртсайхан гишүүний саяны асуусан зүйл бол хууль санаачлагчдын оруулсан саналыг л Эдийн засгийн байнгын хороо дэмжээд л олонхи болсон байгаа. Одоо чуулганаар хэлэлцэгдэнэ. Ер нь бол 2007 онд хийгдэх хөрөнгө оруулалтын хэмжээ сүүлийн 8 жилд бараг хийгдээгүй шахам ийм том хэмжээтэй. Хоёрт одоо 1 сарын 15-н гэхэд үндсэндээ тодорхой тендерүүд зарлагдаж эхлэх ёстой. Тэгээд энэ их ажлыг хийж барах уу, үгүй юу? Тендер зарладаг. Тендер цуцлагддаг. Хэн нэг нь өргөдөл гомдол гаргадаг. За ингээд яваад байх юм бол энэ ажлыг хийж чадахгүйд хүрэх. Энэ бүхнээс үүдээс тухайн чиглэлийн үйл ажиллагаа эрхэлдэг дотоодын компаниудын хүчин чадлаас илүү гарсан тохиолдолд Засгийн газраас тогтоосон энэ нэгж үнийг үндэслэн төслийн гүйцэтгэгчийг шууд сонгож, дотооддоо ажлын байр бий болгож, дотоодын компаниудаа дэмжсэн ийм бодлогыг хэрэгжүүлбэл яасан юм бэ гэж л төсөл санаачлагчид үзсэн. 


За Л.Гантөмөр дарга өвчтэй байгаа учраас өчигдрийн хуралдааныг л би удирдаж явуулсан. Удирдаж явуулахдаа бол төсөл санаачлагчийн зүгээс бол өөрийн санал бодлыг илэрхийлээгүй. Би бол зөвхөн хурал удирдах үүрэг л одоо гүйцэтгэсэн. 


За тэр 8.10 дахь санал дээр бол бас Сангийн яам ч тайлбар хэлж байсан. Одоогийн мөрдөгдөж байгаа хуулиараа бас ингэж багцалж болох юм аа гэж санал хэлж байна лээ. Яагаад ингэж зураг төслийг нь зохиох, тэгээд одоо цааш нь ажлыг нь гүйцэтгэх тендерүүдийг багцлах шаардлага байна вэ гэвэл зураг төслийн тендер зарлагдаад 3, 4 сар болдог. Дүгнээд бас 2 сар болдог. За тэгээд маргаан гардаг. Дараа нь гүйцэтгэгчийн тендерийг нь зарладаг. Ингэснээс ер нь тодорхой зарим объект дээр нэгтгэсэн байдлаар зарлаад явчих юм бол хоног хугацаа алдахгүй, төслийн гүйцэтгэл бол илүү сайн байх талаас нь зөв юм биш үү л гэж байгаа юм. Ер нь бол энэ хуулийг бол тодорхой хугацаанд л мөрдөх байх. Цаашдаа өшөө ямар боловсронгуй систем байдаг юм. Энэнийгээ авч үзэх байх. Хэрхэж шийдвэр гаргахыг Сангийн яам тайлбараа олон удаа өгсөн. Шийдвэр гаргахыг чуулганы хуралдаанд оролцсон гишүүдийн саналаар л шийдэх байх гэж бодож байна. Нэмж тайлбарлах юу байвал хууль санаачлагчийн хувьд Ц.Дамиран гишүүн тайлбарлаарай гэж хүсэх байна. 


Ц.Нямдорж: - За дараачийн гишүүд. За Н.Баярсайхан.


Н.Баяртсайхан: - За баярлалаа. Тэгэхээр Эдийн засгийн байнгын хороон дээр энэ хуулийн 8.10, 8.11, 8.12 дахь хэсгийг 2007, 2008 онд дагаж мөрдөнө гэсэн ийм санал хэлэлцэгдэж дэмжигдлээ гэж ойлгосон. Хэдийгээр одоо, үнэхээр бид нар энэ 8.10, 8.11, 8.12 дахь заалтыг хийх гэж байгаа бол ядаж одоо хугацааг нь зааж өгмөөр байгаа юм л даа. 2007, 2008 онд л энэнийг дагаж мөрдөнө шүү. За тэгээд цаашдаа хууль тогтоомжоо боловсронгуй болгож авъя гэсэн байдлаар. 


Гэтэл энэ сая тараасан хуулийн төсөлд тэр тодорхой хугацаанд мөрдөнө гэсэн заалт байхгүй болоод хасагдаад ороод ирж. Энэ одоо ямар учиртай юу болчихов. 


Ц.Нямдорж: - Хугацаа яригдсан уу? Ц.Баярсайхан гишүүн. 


Н.Баяртсайхан: - Хугацаа байхгүй байна шүү дээ. 


Ц.Баярсайхан: - Хугацаа бас ярьсан. Тэгээд Ц.Дамиран гишүүний саналаар бол энэ дээр хэлэлцэгдээгүй. Ц.Дамиран гишүүн тайлбарлах уу? 


Ц.Нямдорж: - За Ц.Дамиран гишүүн.


Ц.Дамиран: - За баярлалаа. Ажлын хэсгээс яг тодорхой төслүүд ирэлгүй шууд автозам, эрчим хүчийг гэж заагаад, дээр нь энэ хууль 2007, 2008 онд мөрдөгдөнө гэсэн ийм асуудал орж ирсэн юм. За өмнө нь тэртээ тэргүй энэ хуулийн төслийн 8.11 дээр яг энэ одоо жишиг үнээр шууд хуваарилж олгох энэ төслийн жагсаалтыг УИХ жил бүр баталж байхаар ингэж заалт нь байгаа байхгүй юу. Энд бол 2007 онд энэ хууль батлагдвал жагсаалт батална. Эрчим хүчний энэ жил 57 сумыг, дээр нь тэр 450 км замыг одоо ингээд жишиг үнээр нь хийлгэ гээд. 2008 оноос цааш тэртээ тэргүй эрчим хүчний болон замын компани чадал суугаад тэгээд тендерын ерөнхий хуулиар явчихна шүү дээ. Тэр 8.11 дүгээр заалт байгаа учраас. 8.11 дүгээр заалтыг байхгүй гэвэл шууд энэ хувилбараар 2007 онд мөрдөнө, 2008 он гэхэд тэртээ тэртээ тэргүй чадал суугаад явчихна даа. 


Яг эрчим хүчний компаниудын хувьд бол болох юм билээ. 50 гаруй компани лицензтэй. Үүний 20 гаруй компани нь ажил хийдэг туршлагатай. Тэр одоо Эрчим хүчний яам хоёр гурван удаа цуглаан хийгээд, компаниуд хооронд нь нэгтгэх, консерциум болж ороод ингээд багцлаад болох л юм шиг байна лээ. Хэл амаа ололцоод, хэл амгүй болох л юм шиг байна лээ. 


Ц.Нямдорж: - За. Өөрөөр хэлбэл хугацаа орох юм байна тийм ээ. 


Ц.Дамиран: - Тэгвэл хугацаа оруулчихъя. Тэгвэл 8.11 гэдэг заалт хэрэггүй. Шууд ерөөсөө энэ 2007 онд мөрдөнө гээд л болоо ердөө. 2008 онд ч хэрэггүй. 


Ц.Нямдорж: - Тэрийг нь дараачийн хэлэлцүүлэг дээр ярьж байгаа нэг тодорхой юм оруулаад ирэх юм байгаа биз дээ. 


Ц.Дамиран: - За тэгье тэгье. 


Ц.Нямдорж: - Ер нь Н.Баяртсайхан гишүүний санаа зовж байгаа нэг талаас зөв. Нөгөө талаас бас их шүүмжлэлтэй асуудал шүү дээ. Тэгээд голыг нь олоод нэг хоёр гол ажлаа 2 жилд нэлээн түлхэх байдлаар л, аль болохоор хурдан ажиллах бололцоог нь өгөх байдлаар л асуудлыг шийдэх хэрэгтэй байх. За Ч.Авдай гишүүн асуух уу? 


Ч.Авдай: - Надад зарчмын 2 юм байгаа юм. Миний нэр байна уу, алга уу? За энэ төслийн жилийн хөрөнгө оруулалтын хэмжээ нь тухайн чиглэлийн үйл ажиллагаа эрхэлдэг дотоодын компаниудын хүчин чадалтай тэнцүү юм уу, түүнээс их байвал нэгж өртгөөр тооцсон үнийн саналыг үндэслээд төслийн гүйцэтгэлийг шууд сонгоно гэж байгаа юм. Тэгэхээр төсөл бол ингээд 10 тэрбум байж. Тэгвэл тэр дотоодын компанийн жилд гүйцэтгэх ажлын хүчин чадал нь 6 тэрбум байх юм. За тэгэхээр энэ маань тэрнээс илүү байх үед одоо ингээд шууд сонгоно гэсэн учраас тэр цаад 4 тэрбумынх нь ажил үндсэндээ илүү болж байхгүй юу. Тэгэхээр би бол юун дээр Байнгын хорооны хурал дээр хэлсэн юм л даа. Үг ээ тэр чинь их биш ээ. Харин бага байвал гэж. Жишээлбэл бол одоо 6 тэрбумыг хийдэг айлд 5 тэрбумын ажил өгнө үү гэхээс 10-ыг өгч болохгүй л байхгүй юу. Ийм байгаа. Тиймээс тэр их гэдэг үгээ одоо бага гэж болгож болохгүй юм уу гэсэн юмыг би өчигдөр Байнгын хорооны хурал дээр ороод санал хураалгаад ингээд яасан чинь намайг ч тооцсонгүй үймэлдээд ингээд болсонгүй нэг ийм боллоо. 


За хоёрдугаарт, тэр 8.12 дахь хэсэгт бол нэг ийм байгаа юм. Ер нь бол бид одоо ингээд улсын жил бүрийн нэг төсөв батлах үед чинь бол тодорхой ийм зурагтай ийм төслүүдэд, зураг төсөл нь гарчихсан ийм объектуудад бол төсөв баталж өгч байя гэж ингэж ярьсан шүү дээ. Тэгсэн мөртлөө одоо тэр нэг одоо засвар хийх ч юм уу, нэг барилга барих газар чинь бол өөрөө зургаа хийгээд, өөрөө барилгаа бариад, өөрөө төсөв хийгээд ингээд явах нь. Багцлаад. Тэгэхээр энэ бол одоо бидний ярьж хэлж байсан зүйлтэй бол нэгдүгээрт их зөрж байгаа. Хоёрдугаарт, энэ маань ерөөсөө манай энэ тендерийн ерөнхий хуулийн зарчимтай тохирохгүй болжээ. Ийм учраас бол энэ зураг төслийг нь одоо хийгдчихсэн ийм төсөл дээр харин тэр түргэвчлэх зорилгоор барилгын угсралтаас гадна засвар гэж оруулах юм байгаа юм. Энэнийг бол одоо тэр багц тендер зарлана гэдгээ л жаахан задалж өгөхгүй бол энэ чинь нэг л болохгүй л болчихоод байгаа юм л даа. 


Одоо манай энэ урд талын Засгийн газрын ордны урд талд барьж байгаа өргөтгөл бол ямар ч зураггүй. Тэгээд үндсэндээ энэ засч байгаа нөхөр чинь өөрөө зургаа хийгээд, өөрөө барилгаа бариад байгаа шүү дээ. Тэгэхээр энэ чинь одоо хичнээн тэрбум байгаад одоо хэд дахин нэмэгдэж байна вэ. Ийм л юм болно шүү дээ. Ийм л юм болох ёстой. Тэгэхээр энэнийг бол нэг учир явдлыг нь олохгүй бол энэ хууль маань нэг ийм миний одоо саяны хэлж байгаа хоёр юм нь дээр нэг жаахан тийм сэтгэл дундуур буруу юм гарчихгээд байгаа юм шиг байна гэж ингэж бодоод байгаа юм. Энэнийг одоо хэн хариулах вэ? 


Д.Лүндээжанцан: - Хэн хариулах уу? Б.Эрдэнэбат сайд хариулах юм уу? За Б.Эрдэнэбат сайдын микрофоныг өгье. 


Б.Эрдэнэбат: - За Ч.Авдай гишүүний асуултанд би хариулъя. Тэгэхээр энэ нь уг нь ингэж ойлгогдохоор байгаа юм. Энэ дээр туссанаараа бол. Тэр 8.10 гээд байгаа нь. Бид одоо 34.1.6-д шууд гэрээ гэдэг тэр зүйл анги руу нь оруулаад байгаа юм л даа. Тэр нь зөв юм билээ. Тэгэхээр бид эрчим хүчний барилга байгууламж гэж 2007 онд 115.4 тэрбум төгрөгийн ажил, барилга угсралтын ажил хийнэ. Тэгэхээр манай дотоодын үндэсний компаниуд тусгай зөвшөөрөл эзэмшиж байгаа энэ аж ахуйн нэгжүүд энэ 115.4 тэрбум төгрөгийн хэмжээний ажлыг гүйцэтгэж чадах буюу түүнээс давсан байх юм бол тэр хийгдэх ажлаас нь. Тэгэх юм бол ерөөсөө өнөөдөр тендер зарлах нь бол учир утгагүй юм аа. Тэдэнд нь хийх чадалтай бүх хэмжээнд нь, бүх тусгай зөвшөөрөл эзэмшиж байгаа улсуудад нь бүгдэд нь шууд тараагаад өгөх гэж байгаа юм. Хуваарилаад өг өө, шууд гэрээгээр гэж. Энэ бол үнэндээ бол цаад утгаараа бол маш зөв байгаа юм л даа. Сая одоо Ч.Авдай гишүүний асуугаад байгаагаар тэр 6 тэрбумыг хийдэг, 2 тэрбумыг хийдэг, 4 тэрбумыг хийдэг. Бүгдээрээ л одоо өнөөдөр бүрэн зөв 100.0 хувь ажлаар хангагдана гэсэн үг. 


Нэгэнт л одоо өнөөдөр өөрсдийнх нь хүчин чадал, тусгай зөвшөөрөл эзэмшиж байгаа хүмүүсийн хүчин чадлынх нь хэмжээнд хүртэл ийм барилга, угсралтын ажил, эрчим хүчний барилга угсралтын ажил байгаа бол тэрэнд бол өнөөдөр тендер зарлаад байх шаардлагагүй. Шууд гэрээний нөхцлөөр дотоодынхоо үндэсний үйлдвэрлэгчдийг дэмжээд ажлаа чанартай хийлгэх талд нь анхаараа л гэж. Өнөөдөр Монгол Улсын төсвийн хөрөнгөөр хийгдэж байгаа ажлыг одоо үндэсний компаниуд нь хийж, өрсдөө ашиг орлогоо авч, өөрсдөдөө үлдээх нь зүйтэй гэсэн ийм байр суурьнаас манай УИХ-ын гишүүд хандаад байгаа юм л даа. Тийм. Энэ бол би бас их зүйтэй, зөв үзэл баримтлалаа гэж ойлгож байгаа. 


Д.Лүндээжанцан: - За Ц.Дамиран гишүүн тодруулах уу? 


Ц.Дамиран: - За баярлалаа. Хуулийн төсөл санаачилсан гол зорилго нь бол энэ жил хөрөнгө оруулалтын хэмжээ урьд жилүүдтэй харьцуулахад маш их, хэд дахин нэмэгдэж байгаа. Тэр дундаа эрчим хүчний болон авто замын төсөл хөтөлбөрийн хэмжээ бол урд жилүүдтэй харьцуулахад 5-аас 8 дахин нэмэгдэж байгаа. Энэ төсөл дээр бид нар дотоодын компаниудын хүчин чадалтай ойролцоо буюу түүнээс их гэж оруулах нь ямар учиртай юм бэ гэхээр зэрэг, би тайлбарлая л даа. Эрчим хүчний компани гээд 50 гаруй компани лицензтэй байж байна. 57 сумыг холбох ёстой. Эрчим хүчний шугам сүлжээ хийхэд бол гол хэрэглэгддэг зүйл бол өндөр мэргэжлийн инженер, ажилчид. Тэгээд дээр нь ерөөсөө цөөхөн тооны өндөр чадлын машин механизм байдаг юм л даа. Машин механизмууд сүүлийн үед манайд энэ янз бүрийн барилгын болон эрчим хүчний тоног төхөөрөмжийг лизингээр маш их оруулж ирж байна. Тэгэхээр 35 кВт-ын шугам хийхэд бол 1 кран, жижиг эксковатор, дээр нь автопишк гээд, ингээд л нэг хэдэн талбайн зөөврийн машин гэсэн нэг цөөхөн төрлийн техник ордог. Тэгээд одоо 50 гаруй лицензтэй компаниуд лизингээр юм уу, одоо байгаа техникээ ашиглахад энэ жилийн төлөвлөсөн ажлыг сайн зохион байгуулаад хийлгэх юм бол хийж чадах юм билээ. 


Тэгээд өнөөдөрийн мөрдөж байгаа хуулиар одоо ингээд тендерийг зарлаад ингээд явах юм бол нэлээн хугацаа алдаад тэгээд хойтон өдийд бид нар нэг рүүгээ буруугаа чихсэн нэг ийм л юмтай болж магадгүй гэсэн үүднээс бид нар энэ хуулийг санаачилсан юм аа. 


Ч.Авдай гишүүний яриад байгаа жишээлбэл, 10 тэрбум төгрөгийн ажил байна. Тэгтэл өнөөдрийн хүчин чадал 8 тэрбум уу, 6 тэрбум байвал яах юм бэ гэж. Явцын дунд хүчин чадлаа нэмчихэж болдог байхгүй. Ерөөсөө лизингийн машин механизм байж байна. Хүн нэмж аваад тэгээд болоо биз дээ. Өчнөөн олон ажилгүй хүмүүс байж байна ерөөсөө. Ажил нь байгаад тэрийг зохион байгуулж болно. Өнөөдрийн хүчин чадлыг нэмэгдүүлж болно. 50 хувиар ч нэмэгдүүлж болно. Бид нар ний нуугүй хэлэхэд социализмын үед одоо манай хөдөөгийн барилгын трест чинь ямархуу хүчин чадалтай байлаа даа. Хөдөөгийн барилгын контор гэж маш өндөр төлөвлөгөө өгөөд тэгээд болдог л байсан шүү дээ. Юун тэр хүчин чадал, ерөөсөө 2 сая төгрөгийн чадалтай компаниар шууд 1 жилийн дотор 8, 9 саяыг нэмж өгөөд. Тэгээд зарим нь техник мэргэжлийн сургуулийн хүүхдүүдийг бөөнөөр нь аваад л, машин механизмыг нь мэргэжлийн байгууллагууд авч өгөөд ингээд зохион байгуулаад хийж болдог л байсан шүү дээ. Энэ дээр санаа зовох юм биш ээ. 


Хоёрдугаарт нь тэр зураг төслийг гүйцэтгэгч байгууллагатай нь цуг нэг байгууллага хийх ийм юм ойлгосон байсан. Энэ буруу юм. Тэр багцаар нь, өөрөөр хэлбэл зураг төслийн ажил, барилга угсралтын ажлыг нэг хамтад нь зарлаж болно гэж байгаа юм. Түүнээс биш тэр зургын ажлыг бол мэргэжлийн байгууллагууд хийнэ шүү дээ. Тэр зураг төсөл хийдэг лицензтэй байгууллагууд хийнэ. Өөрөөр хэлбэл зургийн байгууллага, барилгын байгууллагатай хамтраад консерцум болж ороод энэ ажлыг хийх ёстой байгаа юм. Тэгэж ойлгох юм шүү. За баярлалаа. 


За зураг төсөл гараагүй байхад уг нь бол жинхэнэ ёсоороо бол бид нар хөрөнгө оруулалтыг бол дараагийн жилийн хөрөнгө оруулалтыг зураг төсөл нь бэлэн болсон юмаар хөрөнгө оруулалт төлөвлөх ёстой. Бид нар жилд дунджаар, урд жилүүдэд жилд дунджаар 200.0-гаад сая төгрөг хөрөнгө оруулалтанд тавьж өгөөд, дараагийн объектуудын зураг төслийг хийлгээрээ гээд ингээд өгдөг. Гэтэл амьдрал дээр бол ний нуугүй хэлэхэд манай хөрөнгө оруулалтын бараг 60, 70 хувь нь зураг төсөлгүй байгаа байхгүй юу. Энэ жилийн авто зам болон эрчим хүчний, шугам сүлжээний хувьд гэвэл бид нар 10 сард ажлын хэсэг гарч ажиллаад, тэгээд ерөөсөө 2 жилийн дотор бид нар бүх сумаа гэрэлтэй болгоё. Ерөөсөө 2, 3 жилийн дотор энэ гол магестрал замуудаа, мянганы замын чиглэлийн замуудаа хатуужилтай болгоё гэж зорилт тавиад, тэрийгээ мөнгө нь байж хөрөнгө оруулалтынхаа төлөвлөгөөнд оруулчихсан. Өнөөдөр ерөнхий дизайн зургийнхаа нарийвчилсан ажлын зураг байхгүй. Ийм үед бол одоо ерөөсөө энэ зураг төслийнх нь ажлыг барилгын ажилтай хамт хийлгэх нь хугацаа хэмнэх ач холбогдолтой байгаа юм. Нэгдүгээрт.


Хоёрдугаарт, ер нь энэ зах зээл хөгжсөн орнуудад хөрөнгө оруулалтын томоохон төслүүдийг бол энэ зураг төсөл бэлэн болсоны дараа хийдэггүй ээ. Ерөнхий дизайнаа ингээд зарлачихдаг. Жишээлбэл, Эгийн голын станц гэхэд одоо бид нар яадаг шүү дээ, ерөнхий одоо за 220 мегаваттын хүчтэй станц байх юм шүү. Зардал нь ийм байх юм шүү. Ерөнхий техник, эдийн засгийн үндэслэлээ, тэр байгаль орчны үнэлгээг нь хийгээд. Яг нарийвчилсан зургаа бол зөвлөх компаниуд хийгээд явчихдаг. Зөвлөх компанийг тусад нь сонгоод. Зөвлөх компаниуд бол тэр ерөнхий дизайныхаа дагуу нарийвчилсан зургаа хийгээд өдөр тутмынхаа гүйцэтгэлд хяналт тавиад, тэгээд яг түлхүүр хүлээлгэж өгөхөд бараг л улсын комисс ажилладаг юм билээ шүү дээ ердөө. Зөвлөх компани нь гарын үсэг өгөөд, энэ бол яг ерөнхий дизайнаар хийгдсэн, техник, эдийн засгийн үндэслэлийн дагуу хийгдсэн. Энэнийг баталгаажуулж энэ дээр гарын үсэг зураад тэгээд л болдог юм билээ шүү дээ. 


Д.Лүндээжанцан: - За А.Бакей гишүүн асуултаа асууя. За Ч.Авдай гишүүн тодруулъя. 


Ч.Авдай: - Энэ хүн ойлгохоор энэ хуульдаа тусгахгүй юм уу? Би бол одоо бас дээд боловсролтой, энэ барилгын асуудал нэлээн олон жил зууралдлаа. Ойлгохгүй байна шүү дээ. 10 тэрбумын өртөгтэй ажлыг бол 2 тэрбумын ажил хийх чадалтай ийм компанид өгөх гээд байгаа маягтай байна шүү дээ энэ чинь. Хэрвээ энэнийг хийх бол тэрийг энэ хууль дээрээ нэмж тийм тийм компаниудыг нэмж оруулна гэж юм оруулахгүй бол энэ чинь ойлгогдохгүй шүү дээ. Арын хаалгаар явна шүү дээ. Ерөөсөө арын хаалгаар ингээд таньдагтаа бол өгөөд л ингээд явна шүү дээ. Энэнийг бол ойлгохоор болгох ёстой байхгүй юу. Хуулинд чинь ойлгогдохгүй байна л даа. Хэлж байгаа, ярьж байгааг нь ойлгоод байна. Бичсэн юм нь ойлгогдохгүй болчихоод байгаа байхгүй юу. Тэр хууль чинь. Тийм л юм яриад байна л даа. Тэр 10.12-ыг одоо яах юм бэ тэр. Одоо түлхүүр маягтай хүлээлгэнэ гэж байна шүү дээ. Тэр чинь барилгын засварын ажлыг оруулахгүй юм уу энэ чинь. Засвар гэж оруулалдаа. Болно шүү дээ. Ихэнхи ажил засвар л байгаа шүү дээ. Шинэ барилга барих биш. 


Д.Лүндээжанцан: - За Ц.Баярсайхан гишүүн Ч.Авдай гишүүний асуултанд тодруулж хариулъя.


Ц.Баярсайхан: - Энэ Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуулийн 9.2-т бол хуучин ийм заалт байгаа юм. Захиалагч нь 1 тэрбум 1 төгрөгөөнөөс дээш төсөвт ортог бүхий ажил, бараа, үйлчилгээний тендерийн шалгаруулалтанд гадаадын этгээд оролцохыг хориглож үл болно гэж байгаа юм. Энэ 1 тэрбум 1 гэснийг л 10 тэрбум 1 төгрөгөөс дээш гэж л өөрчилж байгаа шүү дээ. Тэгэхээр өөрөөр хэлбэл 10 тэрбум төгрөг хүртэлх ийм тендерт гадаадын компани оролцохгүй нь. Дотоодын компани л оролцоно. Мэдээж хөрөнгийн чадлаасаа шалтгаалаад оролцох компаниудын хувьд бол хэд хэдэн компани ч оролцож болох, нэг компани ч оролцож болох энэ нөхцөл нь бол тэр тендерийнхээ нөхцөл дээр л байгаа байх. Зөвхөн энэ 10 тэрбум гэдэг бол гадны компани ийм тендерт оролцохгүй ээ л гэж хэлж байгаа юм. 


Ч.Авдай: - Үгүй үгүй, 10 гэж хэлчихээд хуульд чинь энэ чинь алга байна шүү дээ. Бичээгүй байна шүү дээ. Хүмүүс яриад байгаа болохоос тэр чинь. 


Ц.Баярсайхан: - Байгаа байгаа.


Д.Лүндээжанцан: - Д.Идэвхтэн гишүүний микрофоныг өгье. 


Д.Идэвхтэн: - Тэгэхээр уг нь ингэж яригдсан шүү дээ. Жишээлбэл, дотоодын зам тавьдаг бүх компаниудын нийлбэр нийт хүчин чадал нь Монголын за тавих гэж байгаа тэр хөрөнгийн нийт төсөлтэй дүйцэж байвал тэрүүнд дотоодын компаниудаа эхэлж оруулна. Тийм агуулгаар л хийгдсэн байхгүй юу. Бусдаар нэг компанид гэсэн утгаар ойлгогдохгүй байгаад байгаа юм. 


Ч.Авдай: - Тэр чинь нэг дор байх ажил биш шүү дээ. Өөр өөр газар. Ховдод нэг хэсэг ажил. Увсад нэг хэсэг. Говь-Алтайд нэг хэсэг ажил болно шүү дээ. 


Д.Идэвхтэн: - Тендерүүдийг шалгаруулж л өөрт нь өгнө гэж байгаа шүү дээ. Олон ажлыг. Тэгэхээр та бол хэсгийн нь авч яриад байна шүү дээ. 


Ч.Авдай: - Хэсгийг л ярина шүү дээ. Хэсэг ажлыг хэсэг хэсэг газар хийж байж л ярина шүү дээ. 


Д.Идэвхтэн: - Нийт хөрөнгө оруулалтанд дотоодын олон компаниудын нийлбэр хүчин чадалтай тэнцэж байвал тэрэнд гадны компани орох эрхгүй л гэсэн агуулгаар хуулийн төслийг хийсэн. 


Д.Лүндээжанцан: - Байнгын хороон дээрээ байна шүү дээ. Яг ийм ярилцлагыг бол энэ танхимд биш, байнгын хороон дээрээ бүр нэг сайн ярилцаж, ойлголцоод орж ирэх ёстой юм шүү дээ. 


Ч.Авдай: - Додоодын компанийг дэмжиж байгаа нь зөв л дөө. Тэгэхдээ энэ өгүүлбэрээ ойлгохоор болгох хэрэгтэй байхгүй юу энэ чинь. Хуулийн чинь өгүүлбэр ойлгогдохгүй байна шүү дээ. 


Д.Лүндээжанцан: - За А.Бакей гишүүн.


А.Бакей: - За баярлалаа. За энэ зарчмын зөрүүтэй саналын 1, 2, хуулийн 8.10, 8.11 дээр бол эхлээд Засгийн газрын тогтоосон жишиг үнийг үндэслэж төслийн гүйцэтгэлийг шууд сонгох шаардлагатай гэж УИХ үзсэн бол гэж байгаа юм. За тэгэхээр одоо УИХ хуулиа нэг гаргачихаад, за энэнийг одоо гүйцэтгэгчийг шууд сонгох уу, үгүй юу гэдгийг бас дахиад УИХ-аар ярьж цаг алдах гээд байгаа байхгүй юу. Нэг талаар. Нөгөө талаар УИХ гүйцэтгэх засаглалын ажилд бас хутгалдан оролцож бас одоо хууль зөрчих гэж байгаа. За 8.11 дээр бол төслийн жагсаалтыг тухай бүр нь УИХ тогтооно гэж байгаа юм. За одоо Ашигт малтмалын хуулийн дагуу бид стратегийн орд газрын жагсаалтыг тогтооно гээд бараг намаржингаа, өвөлжингөө яриад одоо хүртэл тогтоож чадахгүй байгаа. За тэгээд одоо бас энэ жилийн хөрөнгө оруулалтын бас нэг хэсэг юмыг гаргаж ирээд, за энэ жагсаалтыг бас л УИХ тогтооно гээд бөөн маргаан болно. Бас л гүйцэтгэх засаглалын ажилд хөндлөнгөөс оролцож байна. Ингэж одоо УИХ-ын гишүүд гүйцэтгэх засаглалын түвшинд ажилд хөндлөнгөөр оролцоод, өөрсдийнхөө нэрээ баасдахын хэрэг ямар хэрэг байна. Ийм хоёр заалт бол хэрэг байна уу, үгүй юу. Ямар шаардлага байна вэ гэж нэгдүгээрт асуумаар байна. 


Хоёрдугаарт, харин энэний оронд одоо хөдөө орон нутагт бол 10 сая, 20 сая төгрөгийн энэ жилийн маш их олон жижиг хөрөнгө оруулалтын шинжтэй асуудлууд байна. Гэтэл тэрнийг бол одоо бас тендер шалгаруулах гэж байгаа гэж цаг алдуулаад, хүнд суртал ороод, бичиг баримтыг дээш доош нь гүйлгээд баахан цаг алддаг юм. Тэгээд сүүлд оны эцэст нөгөөдөх нь багтахгүй. Нөгөө 10 сая, 20 сая төгрөг буцаагаад хураагаад авдаг байхгүй юу. Харин тэрний оронд одоо бага хэмжээний хөрөнгө оруулалт шаардсан тийм ажлыг шууд харин ёстой шууд гүйцэтгэгчийг нь сонгох ажлыг одоо захиалагчид нь өгч болдоггүй юм уу? Яахаараа одоо энэ том хэмжээний юмыг ингэж одоо хөнгөвчлөөд, жижиг юмыг нь болохоор хүндрүүлж байдаг ямар эрх ашиг байна вэ? 


Гуравдугаарт, шатахууны үнийн өсөлтийг одоо бас энэ хуулинд ямар нэг байдлаар тусгаж авч үзэж байгаа асуудал байна уу? гэсэн ийм гурван асуудлыг сонирхмоор байна. Энэ дээр бол ялангуяа тэр 8.10, 8.11 гэдэг дээр бол Их Хурал бол гүйцэтгэх засаглалын ажилд хөндлөнгөөс хутгалдаад оролцох тийм заалт байгаа юм байна шүү гэж би хэлмээр байна. 


Ц.Нямдорж: - Энэ асуултанд Ц.Баярсайхан гишүүн хариулах уу? Тэ Их Хурал тогтооно гэдгийг нь Засгийн газар тогтоож болдоггүй юм уу? жагсаалтыг нь. Заавал Их Хурал тэрийг тогтооно гэж байгаа бол төсөл өргөн баригдаж, одоо бид нар баталж байж завсарлах ёстой шүү. Жагсаалтыг. Амжих юм уу, үгүй юу? Амжилгүй гэж үзэж байгаа бол Засгийн газарт итгээд, Засгийн газар жагсаалтыг нь батлаад. Тэртээ тэргүй Их хурал төсвийн хөрөнгөөр барих барилга, байгууламжийн жагсаалтыг баталсан шүү дээ. Тэр жагсаалт дотроо зам, эрчим хүчнийхээ юмыг Засгийн газар жагсаалтыг нь батлаад дундаж үнээрээ, тэгээд явчих хувилбар байна уу, үгүй гэдгийг гишүүд минь бодоорой. Одоо бид нар завсарлачихдаг. 4 сард эргээд ирдэг. Жагсаалт батлагдаагүй. Ажил эхлээгүй ийм л хэрэгт уначихгээд байна шүү. 


Тэр Ч.Авдай гишүүний ярьж байгаа ойлгомжгүй байдал үүслээ гэдэг бол яах аргагүй хүлээж авахаас аргагүй зүйл шүүмжиллээ шүү дээ. Наадахаас чинь болж би хэрэг төвөгт холбогдоод байгаа шүү дээ. За Ц.Баярсайхан гишүүн. 


Ц.Баярсайхан: - Би А.Бакей гишүүнийг бол үндсэндээ саналаа хэлж байна л гэж ойлгож байна. Ямар ч байсан хуулийн төсөл өргөн баригдсан чиглэлээрээ бол бид нар түрүүн бас тайлбарласан. Одоо чуулган дээр саналаа хураагаад шийднэ биз ээ гэж бодож байна. Гол үндэслэлүүдийг Ц.Дамиран гишүүн ч тодорхой тайлбарласан. Санаачлагчийн хувьд би бас хэлсэн. Хоёрт нь бол тэр Засгийн газраас өргөн барьсан хуулийн төслийн 3 дугаар зүйл дээр энэ орон нутгийн болоод Засгийн газрын харъяалах, агентлаг, байгууллагуудын ажил, үйлчилгээний өөрсдийн шийдэх хэмжээг нэлээн хэмжээнд нэмэгдүүлж байгаа шүү дээ. Жишээлбэл, 45.2.2 дээр төрийн захиргааны төв байгууллага нь Засгийн газрын гишүүний эрхлэх асуудлын хүрээний агентлаг, байгууллагын хэрэгцээнд худалдан авах 50 саяас гэснийг 200 болгож байна. 150-иас гэдгийг нь 500 болгож байна. За орон нутагт бас л тодорхой хэмжээгээр энэ 5 гэснийг 50, 15 гэснийг 150 сая гээд орон нутгийн Засаг дарга нарын хэмжээнд жижиг засвар юмнуудаа шийдэх хэмжээг нь бас л одоо шийдсэн байна лээ. Энэ асуудлыг бол Эдийн засгийн байнгын хороо дэмжээд чуулганы хуралдаанд оруулж байгаа. 


Ц.Нямдорж: - Тэр нэг ийм юм болсон юм А.Бакей гишүүн ээ. Энэ тендерийн хуулийн хатуу заалтуудыг зам, эрчим хүчний тухайд жаахан зөөлчилж, зургийг нь өөрсдөө хийдэг. Тэрнийхээ дагуу гүйцэтгэлээ өөрсдөө хийдэг зохион байгуулалтын хэлбэрт шилжүүлээд хурдан ажиллах бололцоог нь олгохгүй бол бүтэхгүй нь гэдэг юм ярьцгаагаад, тэгээд Засгийн газрыг энэ чиглэлээр хууль санаачилж оруулж ирээч гэсэн чинь энэ санал дэмжигдээгүй юм. Тэгээд Ц.Дамиран гишүүн, Р.Буд гишүүн, бусад гишүүд энэнийгээ яриад давхар хууль санаачилж энэнийг хэлэлцүүлж байгаа юм. 


Ер нь би та бүхэнд нэг юм л санал хэлээд байгаа шүү дээ. Зам, эрчим хүчний асуудлаар түр хороо байгуулбал яасан юм бэ. Энэ түр хороонууд энэ хоёр ажлын гүйцэтгэлд хяналт тавиад, энэнийг эрчимтэй зохион байгуулахад нь дэмжлэг үзүүлээд, шаардлага гарвал УИХ дээр санал оруулж ирээд. Хуулийн бэрхшээл байвал тэрийг нь шийдээд, хөрөнгийн бэрхшээл байвал тэрийг нь тухай бүр шийдээд, энэ нэг хоёр гол асуудал дээр ер нь жаахан өөр аргаар хурдан ажиллаад үзвэл яасан юм бэ. Энэний зохион байгуулалтын нөхцлийг Их Хурал дээр бүрдүүлж өгье л гэдэг юм яригдаад байгаа юм. Эрх ашгийн тухайд бол энэ эрх ашиг гээд бие биенийгээ хардаад байх юм байхгүй. Ердөө л хурдан ажлаа дуусгах. Бас нэг өөр аргаар ажиллаад үзэх ийм боломжуудыг хаймаар байгаа юм. 


Тендерийн хууль хэдийгээр зах зээлийн нөхцөлд байх ёстой ч гэсэн зарим тохиолдолд энэ хуулиас шалтгаалаад маш их хугацаа алдаж байна шүү дээ. Зөвхөн 2 сумын хооронд татах эрчим хүчний шугамын зургийн тендерийг бүтэн жил шалгаруулаад жилд дуусахгүй байна шүү дээ. Тэгээд яг анх хэлж байсан байдлаар эцсийн дүндээ асуудал шийдэгдэж байгаа байхгүй юу. Наадах чинь тэр замаар яваад тэр цэгт хүрээд зогсоно гэхэд тэрийг судлахын тулд л жил зургийн тендер хийж байна шүү дээ. Ийм утгагүй юмнууд бас болчихоод байгаа юм. Энэнийг бас гишүүд минь харгалзаж үзнэ биз. 


За А.Бакей гишүүн. 


А.Бакей: - Тэр үндэслэлийг бол яахав тайлбарласныг ойлгож л байна л даа. Тэгэхдээ одоо Их Хурал завсарлах гэж байхад жагсаалтыг нь батална гэж дахиад цаг алдана тийм ээ. Дахиад баахан маргаан гарна. Тэгээд би бол хэлээд байна шүү дээ. Заавал гүйцэтгэх засаглалын ажилд Их Хурал хөндлөнгөөс оролцох шаардлага байгаа юу, үгүй юу гэж. Тэнд хариулахгүй байна шүү дээ. 


Ц.Нямдорж: - Тэр дээр харин сая ярьчихлаа шүү дээ. Засгийн газарт эрхээ шилжүүлчихвэл яасан юм бэ. Бид нар тэртээ тэргүй барих байгууламжийнх нь жагсаалтыг баталчихсан. Хөрөнгийнх нь хэмжээг тавьчихсан. Километрийг нь тавьсан. Ийм тогтоол баталсан шүү дээ. Эрчим хүч дээр. Одоо энэнийгээ Засгийн газар өөрсдөө батал. Их Хурал энд хутгалдахаа болъё. Дундаж жишгээ Эрчим хүчний яам, Замын яам хоёр гаргаж ирээд Засгийн газартаа санал оруулаг. Засгийн газрын тогтоолоороо ийм ийм барилга, байгууламжийг ийм өртгөөр дотоодын компаниудаар бариулна гэдгээ л зарлачих. Тэгээд тэр компаниуд нь тэр консерциум байгуулдаг юм уу, яадаг юм, ажлаа хувааж аваад, тэр ерөнхий нэг нөхцлөөр тийм ээ, километр замд тэдэн төгрөгөөр гэдэг өртгөөрөө л ажлаа зохион байгуулаад зургаа хийгээд л, ажлаа хийгээд явчих л гэсэн ийм юм яригдаад байгаа шүү дээ. Энэнийгээ Байнгын хороон дээр ярих байлгүй дээ. Л.Гүндалай гишүүн. Их Хурал хэрэггүй дээ, жагсаалт дээр гэж бодогдоод байгаа юм. Л.Гүндалай гишүүн. 


Л.Гүндалай: - Тэр Их Хурлын дарга та хэлээд байна, гишүүд ч хэлээд байна. Их Хурал завсарлах учраас энэнийг түргэн шийдэх хэрэгтэй гэж яриад байгааг би бас буруу гэдгийг хэлчихмээр байна. Их Хурал одоо юундаа яараад байгаа юм бэ, юу хийсэн гэж ер нь завсарлах гээд байгаа юм. Завсарлая гээд тэгээд байх юм. Бид нар чинь одоо 3 сар завсарлана шүү дээ. Жилд 6 сар нь ажилладаг. 1 сараас 4 сар хүртэл завсарладаг шүү дээ. Дараа нь бид нар 6 завсарлаад, за 7 сарын 1 гэхэд бараг завсарлачихдаг. Тэгээд 10 сард ирдэг. Өөрөөр хэлбэл бүтэн 12 сарынх нь 6 сард нь завсарлачихдаг. Дээр нь нэмээд энэ ажиллаж байгаа гэж байгаа нэртэй 6 сардаа бид нар яадаг вэ, сайн яривал алдаг оног 4 дэх, 5 дахь өдөр л ирдэг шүү дээ. Зарим нь Байнгын хорооны хуралдаа ирнэ, ирэхгүй. Тэгээд ер нь Их Хурлын гишүүд гэж нэлээд тийм их завтай чөлөөтэй хүмүүс байдаг. Маш их амралттай, зугаалгатай хүмүүс шүү дээ. 


Тийм учраас Их Хурал завсарлая гэж ярихгүй. Асуудлуудаа харин шийдээд явъя гэж яримаар байгаа юм. Юм аа дуусгаж байж явсан нь дээр байх гэж хэлмээр байна шүү. 


За энэ тендерийн хуулинд ийм өөрчлөлт орж байгаа дээрээс нэг хоёр гурван асуулт байна. Тэгэхээр нөгөө хамгийн бага үнэ өгдөг нэг тендер шалгаруулалт байсан шүү дээ. Тэр хэвээрээ байгаа юу, яасан бэ? Тендерийн материалыг чинь бүрдүүлэхдээ тэнд хамгийн бага үнэ өгсөн нь шалгардаг. Өөрөөр хэлбэл хамгийн чанаргүй, хамгийн хоцрогдсон гэх юм уу. Уг нь яг тухайн жилийнх байж болох боловч тэр хэмжээний хийж чадахгүй одоо тийм зүйл улс орны юм орж ирдэг байхгүй юу. Тийм зүйлүүд орж ирдэг хэвээрээ юу, яасан бэ? Тэрийг бас асуумаар байна. 


Хоёрдугаарт, Монгол компаниуд дангаараа оролцох ийм боломжийг бас их бүрдүүлж байгаад би хувьдаа баяртай байгаа юм аа. Гэхдээ л монгол компаниудын маань хийж чадахгүй зүйлүүд их байгаа. Ялангуяа энэ жилийн хувьд бол маш их хөрөнгө оруулалттай. Цаг хугацаа алдахгүйн тулд гадны компаниудтай зарим нь консерциум байгуулдаг ч юм уу, одоо хамтарсан компани байгуулдаг юм уу, хамтарч орох асуудал ер нь хэр зэрэг нээлттэй байгаа вэ гэдэг ийм асуултыг асууя. 


Ц.Нямдорж: - За хариулъя. Хэн хариулах вэ? Тендерийн хуулиар. Сангийн яамнаас хүн байна уу? За Ц.Дамиран гишүүн хариулъя. За Ц.Дамиран гишүүн. 


Ц.Дамиран: - Эдийн засгийн байнгын хорооны хуралдаан дээр яг саяны Л.Гүндалай гишүүний хөндсөн асуудлыг ярьсан. Сангийн яам яг одоо энэ төсвийн болон орон нутгийн хөрөнгөөр бараа, бүтээгдэхүүн худалдаж авах энэ төслийг хэрэгжүүлдэг мэргэжлийнх нь хүмүүс байсан. Өнөөдөр бид нар тендерийн хамгийн бага үнийн санал гэдэг ойлголт яваад байгаа юм. Бид хуралдаан дээр хэлж байсан. Энд бол тийм үнэ биш юм билээ. Тендерт орж ирсэн үнийг дахин үнэлэх ёстой юм билээ. Тендерийн комисс. Техникийн үзүүлэлт, дотооддоо ямар хэмжээний бүтээгдэхүүн авч байгаа юм. Дотоодын ажиллах хүч хэр зэрэг оролцож байгаа юм бэ гэдгийг юм уу, ямар техник, технологи ашиглаж байгаа юм гэдэг. Тендерийг дахин үнэлэх ёстой юм билээ. Дахиж үнэлгээг зэрэгцүүлж үзээд, харьцуулж үзээд хамгийн чанартайг нь авах ёстой тийм заалт юм билээ. Гэтэл манайх харьцуулсан хамгийн бага үнийн санал гэхээр зэрэг хамгийн бага үнийн санал болгосон компанийг сонгох юм шиг ойлгогдоод ингээд орчуулга нь буруу явагдсан юм билээ. 


Би тэр Азийн хөгжлийн банкны төслийн явц дунд яг энэ тендерийн хуультай холбогдолтой тэр саяны үнийн юу чинь англи хэл дээр бол шал ондоо юм билээ. Үнүүдийг харьцуулж үз. Өөрөөр хэлбэл нэмэх хасах үнэлгээ өг. Тендерийн хороо дахиж энэ үнэлгээг тендерийн хорооны үнэлсэн үнийн хамгийн бага үнэ бол сайн тендер байна гэсэн ийм санаагаар хийгдэх ёстой юм билээ. Энэнийг харилцан ойлголцохгүй бол болохгүй юм билээ гэж, нэг. 


Хоёрдугаарт нь, өнөөдөр Монголын хуулиар дотоодын компаниуд 100.0 хувь дотоодын хөрөнгөтэй монголын компани ч байгаа, гадны хамтарсан компаниуд ч байгаа шүү дээ. Чөлөөтэй л оролцоно шүү дээ. Монголын татвар төлдөг л энэ дотоодын компаниуд байгаа бол. Үндэсний компаниас гадна хамтарсан компани байхыг хориглохгүй байгаа шүү дээ. 


Гэрээ байгуулахын хувьд бараг шаардлагагүй юм билээ дээ. Зам дээр чухам юу юм бэ гэхээр зэрэг. Эрчим хүчний хувьд би ажлын хэсгийн ахлагчийн хувьд 10 сараас хойш энэ талаар хөөцөлдөж байна. Би энэ Эрчим хүчний яам нь дээр, энэ эрчим хүчний барилга объект барих, одоо барьж байгаа болон цаашдаа баръя гэсэн ийм сонирхолтой байгаа компаниудын бүх танилцуулгыг үзсэн. Эхний тэр тендерийн юуны, лиценз авахтай холбогдсон материалыг би УИХ-ын дарга танилцуулсан. Тэр компаниудын хүчин чадал, өөрөөр хэлбэл үйлдвэрлэлийн бааз, техник, тоног төхөөрөмж, инженер, техникийн ажилтны хүчин чадал, дээр нь одоо өндөр мэргэжлийн ажилчид. Эрчим хүчний салбарт бол нэг онцлог нь бусад салбараас жишээлэхэд тэр 35 кВт-аас, 10 кВт-аас дээш шугам сүлжээнд жирийн монтёроор тавиад орчихдоггүй. Бүр тусгай үнэмлэхтэй, гэрчилгээтэй тийм хүмүүс ажил гүйцэтгэдэг тийм онцлогтой. Тэр бүр нэрээрээ байгаа юм чинь. Инженер, ажилчид нь. Энэ жилийн 57 сум, тэр дөрөв таван 110 кВт-ын шугамыг бол сайн зохион байгуулаад өгөх юм бол Монголын үндэсний компаниуд хийж чадах юм билээ. Сайн зохион байгуулж чадвал. Монголд тийм хүчин чадал байна. Замын хувьд хэлж мэдэхгүй. Р.Буд дарга хэлэх байх. 


Ц.Нямдорж: - Ер нь юу шүү дээ, Л.Гүндалай гишүүн ээ, гишүүд, туслан гүйцэтгэгч авах байдлаар гадныхныг татаж оролцуулах бөөн бололцоо бий. Тэр гэрээнүүд нь Иргэний хуулиараа, тендерт Монгол компани шалгарлаа гэхэд зарим ховор мэргэжлийн ажилчин ч юм уу, техник, тоног төхөөрөмжийн хувьд туслан гүйцэтгэгчийн гэрээ байгуулаад л татаж оролцуулчих бөөн хуулийн боломжууд байгаа. Харамсалтай нь бид нар юунд хүрчихээд байна вэ гэхээр ерөөсөө хуулийнхаа нөхцлийг сайн судлахгүй байгаа байхгүй юу. Одоо тэр саяны яригдаж байгаа асуудал харьцангуй сайн чанарын түвшинд бага үнэ санал болгосон нь л явж байх ёстой шүү дээ. Тэрийг хамгийн бага үнэ гэдэг ганцхан үгээр хаагаад л хуулийн боломжуудаа сайн судлахгүй байгаагаас л ашиглаж чадахгүй байгаа юм л даа. 


За чуулган дуусах дуусахгүйн тухайд ер нь энэ чуулганаар хэлэлцэх асуудлуудаа хэлэлцээд дуусч байгаа Л.Гүндалай гишүүн. Өөрийн чинь өнөөдөр тавьсан асуудлыг энэ чуулганаар хэлэлцээд нэг тийшээ болгох байх аа. Ярих асуудлуудаа ерөнхийдөө яриад дуусч байгаа шүү. Өөр саналтай гишүүн байхгүй. Тийм ээ. Одоо асуулт дуусчихлаа. Саналтай гишүүд нь нэрсээ өгчихье. 


За Б.Батбаяр гишүүн, Ч.Авдай гишүүн, Р.Гончигдорж, С.Ламбаа, А.Мурат, Б.Эрдэнэсүрэн, Л.Гүндалай, Б.Эрдэнэбат, Д.Ганхуяг, Д.Идэвхтэн гишүүн нэмж орж ирж байна. За энэ асуудлаар…

Б.Батбаяр: - За баярлалаа. Би энэ Төрийн болон орон нутгийн төсвийн хөрөнгөөр бараа, ажил, үйлчилгээ худалдан авах тухай хуульд нэмэлт, өөрчлөлт оруулах хуулийг дэмжиж байгаа. Тэгэхдээ энэ УИХ-ын гишүүдийн өргөн мэдүүлсэн төслийг дэмжиж байгаа гэж хэлэх байна. Яагаад вэ гэхээр зэрэг ерөөсөө монгол газар, монгол хүн, монголд хүн мөнгө олдог, энэнийг би дэмжиж байгаа гэдгээ хэлмээр байна л даа. Тэгээд дотоодын…, би энэтэй холбогдуулаад ганцхан жишээ хэлье гэж бодсон юм. 


Жишээлэх юм бол Хөтлийн цемент шохойн үйлдвэр гээд нэг үйлдвэр байдаг юм. Тэр үйлдвэр цемент хийдэг, шохой хийдэг. Тэр шохойг нь уг нь Эрдэнэтийн уулын баяжуулах үйлдвэр хэрэглэх ёстой юм билээ. Гэтэл тэр шохойг нь ерөөсөө авдаггүй. Тендер зарлаад Эрдэнэт үйлдвэр 80-аас 90 хувийг нь Хятадаас шохой авч үйлдвэрлэлээ явуулдаг гэж байгаа шүү дээ. Тэгээд дотоодын үйлдвэрлэлийг дэмжинэ гэдэгтэй энэ чинь холбогдож байна уу, үгүй юу гэдэг асуудлыг бодох хэрэгтэй. Энэ бол 10 тэрбум төгрөгөөр хэмжигдэхгүй их мөнгөөр л тэр шохойг авч байгаа гэдгийг би энд хэлмээр байна. 


Ингээд бодохоор зэрэг бид ер нь гадаадын л юм байвал гадаадын юмыг авна гэдгээ жаахан болимоор юм. Үндэсний үйлдвэрлэл, монгол хүн, монгол бизнес. Энэнийг дэмжих ёстой гэж бодож байгаа. Ялангуяа төсвийн хөрөнгөөр, татварын хөрөнгөөр бий болгосон тэр санхүүжилттэй тендерийг бол монгол компаниуд, монгол хүмүүс авч энэ тендерийг хэрэглэх ёстой гэдгийг би УИХ-ын гишүүд дэмжих байх аа гэж ингэж бодож байна. 


Тэгээд гадаад компани болохоор зэрэг маш олон тендерт ялдаг шүү дээ. Бид өөрөө энэ УИХ-ын 2004 онд сонгогдохоосоо өмнө 4 жил Багануурын уурхайн төлөөлөн удирдах зөвлөлд байсан. Бас тендерийн комисст байсан юм. Тэгээд ингээд харж байхад бол ерөөсөө дийлэнх олонхи нь гадаадын компаниуд авчихдаг. Орос, Хятад, Япон, Солонгосууд л ерөөсөө тендерт ялдаг. Монголын нэг хэдэн компани болохоор зэрэг ерөөсөө ялдаггүй. Энэ ямар учиртай гэхээр зэрэг хамгийн гол нь бид монгол үйлдвэрлэлээ, ерөөсөө монголчуудаа үл ойшоодог энэ харьцаанаасаа салах ёстой гэдгийг л би хэлэх гээд байгаа юм. 


Тэгээд 3 тэрбум гэдэг бол бага байна. Би бол 10 тэрбум гэдгийг дэмжмээр байна. Өшөө энэ тендерийг бол би энэ тендерийн асуудлыг маш яаралтай явуулж, түргэн шийдвэрлэмээр байна. 360 тэрбум төгрөг гэдэг чинь байна шүү дээ маш их мөнгө шүү. 1997 онд улсын төсөв маань 300 гаруй тэрбум төгрөг л байсан даа. Бүхэл бүтэн төсөв маань шүү дээ. Гэтэл энэ жил зөвхөн хөрөнгө оруулалт маань 360 тэрбум болчихоод байна шүү дээ. Ингээд бодоход энэ их мөнгийг зарцуулахад бас цаг хугацааны хувьд бодолцох ёстой гэж бодож байгаа. 


Энэ Сангийн яам бол нэлээд эсрэг байх шиг байсан. Өчигдрийн байдлаар. Тэгэхээр өнгөрсөн жил, одоо саяхандаа одоо энэ 10 сард ч билүү төсвийн хөрөнгө оруулалтыг саатуулсан, тасалдуулсан хэргээр энэ Засгийн газар маань огцрох шахаад л явж байсныг би санаж байна л даа. Тэгээд ингээд хоцроосон гээд огцрох гэж байсан Засгийн газар маань өнөөдөр одоо эсрэг саналтай байгаад би гайхаж байгаа шүү. Бид та бүхнийг энэ саналыг дэмжиж өгөхийг хүсч байна. Баярлалаа. 


Ц.Нямдорж: - За Ч.Авдай гишүүн саналаа хэлье. Дараа нь Р.Гончигдорж гишүүн. 


Ч.Авдай: - За би түрүүний асуусантай холбоотойгоор хэлье гэж бодож байгаа юм. Тэгэхээр ингээд 10 ч байдаг юм уу, 6 ч байдаг юм уу тэрбумын ажлыг нэг 2 тэрбумын ажил гүйцэтгэх хүчин чадалтай нэг компани аваад, за яахав бусад 4-ыг нь бол бусад компаниудад өгөх нь л дээ. Энэтэй холбоотойгоор тэр 8-ынхаа 10-ын тэр бичгийг ингэвэл яасан юм бэ. Саналыг үндэслэн төслийн гүйцэтгэгчийг биш гүйцэтгэгчийг шууд сонгоно гээд. Өөрөөр хэлбэл тэр гүйцэтгэж байгаа компаниуд бол ижил, адил тэгш орохгүй бол энэ чинь болдоггүй юм билээ. Одоо ингээд хөдөө чинь нэг барилгын ажил байж байдаг. Энэ хотоос нэг юу ч хийж чадахгүй нэг юмнууд оччихсон. Толгой компани гээд. Нөгөө юмандаа бол жаахан мөнгө өгөөд ингээд ажлаа их муу хийгээд байгаа юм. Ийм учраас тэнд ажиллах компаниуд бол нэгэнт л шууд сонгож байгаа юм бол тэр орох компаниуд бол адил тэгш эрхтэй, яг төсөвт заасан мөнгөө өөрсдөө авч ингэж ажилламаар байгаа юм. Тийм учраас тэр гүйцэтгэгчийг гүйцэтгэгчдийг гэж оруулбал болно гэж би ингэж бодож байна. 


За хоёрдугаарт нь тэр сая А.Бакей ч хэлээд байлаа. Тэр улсын хөрөнгө гэдгийн оронд Засгийн газар тогтооно гээд ингээд хэлбэл болох юм биш үү. За гуравдугаарт нь тэр хугацаа хэмнэх зорилгоор зураг төсөл, барилга угсралт тохируулгын ажлыг багцлан тендер зарлаж болно гэж. Тэнд барилга угсралтаас гадна тэр угсралт гэдгийнхээ дараа засвар гэсэн үг оруулаад ингээд явбал яасан юм бэ гэж. Би энэ саналуудыг өчигдөр Эдийн засгийн байнгын хорооны хурал дээр хэлээд тэгээд энд нар чинь шуугилдаад учир нь олдоогүй л дээ. Тэгээд ингээд оруулаад явбал болмоор юм болов уу гэж бодох юм. 


За яахав тэр 10-ын хувьд бол тэрийг дэмжихээс өөр аргагүй юм шиг байна. За яахав 10 гэх юм уу, Яахав энэ 10 гэдгийн гол нь бол Европын холбооны орнууд бол 6 мянган еврогоос цааш бол гадны компани оруулж болно гэсэн юм яриад байгаа юм л даа.  Тэгэхээр Монгол чинь Европын Холбооны гишүүн мөн ч юм уу, биш ч юм уу. Тэр 6 мянгаараа жишгээрээ л байгаа юм. Уг нь зүгээр тэнд бол зүгээр компаниуд энэ тэрээ оруулъя гэж бодвол энэнийг нэг 6 тэрбум энэ тэрээр оруулж болдоггүй юм уу. Нэг ийм л санаа байх юм. Өөр юм алга байна. За баярлалаа. 


Ц.Нямдорж: - За баярлалаа. Р.Гончигдорж гишүүнийг сонсоё. Дараа нь С.Ламбаа гишүүн. 


Р.Гончигдорж: - Бид нар нөгөө улсын төсөв ярьж байхад хэлж байсан л даа. Манайх ерөнхийдөө эрчим хүчний шугам тавилтаар бол жилд нэг 50 тэрбумын хүчин чадалтай гэх мэтчилэнгээр. Гэхдээ энэ жил бол төсвийн дээр үнэхээр гүйцэтгэх ажил их байгаа. Гэхдээ гүйцэтгэх ажил их байгаа гэдэг бол тендергүйгээр өгөх тухай асуудал байж болохгүй юм. Хэрэв яг тэгэх гэж байвал ерөөсөө энэнийг тендерийн тухай хуулинд өөрчлөлт оруулахгүйгээр төсвийн хөрөнгө оруулалтыг гүйцэтгэх тусгай журам 2007 оны гэсэн тусгай гэсэн тийм юмаараа өөрсдөө хийгээд. Тэгэхгүй бол тендерийн хуулинд ерөөсөө энэ өөрөө, тендерийн хуулинд тендергүйгээр яана гэдэг үг орно гэдэг бол тендерийн хууль биш болж таарна шүү дээ. Энэ чинь өөрөө утгагүй зүйл байхгүй юу. Тийм учраас энэ заалтуудаасаа татгалзаад. Уг нь бол манай сайд байж байна. Энэ манай замын шугам барьдаг энэ компаниуд чинь бол өөрсдөө бүх ажлынхаа хамгийн зохистой зөв газар зүй, өөрийн хүчин чадлынхаа хуваарилалтаар хийгдчихээд, тендер зарлагдлаа. Тендер зарлагдахад ойлгомжтойгоор тэр хүмүүс тендерт оролцоод нэг дор өөрчилдөг биш. Тэгээд аваад ингээд явчих. 


Харин зүйгээр энэ дээр яахын тулд ийм л хувилбар баймаар байгаа байхгүй юу. За тэр 10 миллиардаас дээш бол гадаад оролцоно. Доош бол гадаад оролцохгүй гэдэг бол үнэн хэрэг дээрээ монгол компаниудад өгч байгаа байхгүй юу. Мөн үү. 3 гэх юм бол өөр асуудал болоод хувирч байгаа юм. Би бол тийм учраас дундын хувилбар. Тэр нэг дээд зааг нь 10 миллиард гэж байгаагаа тохирчихоод. Доод талд тэр тендерийн тэр хэлбэрүүд нь өөрсдөө байгаад. Тэгээд тендерийн тухай хуулиуд дээр байж байгаа бас нэг багцалсан байдлаар хийж болдог тэрүүдийг нь зөв ойлголтоор нь ойлгож, зөв тайлбараар нь тайлбарлуулаад ингээд хийгээд явчих юм бол манай гишүүдийн оруулаад тендергүй. Тэгээд дараачаар нь нэгжлээд, тэгээд бараг оноогоод, та нар энэнийг хий гээд ингээд хийх компаниудын жагсаалтыг нь УИХ-аар гаргачих уу, энэ тэр гэдэг чинь тендерийн хууль биш ээ. Тендерийн хуулийн зохицуулалтын харилцаа биш. 


Хэрэв ингэнэ гэж байгаа юм бол тендерийн хууль дээр тэр тоо заагуудыг нь тогтоосон юм нь дээрээ өөрчлөлт оруулбал оруулдаг юм байгаа биз. Бусдыг нь бол 2007 оны зам, эрчим хүчний ажлын гүйцэтгэлийг гүйцэтгэх тусгай хөтөлбөр гэдэг юм уу, тусгай журам гэдэг юм уу, тийм юмыг нь гаргуулаад, тэгээд тэрнийгээ нэгэнт өөрсдөө төсөв эзэмшигчид нь захиалаад, захиалгаа гүйцэтгүүлэх. Тэрнээс үйлчилгээ худалдан авах гэдэг талаар биш. Захиалга өгнө. Захилгыг нь гүйцэтгэнэ нөгөөх нь. Ийм л байдлаар харилцаагаар ингэж явахгүй бол болохгүй. Тэгэхгүй бол үнэхээр бид нар тендерийн хууль энэ зүйлээсээ айж байна. 


Тэгээд манай Сангийн сайдын хэлээд байгаа үнэн шүү дээ. Харин энэ ажил гүйцэтгэл илүүтэй байгаа энэ үед манай компаниуд бол илүү хүчин чадлаа нэмэгдүүлж, илүү чадварлаг болж, илүү чанартай хийж чадах тэр өөрийн эдийн засгийн хүчин чадавхаа олж авч чадах хэрэгтэй байгаа юм. Тэгэхгүй тендергүйгээр орчихоод, сул дорой орчихоод янз янзын эцсийн гүйцэтгэл нь ямар болно гэж бодож байгаа юм. Манай мэргэжлийн улсууд мэдэж байгаа байх. Тэгээд улам сул дорой байхыг нь өөхшүүлсэн байдлыг бол энэ хуулиараа нэмэгдүүлж болохгүй ээ. 


Эцсийн эцэст бид нар бол харин завшаанаа ашиглаад өөрийн үндэсний замын болон эрчим хүч барилга, байгуулалтуудын компаниудаа нэг сайхан босгож ирэх. Чанартай ажил гүйцэтгэж чаддаг тэр стандарт дээрээ босч ирэх тэр чиглэлийнх нь дагуу бодлого явуулж чадах юм бол цаашдаа гадаадынхантай өрсөлдөнө. Цаашдаа гадаадынхныг хараад байхгүйгээр монголын гүйцэтгэлүүд хийгдэнэ. Замын тухай асуудал бол мөнхийн асуудал. Тийм ээ. Эрчим хүчнийх нь бол харьцангуй бас татагдах шугам бол үндсэндээ бараг дүүрэг чиглэл рүүгээ явж л байна. Гэхдээ одоо том том үйлдвэрийн район дээр томоохон хэмжээний, жишээлэх юм бол 100-гаас давсан киловаттын хүчин чадлын шугамнууд тавих тухай асуудал дээр чинь манай үндэсний компаниуд тэр рүү дадлагажиж чадах тэр бэлтгэлээ одоо хийх хэрэгтэй байна шүү дээ. Тийм учраас үнэхээр энэ өрсөлдөөний тухай асуудал нь чухал. 


Тэгээд түрүүн дарга ч хэллээ. Яг тендерийн хуулиа зөв хэрэглэх. Тэнд байгаа заалтуудыг нь зөв хэрэглэх. Зөвхөн бага үнийн санал гэхээсээ гадна бага үнийн санал гэдэг нэг л зүйл нь түүнээс гадна тэр эцсийн гүйцэтгэл дээр тэр нь чанартай байх. Гүйцэтгэж чадах чадамж бусад юм нь дээрээ байдаг үнэлгээнүүд нь бол уг нь чухал юм шүү дээ. Магадгүй тэрнийгээ бол одоо бага үнэ өгсөн гэдгээр нь биш, магадгүй энэ удаадаа тэрүүн дээрээ туршилтыг нь хийгээд. Тэрүүн дээр нь илүү оноо өгдөгөөр нь яваад ингээд явах юм бол бас их ашигтай болж магадгүй. Тийм учраас бид нар энд цул тал юм шиг болчихоод байгаа байдлаа давуу тал болгоё л доо. Том төсвийн хөрөнгө дээрээ ажил гүйцэтгэж байгаагаа энэ компаниудаа томсгосон, компаниудаа хүчин чадалтай болгох, өрсөлдөх чадварыг нь нэмэгдүүлэх тал дээр нь харин ажиллуулъя. Ийм л санал байна. Тийм учраас манай гишүүдийн санаачилсан тэр заалтуудыг нь татгалзвал зүйтэй юм биш үү. 


Харин тэр босго тавьж байгаа зүйлийг бол дэмжээд. Ингэх юм бол ингээд дундаасаа бас Монголын үндэсний компаниудаа ажилтай байлгах, чадвартай байлгах тал дээр нь…

Ц.Нямдорж: - За баярлалаа. С.Ламбаа гишүүн саналаа хэлье. Дараа нь А.Мурат гишүүн. Б.Эрдэнэсүрэн гишүүн. 


С.Ламбаа: - Ерөөсөө саяны Р.Гончигдорж гишүүний яриад байгаатай би бас санал нэг байгаа юм. Нөгөө хэлэлцэх эсэхийг ярих биш Сангийн яамныхан бас ер нь бол одоо өрсөлдөөнгүй юм байх юм бол тендерийн хууль гэж байх ямар хэрэгтэй гэдэг асуудал тавиад байсан юм л даа. Тийм учраас зүгээр хязгаараа тавьж өгчихөөд тийм хэмжээний мөнгө дээр нь бол, одоо жишээлэх юм бол энэ чинь орон нутагт, суманд янз бүрийн хөрөнгийн хэмжээгээр нь хязгаарлалт хийгээд өгөх гэж байна л даа бид нар. Тэгэхдээ энэ нь бол зөв гэж үзэж байгаа юм. Өөрөөр хэлэх юм бол 100 сая хүртэлх байх юм бол одоо тэр суманд нь. 200 сая хүрч байх юм бол тэр аймгийнх нь хэмжээнд нь. Түүнээс дээш бол одоо холбогдох газрууд нь гээд ингээд хуваарилалт хийгээд байгаа нь бол зөв. Тэгэхдээ ерөөсөө л аймагт нь өгч байгаа нь, суманд өгч байгаа нь ямар нэгэн өрсөлдөөнгүй болчих юм бол энэ бас их утга учиргүй тендерийн нөгөө хуулийнхаа зарчимд бол нийцэхгүй болоод байна гэсэн энэ саналтай бол би санал нэгдээд байгаа юм л даа. Тэгэхээр энэ бид нар энэ өнөөдрийн оруулах гэж байгаа өөрчлөлт бол Монголын сумаас эхлээд бүх шатанд өрсөлдөх чадвар бүхий үндэсний жижиг ч бай, том ч бай компаниудыг гаргаж ирэхэд чиглэгдэж байгаа гэж ойлгомж байгаа шүү дээ. Тэрнээс биш угаасаа л май хөө, чи энэнийг ав, чи энүүгээр энэ нэг хэдэн юмыг хийчих гэж өгдөг тогтолцоо байх юм бол ямар юмных нь тендерийн хууль байхав дээ. Энэ чинь ямар ч утгагүй зүйл болчихно шүү дээ. Нөгөө төсвийн хуваарилалтын юм шиг болоод өгчихнө шүү дээ. 


Тэгэхээр би бол одоо суманд очсон тодорхой хэмжээний хөрөнгө байдаг юм аа гэж үзэхэд тэнд тэр сургууль засах ч юм уу, эмнэлэг засах тэр юм нь дээр бол мөн л ялгаа байхгүй тэр суманд байгаа жижигхэн компаниуд хоорондоо өрсөлдөж байж, чанар чансаагаа үзэж байж хэрэгжүүлдэг тэр тогтолцоог бүрдүүлээд өгчих юм бол сум, суурингаасаа эхлээд бас нэг жижигхэн компаниуд өрсөлдөх компаниуд л бий болно шүү дээ. Тэрнээс нэг л хэсэг нэг улсууд л юм хийж байдаг нэг хэдэн хүнтэй болсон юм шиг. Нэг эмнэлэг л нь хүртэл нэг барилгын бригадтай юм шиг болчих нэг ийм л тогтолцоо руу явчихгээд л, хальтраад орчихгээд л байна уу гэж ингэж ойлгоод байгаа л даа. Энэнийг зүгээр байнгын хорооныхоо хурал дээр сайн ярих хэрэгтэй. 


Тэгээд энэ одоо жишээлэх юм бол санал хураалтын 34.4 гээд л одоо жишиг үнийг үндэслээд Засгийн газраас баталсан жишиг үнийг үндэслээд сонгох төслийн жагсаалтыг одоо шууд сонгох гээд байгаа юм шүү. Тэр сонгох төслийн жагсаалтыг тухай бүр УИХ тогтооно гээд байгаа юм. Энэ хэзээ орж ирж Их Хурал батлах вэ, хэзээ нөгөө юм нь болох вэ. Бүр харин сүүлдээ нөгөө тендерийн компаниуд шүүхээр дамжиж яваад саатдаг гэдэг шиг сүүлдээ Их Хурал жагсаалтыг баталж өгөөгүй хэрэгт ороод, ийм юм руу явна. Тийм учраас бүх юмыг энэ өрсөлдөөнийх нь шинж чанар руу оруулаад, гүйцэтгэх засаглал нь бол энэнийг бүгдийг нь зохион байгуулж баталдаг тогтолцоо руу нь явах нь зарчмын ач холбогдолтой. Тэгэхгүй бол энэ бас Их Хурал өөр дээр бол нэлээн хүнд бэрхшээл авчирна гэж ингэж ойлгож байна. Баярлалаа.


Ц.Нямдорж: - За баярлалаа. За А.Мурат гишүүн саналаа хэлье. Дараа нь Б.Эрдэнэсүрэн гишүүн. 


А.Мурат: - Баярлалаа. Би зүгээр энэ жилийн хөрөнгө оруулалтын ачааллыг харгалзаж бас энэ хийх ажлыг жаахан хурдавчлах үүднээс энэ хуулийг санаачилж байгаа юм болов уу гэж л ойлгож байгаа шүү дээ. Тийм учраас энэнийг дэмжээд байгаа юм. 


Би нэг арай өөр зүйл дээр санал хэлэх гэсэн юм л даа. Бид бол Эрчим хүчний яамныг ч, Зам тээвэр, аялал жуулчлалын яамыг бол ажил хийгээгүй, тендер одоо ингээд удааширч байна гээд л яриад байдаг мөртлөө энэ гол саад нь цаанаа бол Сангийн яам гэж юм байгаа л даа. Хамаг юм нь дээр зөвшөөрөл өгдөг. Хамаг юмыг саатуулдаг. Одоо тендерийг чинь одоо зарлахад Сангийн яамнаас зөвшөөрөл авна. Гэрээ байгуулахдаа зөвшөөрөл авна. Бүр урьдчилсан сонголт хийхдээ хүртэл Сангийн яамнаас зөвшөөрөл авах мэргэжлийн яам бол ямар шаардлага байдаг юм бэ. Ерөөсөө ойлгодоггүй байхгүй юу. 


Одоо энэ Зам тээвэр, аялал жуулчлалын яам бол хэдэн зам барьдаг компани байгааг эрх биш энэ таван хуруу шигээ мэдэж байдаг юм шүү дээ. Тэгээд заавал тэр урьдчилсан сонголт хийгдээд Сангийн яамнаас зөвшөөрөл авдаг. Энэ хамаг юм Сангийн яаман дээр нэлээн их гацдаг. Тендерийн хороо гэдэг дээр Сангийн яамнаас бас гурван хүн ордог юм шиг байна лээ. Тэгээд л нөгөө мэргэжлийн яамнаас ороод тэгээд нөгөө, би ер нь тэр Сангийн яамны мэргэжилтнүүд замаа ч мэддэг, эрчим хүчээ ч мэддэг, одоо бүх юмыг мэддэг тийм мундаг олон талын мэргэжилтэй хүмүүс юм болов уу, эсвэл энэ адилхан төр, захиргааны төв байгууллага энэ Зам тээвэр, аялал жуулчлалын яам өөрөө адилхан Засгийн газрын гишүүн, сайдуудтайгаа хариуцлагаа хүлээсэн үүрэгтэй ийм яаманд нь байж байхад ийм илүү хүндрэл учруулаад байгаа юм л даа. Энэ Сангийн яамнаас олон зөвшөөрөл авдаг энэ системийг бол энэ хууль дээр бас оруулж ирж болоогүй байсан юм болов уу, үгүй болов уу. Энэнийг цааш цаашдаа энэ дээр л анхаарал хандуулах ёстой юм болов уу гэсэн ийм саналыг хэлэх гэсэн юм л даа. Баярлалаа.


Ц.Нямдорж: - А.Мурат гишүүн ээ, яасан л юм байна л даа. 2001 оны тендерийн журам байсныг намар нөгөө 10 сард баахан хэл ам болсоны дараа Сангийн яам шинэчилсэн юм билээ. Тэгээд шинэчилсэн тендерийнх нь шалгаруулалтын журмыг нь би энэ Тамгын газраар нэг үзүүлсэн чинь бас хуультайгаа жаахан зөрчилдсөн. Хуульд заагаагүй нэмэлт бэрхшээлийг бий болгосон юм гарчихсан байна гэсэн танилцуулга надад өгчихөөд байгаа. Би тэрийг нь үзэж амжаагүй суугаад байдаг. Ер нь Сангийн яам дээр санхүүжилт хийх үедээ хэт хатуурхах байдлаар асуудлыг хүндрүүлээд байгаа юмнууд байгаа юм билээ л дээ. Энэнийгээ цаашдаа Засгийн газар анхаарч засах байлгүй. Тэр Тамгын газрын өгсөн юмыг би шаардлагатай бол Эдийн засгийн байнгын хороонд өгөөд, яг хуультайгаа нийцэж байна уу, үгүй юу гэдгийг нь үзүүлэх. Ийм бололцоогоор. 


Одоогийн мөрдөж байгаа хуулиар чинь 1 тэрбум 500 саяас дээшхи тендерийг бол Сангийн яам байх аа. 


Б.Эрдэнэсүрэн: - 800 сая. 


Ц.Нямдорж: - 800 саяас. Тэрийгээ л шалгаруулаад тэрнийхээ асуудлыг шийднэ үү гэхээс биш бусад газрууд тэрнээс доош тендерүүд яамдаар шалгарсан байлаа гэхэд Сангийн яам санхүүжилт хийж байх үүрэгтэй шүү дээ. Тэрэн дээрээ бас нэмэлт асуудал бий болгоод баахан хянадаг хүн бий болгоод. Би юун дээр, Боловсролын яамны чиглэлээр хэрэгжиж байгаа тендерийг үзчихээд 12, 13 хүн нь гарын үсэг зурж байж эцсийн санхүүжилт хийгддэг юм хүртэл гарч ирж байна лээ шүү дээ. 


За Б.Эрдэнэсүрэн гишүүн саналаа хэлчихье. Дараа нь Л.Гүндалай гишүүн. Б.Эрдэнэсүрэн гишүүний хугацааг жаахан сунгана. 


Б.Эрдэнэсүрэн: - За тэгэхээр энэ Засгийн газарт өргөн барьсан зарим нэг асуултуудтай холбогдуулж санал хэлье гэж бодсон юм. Засгийн газрын төсөл дотор нэг чухал санал байгаа юм л даа. Тэр одоо 4 дүгээр зүйлд тендерийн маргааныг түдгэлзүүлж болохгүй тухай. Тэгэхдээ энэ бас байрлалаа олохгүй байгаа юм. Одоогийн амьдрал дээр яагаад энэ ажил их удааширч байна вэ гэхээр хэд хэдэн хүмүүс ороод компаниуд өрсөлддөг. Нэг л ялна. Бусад нь ялагддаг. Аль нэг нь шүүхэд зарга гаргадаг. Тэрийг нь шүүх түдгэлзүүлдэг. Ингээд тэрнийг хүлээсээр байтал хамаг хугацаа алдчихдаг. Тэгээд түдгэлзүүлж болохгүй гээд энэ тендерийн төрийн ба орон нутгийн өмчөөр бараа, ажил, үйлчилгээ худалдан авах тухай хуулинд оруулчихаар болохгүй юм шиг байна лээ. 


Тэгээд энэ Иргэний хэргийг шүүхэд хянан шийдвэрлэх тухай, Захиргааны хэргийг шүүхэд хянан шийдвэрлэх тухай хуулийн тодорхой заалтуудаар би уг нь Байнгын хороодоор санал хураалгасан юм. Гэтэл харамсалтай нь энд хэлэлцэгдэхээр бидний саналыг оруулж ирсэнгүй. Тэр хоёр хуульд нь оруулж өгөхгүй бол шүүх бол энэ тендерийн хуулийг хараад тэнд байгаа заалтаар бол тэр зүйлтэй нь зөрчилдөөд ерөөсөө шийдвэрлэхээргүй юм билээ. Энэнийг нэг ярилцаад шийдвэрлэчихвэл бас ажлыг шуурхай болгох, хялбарчлахад их чухал ач холбогдолтой юм уу гэж бодож байгаа юм. 


За хоёрдугаарт тэр Засгийн газрын энэ төсөл дээр бол орон нутгийн эрх хэмжээг өндөржүүлсэн их чухал зүйлүүд орж ирлээ л дээ. Энэ хуулиндаа биш хуулийг ойлгох, хэрэгжүүлэх юм нь дээр үнэхээр их асуудал байна. Одоо жишээ нь энэ хуулиар бол 50 сая хүртэл төгрөгийн өртөгтэй засвар үйлчилгээний өргөтгөлийн бүх ажлыг захиалагч нь өөрөө одоо нөгөө сургууль соёл, эмнэлэгийн байгууллага өөрөө захиалагч болоод тэр тендерээ шалгаруулаад, тэрэндээ хяналт тавих бүрэн бололцоотой. Тэгэхээр очихоор энэ нэг өөр газрын компани ирээд хийчих юм. Үгүй ерөөсөө хэцүү байна. Бид ямар ч оролцоогүй гээд яриад байгаа шүү дээ. Тэгэхээр ерөөсөө энэ заалтаа одоо үнэхээр Засгийн газар бодлого болгож хэрэгжүүлсэн байх. Энэ орон нутгийн удирдлагуудад маш сайн хүргэж, яг одоо тэр хэрэглэгчид нь шууд энэ захиалга гэрээг нь байгуулж, өөрөөр нь хяналт тавиулж ингэж явахгүй бол ерөөсөө хэрэглэгчээсээ салчихаад байгаа шуурхай байдал нь алдагдаад байгаа юм. Энэ заалтыг би одоо үнэхээр дэмжиж байгаа юм. 


За тэр түрүүн одоо манай гишүүдийн яриад байгаа, гишүүдийн санаачилсан саналын хувьд яахав ер нь олон гарц байсан л даа. Уг нь үнэхээр одоо Н.Баяртсайхан сайдын хэлдэг үнэн. Яг тендерийнхээ ерөнхий зарчимтай зөрчилдөж л байгаа юм л даа. Энэнийг хийгээд явах бас бололцоо байсан. Тэр өмнө нь хязгаарлагдмал тендер зарлаад одоо ажлаа явуулж байх бололцоо бас байж л байгаа байхгүй юу хуулинд. Одоогийн хуулинд байж л байгаа юм л даа. Тэгээд ингээд ороод ирж байгаа юм. 


За хэрвээ энүүгээр явуулна гэвэл энэ одоо гишүүдийн саналаар явуулна гэвэл 8.10-д яавч оруулж болохгүй. Яагаад гэвэл 8.10-д оруулах юм бол бүр ёстой жинхэнэ оноогоод оноогоод өгчихөөр байгаа юм. 34-д оруулчих юм бол тэр тендерийн хуулийн 14-өөс 16 дахь заалтыг харж шалгаруулалт хийнэ гэсэн давхар заалт байгаа юм. Тэрийг нь жижигхэн журам гаргаж Засгийн газар зохицуулаад, тэр ямар 3 заалт байна вэ гэхээр нэгдүгээрт, ерөнхий нөхцөл. 15 нь бол эдийн засгийн нөхцөл. 16 нь бол техникийн нөхцөл. Чадавхи гэсэн ийм 3 заалт байгаа юм. Тэрийг нь харж сонгон шалгаруулах юм билээ. Ядаж одоо тэр рүү нь хийхгүйгээр оруулахгүй 8.10-т үлдээчих юм бол энэ ёстой жинхэнэ зүгээр үзэмжээрээ сонгох юм болчихож байгаа юм. Харин гарц бол шууд гэрээ байгуулах заалт руу нь оруулаад бас нэг 3 үзүүлэлтээр нь тодорхой хэмжээний шалгаруулалт хийх ийм зүйлтэй нь холбоод шийдвэл болохоор ийм л зүйл харагдаж байгаа юм. 


Ц.Нямдорж: - За Л.Гүндалай гишүүн саналаа хэлье. 


Л.Гүндалай: - Тэгэхээр ямар ч байсан энэ хуулийг батлагдан гарахыг их дэмжиж байгаа юм. Тэгэхгүй бол маш их цаг хугацаа алдана. Хоёрдугаарт, тэр 800 саяас дээш бол Сангийн яам нь дээр тендерийн үйл ажиллагаа төвлөрч явагддаг нь буруу тийм жишиг гэж би хувьдаа боддог юм. Яагаад гэхээр сая Эрүүл мэндийн яаман дээр өнгөрсөн хугацаанд болсон тэр тендерийн асуудлыг ч гэсэн харж байхад цаг хугацаа их алддаг. Сангийн яаман дээр очоод гацчихдаг тийм л юм билээ. Зүгээр Сангийн яамны, ялангуяа тэр дунд шатны дарга нар бол ерөөсөө гацаа тавьж сурсан хүмүүс байдаг юм билээ. Тэгэж л ойлгосон, ер нь. Тэгээд Эрүүл мэндийн яамны тэр тендерийг бушуухан оны өмнө дуусгахын тулд ерөөсөө…, өөр гарц бол ерөөсөө олддоггүй юм билээ. Аягүй хэцүү юм билээ, тэнд. Тэгээд хоёр компани нь хоорондоо шүүхээр маргалдаад яваад өгдөг. За ингээд тэр шүүх чинь хэд нь ч шатны шүүх дамжих ёстой юм, мэдэхгүй. Лав л дор хаяж хагас жил болох байх. Ийм асуудлууд явагддаг учраас ерөөсөө бүтдэггүй байсан. Энэнийг харин түргэн батлаад өгчихвөл энэ их хөрөнгө оруулалт хийж байгаа үед их чухал юм байна гэж хувьдаа үзээд байгаа юм. 


За тэгээд хамгийн гол нь тэр чанартай зүйлийг л оруулж ирдэг. Энэнийг нь одоо яаж хангах ёстой юм бэ. Тэгэхгүй болохоор одоо тэр хямд үнэ биш ээ гэж түрүүн ярьж байна лээ. Хамгийн хямд үнэ гээд бүр тогтчихсон. Тэгээд тэрүүгээрээ энэ хүмүүс чинь хамгийн чанаргүй юмыг нь оруулж ирээд байгаа юм шүү дээ. За жишээлэх юм бол бээлий гэхэд үзүүлэхдээ бол нэг сайн бээлий үзүүлдэг. Нийлүүлэхдээ нэг муу юм нийлүүлчихдэг. Яагаад гэвэл үнэ нь хямд. Ихэнхи нь одоо энэ үнэ дээр их ач холбогдол өгөөд байгааг бас арай өөрчилдөг ийм боломж байна уу гэдгийг л энэ хуульдаа бол одоо бид сайн тусгаж өгөх нь зүйтэй. Ер нь тэр 10 тэрбум төгрөгөөс дээш асуудлыг гадны компани чөлөөтэй оролцдог болно гэдэг бол харин их зөв зүйтэй болжээ гэж үзсэн. Энэ хуулийг түргэн баталж гаргасан нь дээр гэж бодож байгаа юм. Баярлалаа.


Ц.Нямдорж: - За баярлалаа. Б.Эрдэнэбат гишүүн хэлье. 


Б.Эрдэнэбат: - За тэр саяны тэр нөгөө Засгийн газрын үйл ажиллагаанд УИХ оролцож болохгүй ээ. Энэнээс болоод одоо өнөөдөр бас хугацаа алдах гээд байна шүү бас УИХ-ын гишүүд маань сануулаад байна л даа. Тэгэхээр энэ чинь тийм юм байхгүй ээ. УИХ-аар энэ жилийн 2007 оны бүх объектын бүгдийн нэрийг нь заагаад, үнэтэй цэнэтэй нь бүгдийг нь батлаад өгчихсөн шүү дээ. Тийм учраас энэнийг Засгийн газар өөрчлөх ч эрх байхгүй. Энд өнөөдөр зохицуулалт хийх ч боломжгүй байна. Тийм учраас өнөөдөр би бол юу гэж ойлгож байна вэ гэвэл энэ 2007 он, 2008 он бол Монгол Улсын хэмжээнд өнөөдөр эрчим хүчний эх үүсвэрийг бүрэн засаг захиргааны анхан шатны нэгжтэй холбоё. Тэгэхийн тулд өнөөдөр хөгжлийн сангаасаа их хэмжээний хөрөнгө оруулалтыг энд бүр анхаарч хийж байна. 


Тэгээд энэ нь бол өнөөдөр Монгол Улсын тогтвортой хөгжил, ард түмний амьдрал, жижиг дунд үйлдвэрлэлийг хөгжүүлэх, ард түмний өрхийн орлогыг нэмэгдүүлэхэд хамгийн чухал түүхэн үүрэг гүйцэтгэнэ гэж ингэж хийж байгаа гэж ингэж ойлгож байгаа. Тэр талаасаа бол манай УИХ-ын гишүүд энэ оруулж ирж байгаа саналаа бол өнөөдөр үндэсний компаниа дэмжье. Монгол Улсын төсөв, хөгжлийн сангаас гарч байгаа хөрөнгийг гадны ямар нэгэн компанид өгөөд бүгдийг нь ашиг орлогоо гарчихдагаа болиочээ гэж ингэж л одоо саяны юунуудыг хийж, өөрчлөлтүүдийг оруулж ирж байна гэж ингэж хувьдаа үзэж байгаа. Энэнийг бол би хувь хүн талаасаа бол бүрэн дүүрэн дэмжиж байгаа. 


Харин саяны одоо тэр Их Хурлын даргын хэлээд байгаа тэр шат дамжлага, чөдөр тушаа, ямар нэгэн эрх мэдэл, албан тушаалтан дээр очоод гацдаг, энэ ямар нэгэн зургийн бөгөөд гүйцэтгэгчийн тендерийг тусад нь зарладаг энэ зүйлээсээ өнөөдөр аль болохоор хөнгөвлөх ёстой шүү гэж ингэж хэлээд байгаа нь бол гарцаагүй зөв өө. 


Тэгэхээр одоо энэ хэлэлцүүлж байгаа асуудал бол яг саяны энэ зүйл рүү бүр хандсан, энэнийг ёстой цогцоор нь шийдэж зөв зүйтэй алхам руу оруулж байгаа ийм өөрчлөлтүүд байна. Энд оруулж ирж байгаа нь бол. Тэгээд бидэнд өнөөдөр ямар юм хэрэгтэй вэ гэвэл одоо сайн зохион байгуулалт хэрэгтэй. Өнөөдөр тусгай зөвшөөрөл эзэмшиж байгаа үндэсний аж ахуйн нэгжүүдээ бол байнга хянаж, шалгаж, өнөөдөр Сангийн яам, Түлш, эрчим хүчний яам, Зам, тээврийн яам бол байнга тэрэн дээр анхаарч цаг үе дээр нь одоо чанар дээр нь анхаарч ажиллах ёстой гэж ингэж ойлгож байна. 


За тэгээд саяны тэр хэлээд байгаа бол яахав зарим нь тендергүй өгч болохгүй гэж яриад байна л даа. Энэ чинь тендергүй өгөх гээд байгаа юм биш. За өнөөдөр бол бид яахав 115 тэрбум төгрөгийн ажлыг манай эрчим хүчний барилга угсралтын ажил хийдэг 66 аж ахуйн нэгж бий. Цөмөөрөнтэй нь 4 удаа уулзаад байна. Бүгдээрээ өнөөдөр энэ төр, засагтаа бол маш их хэмжээгээр баярлаж байгаа. Бид юу чаддаггаа одоо энэ яам болон УИХ-даа харуулъя. Бидэнд үнэндээ итгэж байгаад чин сэтгэлээсээ баярлаж байна. Бид хугацаанд чанартай яаж гүйцэтгэдэгээ харуулъя гэдгээ өөрсдөө хэд хэд дахиж амлаж байгаа. Тэгэхээр үнэндээ бол бид нар энэ дээр итгэл үзүүлэх ёстой гэж ойлгож байна. Энэ дээр ямар нэгэн байдлаар тэгэж хардаж, сэрдэж, одоо саяны байдлаар ингэж яалгүйгээр нэгэнт л одоо өнөөдөр энэ их ажлыг хийж чадахаас хойш бүх тусгай зөвшөөрөл эзэмшиж байгаа энэ аж ахуйн нэгжүүддээ хүчин чадалд нь хүртэл бүх ажлаар өнөөдөр чөлөөтэй хангаж өгье. Ингэхийн тулд бол өнөөдөр шууд гэрээ хийгээд ингэх нь бол зүйтэй гэж ингэж ойлгож байгаа юм. 


Харин тэр одоо саяны хэлээд байгаа тэр чанар дээр, хугацаа нь дээр онцгой анхаараарай гэдэг дээр бол бид бүхэн сайн анхаарч ажиллах болно гэж хэлмээр байна. За ингээд УИХ-ын гишүүдийг би бас нэг хүсэх зүйл бол бид үүнийг оны өмнө ярьсан. Энэ том хөрөнгө оруулалт болж байгаа шүү. Энэ хоёр салбар дээр анхаараарай. Тендерийн хуулинд өөрчлөлт оруулъя гэж ингэж бүр эхнээсээ авахуулаад ярьсан. Одоо 2 сар өнгөрч байна шүү. Одоо эхний нэг сар бол энэ жилийнх бол одоо ингээд өнгөрлөө. Дууслаа. Чуулган завсарлахаас өмнө үнэндээ энэнийг бидэнд баталж өгөөд ингээд л явахгүй бол энэ жилийн энэ их хөрөнгө оруулалтын ажил оны төгсгөл болоход 20, 30 хувийн биелэлттэй, бараг 100 тасалдалттай зогсож байхыг хэлсдэхгүй шүү. Тэгэхээр би энэнийг УИХ-ын гишүүд бүгдэд нь анхааруулж хэлэхэд үнэндээ энэнийг бас өнөөдөр маргааш хоёр хэлэлцээд ингээд батлаад өгөөчээ. Өчигдөр Эдийн засгийн байнгын хорооны хурал дээр бүх УИХ-ын гишүүд саналаа ярьсан. Энэ дээр бол анхны хэлэлцүүлгээр нь баталъя гэдэг зүйл дээр санал хураагаад шийдсэн шүү дээ. Тэгтэл өнөөдөр бол Эдийн засгийн байнгын хорооны дүгнэлт дээр тэр нь хасагдчихаад л ороод ирж байна. Үнэндээ төрийн ажил бол өнөөдөр ингэж явж болохгүй шүү. Өөрсдийн санаанд нийлээгүй зүйлээ хасчихдаг. Санаанд нийлсэн зүйлээ нэмээд биччихдэг. Ийм байдлыг өнөөдөр УИХ-ын бүтцийн байгууллага Эдийн засгийн байнгын хороо гаргасан байна шүү. Энэ дээр одоо цаашдаа анхаарах хэрэгтэй гэж үзэж байна. 


Ц.Нямдорж: - За Д.Ганхуяг гишүүн саналаа хэлье. Байна уу? Алга байна. Гишүүд орж ирье. Санал хураалт явагдлаа шүү. Бүх гишүүд маш хурдан орж ирье. Д.Лүндээжанцан дарга, Д.Идэвхтэн дарга, Л.Гансүх гишүүн гишүүдээ цуглуул. Ц.Мөнх-Оргил гишүүнийг сонсоё. За Ц.Мөнх-Оргил. Дараа нь М.Энхсайхан гишүүн. Ж.Наранцацралт гишүүн хоёр санал хэлэх гэж байна уу? 


Ц.Мөнх-Оргил: - Гишүүдийн өргөн барьсан хуулийн төслөөр 8.10-т дотоодын компаниудын хүчин чадалтай нь тэнцүүлээд жишиг үнэ тогтоогоод тэгээд гүйцэтгэгчийг шууд сонгодог энэ журам бол за хэрэгжүүлье гэх юм бол зөвхөн 2007 ондоо үйлчилж байх ёстой зарчим байгаа юм. Энэнийг хуулинд суулгаж өгч болмооргүй санагдаад байгаа юм. Тендерийн хууль чинь угаасаа ерөөсөө тендер зарлана гэдэг л утгатай хууль биз дээ. Огт тендергүй, хүчин чадлыг нь тэнцүүлээд, жишиг үнийг нь тогтоогоод тэгээд тендергүй өгчихдөг юм бол энэ чинь тендерийн болон тендерийн биш тухай гэдэг хуулийн төсөл яригдах гээд байна шүү дээ. Тэгэхээр миний санал бол гарцаагүй 2007 оны бүтээн байгуулалтын ажлын онцлогыг ойлгоод тусад нь хуулийн төсөл боловсруулаад тэгээд баталъя. Тэгээд тендерийн хууль нь бусдаараа явдагаараа явж байг гэсэн ийм саналтай байна. 


Ц.Нямдорж: - За Ц.Мөнх-Оргил гишүүн ээ, одоо энэ хуулийн техникийн юм нь дээр ийм юм ярихаа больцгооё оо. Наад асуудлыг чинь тендерын хуулинд оруулахгүй бол сүүлд нь өөр шийдвэр гаргавал тэр шийдвэр чинь тендерийн хуультай зөрчилдөнө. Тийм учраас тендерийн хуулинд өөрсөө хуулийн аргаар гарц хайж хийхгүй бол ёстой хачин сонин юм болно шүү. Энэ гишүүдийн санаачилсан зөв. Харин зүгээр энэ 8 дугаар зүйлийн тэдийн тэдийг 2009 оны 1 сарын 1-н хүртэл ч гэдэг юм уу, 7 сарын 1-н хүртэл ч гэдэг юм уу ийм байдлаар хугацааны хязгаарлалт тавьж өгөөд хууль нь дотроо шингээж энэ асуудлыг шийдэхгүй бол хуультай зөрчилдсөн өөр журам гарна. Энэнийг ойлгох хэрэгтэй асуудал. Зөрчилдөх юм байхгүй. Ерөнхий тендер гэдэг зарчим өрсөлдөөний нөхцөл нь энэ тендерийнхээ хуулиар байна. Тэрнээс тодорхой асуудлыг сугалж тодорхой хугацаанд өөр байдлаар шийднэ гэсэн гаргалгааг нь үндсэндээ тендер гэдэг зарчмыг зохицуулсан хууль дотроо хийж өгөхгүй бол наадах чинь бүр хачин юм болно шүү. М.Энхсайхан гишүүн. 


М.Энхсайхан: - За баярлалаа. Би бүх асуудлыг бас тендерээр шийднэ гэдэгт эргэлзэж байгаа юм. Жишээлбэл, Иргэний нисэх дээр жишээлбэл юу гэдэг юм Боинг онгоцны засварын асуудал яригдахад бол Боингоор засуулна. Түүнээс биш Боингийн юмыг юу гэдэг юм хятадын нэг компани ирж засна гэж би бодохгүй байна. Тэнд чинь мэргэжлийн байгууллагууд тийм асуудал тавьж байгаа. Тэгэхээр тендер гэдгийг дэндүү их үнэмлэхүй аваад, бүх юмыг тендерээр хийдэг юм шиг энэ хуулийн зохицуулалтаас бас нэг гаргасан нүх хэрэгтэй байна гэж би хэлэх гээд байгаа юм. Жишээлбэл, урьд нь ямар нэгэн төсөл юм уу, олон байгууллагын туслалцаагаар үнэтэй үнэтэй тоног төхөөрөмжүүд ороод ирсэн байдаг. Тэгээд тэрний засварын ажлыг тэр тоног төхөөрөмж хийсэн байгууллага л гүйцэтгэнэ үү гэхээс биш өөр хаана нэг байгууллага гүйцэтгэхгүй. Эсвэл Монгол Улс жижигхэн, хоёр том гүрний дунд байгаа зарим нэг асуудлыг бодлогын чанартай өөрсдөө юм хийлгэх шаардлагууд бас үүснэ. Тийм учраас би энэ тендерийн хууль дотор нэг ийм заалт байж болохгүй юу. УИХ-ын, одоо юу гэдэг юм, тендергүйгээр ажил, үйлчилгээг нь шийдэх жагсаалтыг Засгийн газар оруулж, Их Хурал өөрөө тэрийг баталснаар асуудал шийдэгдээд явдаг ийм бяцхан нүх үлдээхгүй бол бүх юмыг тендердэнэ гэдэг бол үнэндээ бас буруу болчихоод байгаа. Энэ бол бас олон ажлын садаа болж байгаа гэдгийг хэлмээр байна. 


Ц.Нямдорж: - М.Энхсайхан гишүүн ээ, одоо энэ яриад байгаа юм чинь яг л хэрэг дээрээ өөрийн чинь ярьж байгаа юмыг л хийх гээд байгаа байхгүй юу. 


М.Энхсайхан: - Харин тийм. Тэгэхдээ тендер гэдгээсээ илүү тендергүй юм явдаг гэдгийг л ойлгуулах гээд оролдоод байна шүү дээ би. 


Ц.Нямдорж: - За Ж.Наранцацралт сайд саналаа хэлье. Дараа нь Л.Гүндалай гишүүн хэлчихсэн шүү дээ. 


Ж.Наранцацралт: - Миний санал бол маш товчхон. Бид нар яагаад энэ тендерийн хуулийг өөрчлөх болсон юм бэ гэхээр тодорхой хугацаанд энэ хууль үйлчилсэн. Энэ хууль үйлчлэхтэй холбоотой маш олон янз бүрийн асуудлууд гарч ирсэн. Тодорхой хүндрэлүүд. Мөн хэрэгжих явцад цаг алдах ч юм уу, ийм асуудлууд гарсан учраас нэгэнт Засгийн газраас санал ороод, Их Хурлын гишүүдийн саналуудыг хурдан нэгтгээд болж өгвөл одоо энэ санал хураах асуудлыг нь түргэлээд эхний хэлэлцүүлгээр баталж өгөөчээ би Их Хурлын даргаас ийм горимын санал оруулж байгаа юм. Яагаад гэхээр гол энэ хуулийг бид нар энэ оны бүтээн байгуулалтын ажил их байна. Хөрөнгө оруулалтын хэмжээ өндөр, бид нар энэнийг цаг алдахгүй маш түргэн график төлөвлөгөөнд оруулах шаардлагатай. Бид нар өнгөрсөн онд хэдхэн төгрөгний хөрөнгө оруулалт дээр цаг алдаж байж маш их ажлыг хойш нь тавьчихсан. Тодорхой маргаануудаас болоод, үл ялих шалтгаанаас болоод хөрөнгө оруулалтын ажлууд одоо цаг алдсан ийм юмнууд гарсан юм. Тийм учраас энэ шаардлагын үүднээс бид нэгдүгээрт, 2007 оны төвлөрсөн хөрөнгө оруулалтын болон Монгол Улсын хөгжлийн сангаас хийгдэх ажлын хөрөнгө үлэмж нэмэгдсэн. Үүнийг хугацаанд нь багтааж хийлгэх. Хоёрдугаарт, энэ тендерийн хууль бол энэ үйл ажиллагааг нь цаг алдахгүй хийх үүднээс нь асуудалд хандаж байгаа учраас одоо энэ орж ирсэн өөрчлөлтийнх нь дагуу тодорхой гишүүдээс гарсан саналыг үндэслээд ерөөсөө энэнийг хурдан батлах ийм л шаардлага байна гэж үзэж байна. Энэ дээр нэг их яараад бид нар юу яах, одоо сүйд болоод алдаад байх юм байхгүй. Тодорхой тооны өөрчлөлт, тодорхой хэмжээнд орон нутгийн үйл ажиллагааг нь бас аль болохоор хурдан шуурхай явуулах ийм л боломжууд оруулсан байгаа шүү дээ. Тийм учраас анхны хэлэлцүүлгээр нь батлаад өгөх горимын санал оруулж байна. 


Ц.Нямдорж: - Л.Гүндалай гишүүн. Дараа нь Т.Очирхүү гишүүн. 


Л.Гүндалай: - Түрүүн нөгөө 1 минутаа аваагүй л дээ. Уучлаарай. Тэгэхээр Монгол Улсад 300 гаруй сум байдаг гээд байгаа. Энэ 300 гаруй сумын бараг 50 орчим нь аймгийн төвтэйгээ их ойрхон. Томхон суурин газартайгаа их ойрхон гэж яригдаад байгаа шүү дээ. Тэгэхээр энэ ойрхон байгаа тийм сумдуудыг нэгтгэх. Ялангуяа томхон суурин газартаа ойрхон байгаа жижиг сумд ч юм уу, ийм суурин газруудыг нийлүүлье гэсэн зүйл яригдаад байсан шүү дээ бид нарт. Тэгэхээр энэ зүйл маань ямар шатандаа явж байгаа юм болдоо. Үнэхээр одоо зарим сумдуудыг хооронд нь нийлүүлэх, том сууринтай нь ойрхон сумдуудыг нь нийлүүлэх болох юм бол бараг 40, 50 сум бол одоо нэг сумтай нэгдэж байгаа юм л даа. 


Тэгэхээр энэ жил маш олон сум руу, бараг бүх сумыг цахилгаан эрчим хүчээр холбоно гээд байгаа шүү дээ. Тэгэхээр нэгэнт ингэж холбох гэж байгаа юм бол тэр чинь нэлээд их мөнгөөр л холбоно шүү дээ. Тэр сумдуудаа энэ мөнгөнийхөө талаар тэр ойрхон байгаа сум руу нь нүүлгээд нийлүүлчихэж болдоггүй юм уу. Одоо бараг. Тэгвэл бас нэлээд их мөнгө төгрөг хэмнээд, тэрүүгээрээ ядахдаа зам, юу байдаг юм одоо эрүүл мэндийн одоо орчин үеийн эмнэлэг байгуулдаг ч юм уу, олон зүйлийг хийж болохоор байгаа шүү дээ. Бид нар энэнийг одоо мартаад байгаа юм биш биз дээ. Нэг үе маш их яригдсан шүү дээ. 


Ойрхон сумдуудыг хооронд нийлүүлье. Сумдуудыг нийлүүлье. Том сууринтайг нь ойрхон байгааг нь бас одоо нийлүүлье гээд бүр нэлээд олон тийм сумдын нэр нь хүртэл гарчихсан явсан шүү дээ. Одоо манай Хөвсгөлд хүртэл миний мэдэх тойрогт гэхэд хоёр гурван сум нийлчих тийм боломжийн газрууд бол байж л байна. Үнэхээр зам дагуу. Том газартаа ойрхон. Гэтэл энэ маань одоо. Энэнийгээ бид нар авч явснаа дунд нь хаячихсан байх юм. Энэ мэтийгээ одоо ингээд бодоод бас, хэдийгээр энэ мөнгө байгаа гэж байгаа боловч энэ олон сумдуудад ингэж хамаагүй юу татаж байхаар одоо их хэмжээгээр нь татахаар чинь тэгээд тэнд чинь яг ажлын байр байхгүй шүү дээ. Зүгээр яахав зурагт хардаг, бас нэг гэрэлтэй болчихсон, мэдээж шал өөр л болно л доо. Гэхдээ л хармаанд нь мөнгөгүй л хүмүүс байхгүй юу. Энэ тогныхоо мөнгийг төлж чадах уу, үгүй л байгаа тийм байдлууд их харагдана шүү дээ. 


Мэдээж үүнийг дагаад бас тодорхой бизнес хөгжих нь ойлгомжтой. Гэхдээ л ер нь төвлөрч хөгжөөд байгаа гэдгийг бид нар мэдэх. Энэнийгээ мартахгүй байх ёстой. Төв суурин газар руу хүмүүс нүүж байгаа гэдгийг одоо дэлхийн жишээ харуулчихлаа шүү дээ. Бид болохоор тэгэхэд хөрөнгөө яг гадагш нь цацаад байгаа байхгүй юу. Манай хөдөөд л нэг амьдрал бий болоод байгаа юм шиг, ажлын байр бий болоод байгаа юм шиг. Тийм. Хөдөөд л нэг тийм бизнесүүд хөгжөөд байгаа юм шиг. Гэтэл энэ цаг агаарын дулаарал, энэ болгон чинь хөдөөнөөс хүмүүсийг нааш нь хүссэн хүсээгүй сүүлийн жилүүдэд улам эрчимтэй түлхэж байна шүү дээ. Одоо энэ Улаанбаатарт хар л даа, өвөл болохоо байлаа. Монголд өвөл болохоо болилоо. Энэ чинь дулаарч байгаа гэдэг чинь цаагуураа өвс ургамал ургахгүй нь шинж дохио. Ус, одоо бүх л юм одоо багасаж байна. Бүх л гол горхинууд одоо ширгэж байна. Энэ нөхцөлд бид нар чинь нэг л жаахан төвлөрмөөр ингээд ийм бодлого төрийн зүгээс гармаар байтал одоо бас л ийм тараасан бодлого руу яваад байгаа болохоор энэнийг бас нэг эргэж авч хэлэлцэж ер нь болдоггүй юм уу? Тэр төв суурингуудаа нэгтгээд тэр. Нэгтгэхээр тэд нар чинь нүүлгэх мөнгө байдаггүй учраас нүүдэггүй байхгүй юу. Тэр мөнгөөр нь нүүлгэмээр байгаа байхгүй юу. Тэр тог татах, цахилгаан татах мөнгөөрөө нүүлгээд авчихмаар. Улаанбаатарт ч юм уу, аль эсвэл Эрдэнэт, Дархан, өөр хаана байдаг юм, ойрхон газрууд руу нь боломжтой бизнестэй аялал, жуучлал, юу юм уурхай, үйлдвэр хөгжихөөр газрууд нь тэр мөнгөөр нь нүүлгэх юм бол бүгд л гуяаа алгадаад л ороод ирнэ шүү дээ. Хашаа байшинг бариад өгчихнө. 


Тэгээд энэ хуулийг бас түргэн гаргахыг бас дэмжиж байгаагаа дахин хэлмээр байгаа юм. Үнэхээр бас монголын хөрөнгө оруулагч нарыг илүү түлхүү оруулах гэдэг дээр гишүүд их анхаарал тавьж байна. Тэгэхээр үнэхээр бас Монголчууд маань өнөөдөр хийж чаддаг болсон. Тэр компаниудаа дэмжиж. Солонгос улс нэлээд хэдэн одоо тэр Самсунг, Дэү-гээ дэмжиж гарч ирсэн шиг Монгол бас өөрсдийн компаниудаа, монгол хүмүүсээ бас дэмжих ийм бодлого барих нь зөв зүйтэй юм аа. Энэнийг бүр харин энэ хуулийн төсөл дээрээ бүр улам илүү тийм хүчтэйгээр оруулах нь зүйтэй гэж бодож байна. 


Ц.Нямдорж: - Т.Очирхүү гишүүн саналаа хэлье. 


Т.Очирхүү: - За Эдийн засгийн байнгын хороон дээр энэнийг олон талаас нь нэлээн сайн ярьсан юм. Гэхдээ энэ дээр нэг 2007, 2008 оны хувьд тусгайлсан арга хэмжээ авъя гэдэг нь их зөв юм шиг байгаа юм. Түрүүн Ц.Нямдорж дарга бол тендерийн хуулинд ямар нэгэн нэмэлт, өөрчлөлт оруулаад тэрэнтэй уялдуулахгүйгээр болохгүй байх гэж байна. Би бол болно гэж бодоод байгаа юм. Зөвхөн 2007, 2008 оны хөрөнгө оруултанд ашиглахаар хийчихээд, харин тендерийн хуулийн ямар заалт нь тухайн хуулийн заалттай давхардаж байна. Тэрийг нь 2007, 2008 онд хэрэглэхгүйгээр түр түдгэлзүүлэхээр хийчихвэл энэ бол 2007, 2008 онд хэрэгжээд явчих ийм эрх зүйн бололцоо олгогдох юм гэж нэгдүгээрт бодоод байгаа юм. 


Хоёрдугаарт бид нар бол дандаа хуулийн талаас нь яриад байдаг. Гэтэл цаана нь ажил яаж оволзох вэ гэдэг асуудал их чухал болчихоод байгаа юм. Тэрэн дээр надад хоёр санал байна. Нэгдүгээрт нь юу байна вэ гэвэл, энэ ажил бол чанартай, үр дүнтэй ингэж гүйцэтгэхийн тулд Засгийн газрын байгууллага байх хэрэгтэй байна. Ийм зохион байгуулалтын тогтолцоо байх хэрэгтэй. Энэ бас 2007, 2008 онд үйлчлэхээр байх хэрэгтэй. Зөвхөн энэ хуулийг энэ үед хэрэгжүүлэх ийм механизм байх хэрэгтэй, нэгдүгээрт. Хоёрдугаарт нь, хоёр дахь тогтолцоог бид нар ерөөсөө дандаа орхичихоод байна. Тэр нь юу байна вэ гэвэл төр хувийн хэвшлийн хамтын ажиллагааны механизм одоо бүрдэх хэрэгтэй. Засгийн газар энэ хууль батлагдсаны дараагаар Худалдаа, аж үйлдвэрийн танхим болон бусад энэ барилгын салбарын хувийн өмчийн эздийн холбоо энэ тэртэй нийлээд за яаж хийх вэ гэсэн ийм ярилцлагын механизм бүрдүүлж авах хэрэгтэй. Тэр нь 2007, 2008 онд Засгийн газар, төр, хувийн хэвшлийн хамтын ажиллагааны зохистой механизм болж хувираг ээ. За ийм хөрөнгө оруулалт байна. Яаж компаниудаа оруулах вэ. Яаж шинэ компани бий болгох вэ. Туслан гүйцэтгэгчээр гадаадынхныг яаж оруулах вэ гэсэн маш их олон асуудал байна. Энэнийг урсгалаар нь орхиж болохгүй. Энэ дээр Засгийн газар өөрөө хувийн хэвшлийнхныг угтаж ажиллах шаардлагатай. Ийм л тогтолцоо бүрдүүлэхгүйгээр зүгээр хууль гаргаад энэ бас их үр дүн өгөхгүй гэж ингэж бодож байгаа юм. 


За бусад асуудлуудыг гишүүдтэйгээ ижилхэн саналтай байна. Үндэсний компаниудаа дэмжих асуудал байдаг, нэг. Хоёрдугаарт нь бол яахав ер нь зүгээр 10 тэрбумаар бодлоо гэхэд тэр Дэлхийн худалдааны байгууллагын тогтоосон 6 сая евро дээр, тэрүүгээр жишиг болгож авъя гэвэл болмоор юм шиг байна. Тэгвэл нэг л тендер дээр, төсөл дээр гадны хөрөнгө оруулагч орж ирэх юм билээ. Тэрийг бол хийчихэж болж байна. Хоёрдугаарт, 100 саяас доош төсвийн хөрөнгөтэй юм нь дээр бол ерөөсөө орон нутаг өөрөө өөрсдөө эрхээ аваад явчих эрхтэй. Ийм ийм эрхүүдийг нь өгөөд хуулийнхаа заалтуудыг хэрэгжүүлэхдээ Засгийн газар онцгой анхаараад ингээд явчих юм бол 2007, 2008 оны бидний хөрөнгө оруулалтын төлөвлөгөө амжилттай биелэгдэнэ гэж ингэж бодож байна. Ялангуяа тэр тогтолцоон дээр бол Засгийн газар тусгайлан ярьж шийдвэр гаргах шаардлагатай шүү гэдгийг би онцгойлж хэлмээр байна. Баярлалаа. 


Ц.Нямдорж: - За ингээд гишүүд саналаа хэллээ. Одоо санал хураалт явуулъя. Нэгдүгээр хэлэлцүүлгээр гэж шахаж хэрэггүй ээ гишүүд ээ. Тэртээ тэргүй Байнгын хорооноос нь тийм санал орж ирээгүй юм байна. Ямар ч байсан нөгөөдөр амжуулаад хуулийн техникийнхээ юмыг сайн хийгээд баталъя гэдэг чигтэйгээр энэ чуулганаар баталъя гэдэг энэ тооцоотойгоор л явчихъя. Тэгэх үү. Тэгээд байнгын хорооноос орж ирсэн саналаар нь санал хураалт явуулаад явчихъя. 


Тэр юуны тухайд, тендерийн хуулиас өөр хуулийн тухайд бол чадахгүй ээ. Энэнийг бол сайн ойлгох хэрэгтэй. Ер нь бол энэ байнгын ажиллагаатай парламент бол нэг үе хэрэг болсон үед нь шигтгээ хуулиндаа суулгачихдаг. Хэрэггүй болсон үед нь өөрчилдөг, аваад хаячихдаг тийм хуулийн техникийн нөхцөл бүрдүүлэх үүднээс л миний тэр засвар юманд яваад байдаг юм л даа. Одоо жишээ нь зам, эрчим хүчний тухайд энэ тусгай зохицуулалт 2008 он хүртэл үргэлжилнэ гэх юм бол ганцхан заалт дээр нь шигтгэж өгөөд, 2008 онд замын оронд худаг орно гэх юм бол зам гэдэг үгээ худгаар солиод оны нь 2008 оны 1 сарын 1 болгож өөрчлөөд, техникийн хоёрхон заалт хийгээд л Засгийн газрын санал оруулж ирээд л, энэ жил бид нар худаг дээр онцгой анхаарал тавьж, энэнийг тендергүйгээр өөр зохион байгуулалтаар хийнэ гэдэг санал оруулж ирээд л хоёр үг солиод л гараад явчих ийм л техникийн юмнууд хийгдээд байгаа юм л даа хууль дээр. Ийм юм аа тооцоод ямар ч байсан энэ байнгын хорооныхоо саналаар саналаа хураагаад, гараад ирсэн шийдвэрээ хуулиндаа шигтгэж нэг үзээд, тэгээд болохоор бол тав дахь өдрийн нэгдсэн хуралдаанд оруулаад л асуудлаа дуусгах тооцоотойгоор хийчихвэл яасан юм бэ. Техникийн хувьд болдог юм. Том зарчмын юм байхгүй дээ Р.Гончигдорж гишүүн. 


За ингээд санал хураалт явуулъя. Одоо жишээ нь ийм хууль байгаа шүү дээ. Бид нарын баталсан УИХ-ын сонгуулийн хууль байгаа. Тэр хууль пропорциональ систем мажоритарь систем хоёрын дундын хувилбар явж байсан. Пропорциональ системтэй холбоотой 10-аад зүйл нь байхгүй болсон учраас архивт орчихсон байж байгаа. Одоо жишээ нь Их Хурлын сонгуулийн хуулийг өөрчлөөд пропорциональ системд шилжье гэх юм бол архиваас 10-н заалт татаж гаргаж ирээд л, шигтгээд л энэ Их Хурлын сонгуулийн хууль цаашаа явчихна. Хуулийн техникийн хувьд ийм юмнууд явагдаад байгаа учраас тэр нэг заалт дотор 2 өгүүлбэр оруулахгүй, давхцуулахгүй, хоорондын иш таталт, холбоос янз бүрийн юмнууд хийгдээд байгаа байхгүй юу. Тендерийн хууль дотор ийм ерөнхий зарчим байна. Тэрнээс энэ ажлын тухай хоёр жилийн хугацаанд өөр дэглэм барина гэх юм бол тэр дэглэм барих заалтыг нь одоо энэ гишүүдийн санаачилсан Засгийн газрын санаачилсан хуулиар хийгээд өгчих цэвэр техникийн асуудал. 


Тендерийн хуулиас энэнийг гаргаж хэрхэвч болохгүй. Тэгэх юм бол тендертэй нэг салбар, тендергүй өөр нэг салбар гарч ирээд, ингээд Монгол тендертэй, үгүй юу гэдэг хоёр бантан хутгана. Ийм ийм юм аа сайн ойлгож л санал өгөх хэрэгтэй. 


Би одоо ингээд уншаад уншаад санал хураалт явуулчихъя гишүүд ээ. Тэгээд хууль дээрээ шигтгээд нэг үзье. Ч.Авдай гишүүний тэр шүүмжлэлийг бүрэн хүлээж авах хэрэгтэй. Ойлгомжтой юм хийх хэрэгтэй. 


1. За нэгдүгээр санал. Байнгын хороогоор дэмжигдсэн саналууд юм аа даа. УИХ-ын гишүүдийн санаачилсан төслийн 1 дүгээр зүйлийн 1, 2 дахь заалт /хуулийн 8.10/-ыг дараахь байдлаар өөрчилж хуулийн 34.1.6 болгох: “34.1.6. Авто зам, эрчим хүчний шугам сүлжээ барьж байгуулах чиглэлээр хэрэгжүүлэх төслийн жилийн хөрөнгө оруулалтын хэмжээ нь тухайн чиглэлийн үйл ажиллагаа эрхэлдэг дотоодын компаниудын хүчин чадалтай тэнцүү буюу түүнээс илүү гарсан тохиолдолд Засгийн газраас тогтоосон жишиг үнийг үндэслэн төслийн гүйцэтгэгчийг шууд сонгох шаардлагатай гэж УИХ үзсэн бол.” гэж өөрчилье гэсэн байна. 


За УИХ гэдэг нь Засгийн газар гэж явна гэдгээрээ энэ ойлголцсон байх аа. Авто зам, эрчим хүч гэж явж байгаа. Хоёр юм байгаа. Энэ агуулгаар нь дэмжье гэсэн санал хураалт явуулъя. Цөөнх Д.Ганхуяг гишүүн байна. Байнгын хороон дээр цөөнх болоогүй бол цөөнх байхгүй ээ. За Д.Ганхуяг гишүүн. 


Д.Ганхуяг: - Саналаа хэлэх үү. Яагаад цөөнх болсон юм бэ гэдэг дээр саналаа хэлэх гэсэн юм. Энэ Төрийн өмчийн хөрөнгөөр бараа, ажил, үйлчилгээ худалдан авах тухай хууль бол их сайн суурь хууль юм аа. Тэгээд саяны тэр уншигдсан, УИХ-ын гишүүдээс өргөн баригдсан заалтын хувьд, хэрэв энэ заалт орчих юм бол тендерийн тухай хууль бол ерөнхийдөө орох шаардлагагүй л болчихоод байгаа юм. 


Засгийн газрын зүгээс бол энэ заалт бол садаа болоогүй ээ гэдгийгээ нотолж байгаа. Нөгөө талаас энэ заалт хэрэв орсон тохиолдолд тэр 10 тэрбум төгрөг бол өөрөө хэрэггүй байхгүй юу. Нэгэнт дотоодын аж ахуйн нэгжүүдийн хооронд явагдах учраас. Нөгөө талаас энэ дотоодын аж ахуйн нэгжүүдийн тэр хоорондоо өрсөлдөх, за тэгээд хувийн хэвшил дээр тулгуурласан эдийн засгийн тогтолцоог бүрдүүлэх. За сая Т.Очирхүү гишүүний ярьж байсан, дурдаж байсан энэ төрийн хувийн хэвшлийн хамтын ажиллагааны зарчим, төрийн зохицуулалтын зарчим энэ бүх юм л алдагдаад явах юм. 


Нөгөө талаас бас нэг зүйл хэлэхэд энэ зөвхөн бүтээн байгуулалтын ажилтай холбоотой авто зам, барилга, өндөр хүчдэл гээд ингэж байгаа. Яг хүчин чадал гэдэг нь бол өөрөөр хэлбэл компаниуд яаж мэдээлснээр л болно. Тэрнээс яг хүчин чадал нь бол тодорхой зүйл байхгүй. Өндөр хүчдэл, замаас бусад замын ажил дээр бол асар олон компани би. Тэгээд энэнийг баталчих юм бол тэр олон компаниудаа яаж сонгох вэ, яаж жагсаалтыг нь батлах вэ гээд бөөн ажил болно. Хамгийн гол нь энэ дээр хэлэхэд бол Засгийн газар энэ УИХ-ын гишүүдийн 8.10 байх аа. 8.10, 8.11 дүгээр заалтыг өөрөөр хэлбэл дэмжихгүй байгаагаар энэ заалт бол бүтээн байгуулалтын үйл ажиллагаа хийхэд садаа болохгүй гэж үзэж байгаа гэж би үзэж байгаа юм. 


За тэр 10 тэрбум дотор яг одоо юу гэдэг юм тэр хуулийг нь үзэхээр юу байж байна вэ гэхээр 10 тэрбум төгрөг дотор 3 төрлийн юм багтаачихсан байгаа юм. Нэг нь бүтээн байгуулалтын ажил, зам, өндөр хүчдэл болон барилгын ажил, зам, тэгээд худалдан авах тоног төхөөрөмжтэй холбоотой асуудал. Тэгэхээр энэнийг өөрөөр хэлбэл тэр чигээр нь ингээд орчих юм бол манайд үйлдвэрлэдэг нарны гэрлийг одоо хаанаас авах болох юм. Худгийн моторыг хаанаас авах болох юм. Ингээд дотор нь логиклоод үзэх юм бол энэ асуудал нэлээн хүндрэлтэй асуудал болчихоод байгаа юм. Тэртээ тэргүй Засгийн газраас өөрөөр хэлбэл энэ бүтээн байгуулалтын ажил явуулахад цаг хугацааны хувьд садаа болохгүй ээ гэж үзэж байгаа тохиолдолд энэ суурь зарчим дээрээ явахгүй бол учир дутагдалтай болчихоод байна л даа. 


10 тэрбум гэдэг дотор чинь олон төрлийн юм байгаа шүү. Тэгээд ч гадна тендерийн хуулийн 10.1 дүгээр заалтанд дотоодын 10.1.3, 4, 5 гээд заалтанд дотоодын аж ахуйн нэгжийг хэрхэн дэмжих вэ, тендерийн үнэд 7.5-аас 10.0 хувийн хөнгөлөлт үзүүлнэ гээд ингээд заачихсан ийм суурь хууль юм байгаа шүү дээ. Тэгэхээр зөвхөн тэрийг хурдавчлах гэдэг юмаар бүх юмаа халтардуулаад тавьчихаар хаашаа л болох бол. Сайн ярилцах шаардлагатай. 


Хэрэв энэ заалтыг ингээд оруулчих юм бол компаниудаа шалгаруулах журмыг бас баталж өгөх хэрэгтэй. Барилгын компаниудыг. Тэрийг яаж батлах юм. Тэгээд өртөг л гэж байна. Жишээлбэл, КОМАЦУ-гийн бульдозер хэрэглэж байгаа компани, нөгөө 75 трактор ч юм уу хэрэглэж байгаа компанийн жишээлбэл хурд, хүчний элэгдэл чинь шал өөр. Хэрэглэж байгаа материал нь өөр. Тэгэхээр энэ зах зээлийн хууль бол байгалийн хууль. Байгалийн хуулийн өртөг, хүчин чадал гэдэг юмаар зүгээр энд нэг өгүүлбэр тавьчихаад өөрчилж хэрхэвч болохгүй. Ийм үндэслэл байхгүй. Тийм учраас би цөөнх болсон юм аа гэж хэлье. 


Ц.Нямдорж: - За санал хураая. Уучлаарай. Байнгын хорооны дүгнэлтэнд нэр нь дурьдагдсан тохиолдолд л цөөнх болж хэлдэг. Тэр нь зөвхөн Д.Ганхуяг гишүүний нэр байна. За Б.Эрдэнэсүрэн. Дараа нь Р.Гончигдорж. 


Б.Эрдэнэсүрэн: - Тэр нөгөө санал хураахад нь авто зам, цахилгааны эрчим хүчний чиглэлийн гэдэг үгийг нь хасахаар түрүүн ойлголцсон шүү дээ. Тэгэж санал хураахгүй бол байнга авто зам…

Ц.Нямдорж: - Тэгэхгүй…

Б.Эрдэнэсүрэн: - Тэгвэл авто замын хэмжээ буурч болно шүү дээ. Тэр үед авто замын хэмжээ бол цахилгаан эрчим хүчний хэмжээ буурсан үед ч гэсэн…

Ц.Нямдорж: - Авто зам, эрчим хүч хоёр чинь хэрэггүй болох юм бол дараачийн өөр асуудал байвал тэрийг Засгийн газар оруулж ир…

Б.Эрдэнэсүрэн: - Тэр сольж болохгүй болчихож байгаа байхгүй юу. 


Ц.Нямдорж: - Авто зам, эрчим хүчийг чинь жагсаахгүй бол ёстой тендерийн хууль хэрэггүй болж байгаа юм. Тийм. 


Б.Эрдэнэсүрэн: - Үгүй ээ үгүй. Хэрэв авто зам, эрчим хүчний чиглэлийн гээд оруулчих юм бол зөвхөн энэ хоёр дээр л шууд гэрээ байгуулж байхаар хуульчлагдаж байна шүү дээ. Засгийн газар оруулахад ямар ч ач холбогдолгүй болж байна. Гэтэл худагны асуудал гараад ирж болно шүү дээ. Эрчим хүчний шугам барих эрч хүч буурч болно шүү дээ. Хэмжээ. Тэр үед дахиад шууд гэрээ байгуулж болохгүй шүү дээ. Тухайн үедээ л Засгийн газар оруулж ирэхийн өмнө нээж байгаа учраас тэр хоёр чинь оруулах шаардлагагүй байгаа юм л даа. 


Ц.Нямдорж: - Эрчим хүчний асуудал шийдэгдээд, эрчим хүчний чиглэлээр ийм бодлого барих шаардлагагүй болох юм бол тэрийг нь аваад л хаячихна. Наадах чинь техникийн л асуудал. Төсвөөс хөрөнгө гаргахгүй. Хуулиасаа заалтыг нь аваад хаячихна. Ингэж хашихгүй бол яг тендерийн хууль хэрэггүй болох гээд байгаа юм. Мөн биз. 


Б.Эрдэнэсүрэн: - Тэгвэл Засгийн газар бол хэрэггүй л дээ. 


Ц.Нямдорж: - Жагсаалтыг нь Засгийн газар батална л гэж байгаа юм. Р.Гончигдорж гишүүн. 


Р.Гончигдорж: - За баярлалаа. Мэдээж хэрэг том юм нь дээр маргахаа болъё л доо. Ер нь бид нар ямар нэг бэрхшээл гарахаараа зэрэг хуулиа түүндээ тохируулдаг. Энэ бол нөгөө эрх зүйт төр гэдгийн зарчим биш шүү дээ. Ингээд бэрхшээл гарахаар нь зэрэг өнгөрсөн жил хөрөнгө оруулалт гүйцэж чадсангүй. Тийм юманд боллоо. Ийм юманд боллоо гээд нөгөө хуульд захирагдаж, шахагдаж ажиллах ёстой засаг. Хуулийн өөрчлөлт өөртөө амар болгодог засаг болж хувираад байх юм бол УИХ яах юм. Нөгөө хууль дээдэлдэг, хуульд захирагддаг, хуулиар удирддаг төрийн тогтолцоо гэдэг чинь яах юм. Би энэ дээр гол нь хэлж байгаа байхгүй юу. Энд бид нар одоо санхүүгийн хувьд, төсвийн хувьд том шинэтгэл хийлээ л гээд санхүүжилтийн тухай хууль, түүнтэй холбогдуулаад одоо энэ бараа, бүтээгдэхүүн, үйлчилгээ худалдах, түүний тендерийн тухай гээд үндсэн зарчмуудаа гаргасан шүү дээ. 


Одоо бид нар Засгийн газар нэгэнт л их хэмжээний объёмтой ажил байна. Ийм учраас бид нар яаж энэнийг шуурхай зохион байгуулах вэ гэдэг асуудал руугаа. Яаж зохион байгуулалтанд орох вэ, яаж компаниудтайгаа ажиллах вэ. Сайд сайн ажиллаж байгаа юм л даа. 3 удаа уулзлаа гэж. Нэг удаа бол бүр шөнө уулзаж байгааг нь би анзаарч л байсан. Үгүй тэгээд л ажлаа хийлдээ энэ чинь. Тэгээд л ажлаа хий. Хангалттай булаацалдаад байх юм алга. Хангалттай юм байна. Чадах чадах шанагаараа хутгаад ажлаа хий. Тэр хэн нь ямар юм нь дээрээ яаж хутгаж ажил хийх чадвартай, чадваргүй гэдгийг нь тендерийнхээ энэ зарчмаар нь шалгаруулалт хийгээд тэгээд л яв л даа. Энд ерөөсөө болохгүй юм байхгүй. Ингэж үйл ажиллагаагаа хялбаршуулаад байх юм бол ер нь явсаар явсаар байгаад бид нар одоо нөгөө хаалттай нийгмийнхээ зарчим руу, нөгөө өөртөө тохируулж хууль гаргаж, нөгөө хуулиа хэрэглэх замаар явдаг тэр зарчим руугаа бид нар жижгэрч явна шүү. Тийм учраас энэ болохгүй. 


Нөгөө талаас энд жишээлэх юм бол компаниудын хүчин чадалтай тэнцүү буюу түүнээс их гэж. Үүнийхээ бүртгэлийг яаж хийсэн юм. Яагаад тийм компани гэдэг хэдэн онд байгуулагдсан, хэдүүнээс хойш компаниудынхаа хүчин чадлыг нэгтгэх гээд байгаа. Энэ хооронд энэнийг хэрэгжүүлнэ гээд тэгээд гарч ирэх хүчин чадлаа нэгтгээд юм уу, ингээд гарах зүйлүүдээ яаж бүрдэх юм. Хүчин чадалдаа тэнцэж, илүү гарч гэдгийг нь юугаар жишээд байна вэ. Тэгэх юм бол яадаг юм өнгөрсөн жилийн ажил гүйцэтгэлийн хэмжээнд дотоодын компаниудын хийсэн нийт нийлбэрээр энэнийг тооцож үзнэ. Тэрнээс энэнээс давж байвал ингэж байвал гэвэл нэг өөр асуудал болж байна. Яаж энэ хэмжээгээ гаргах гээд байгаа юм. Хэн үзэмжээрээ гаргах юм энэнийг. Нэгэнт хүчин чадал нь бүртгэгдсэн юм бол хүчин чадал бүртгэгдсэн юм гэдэг чинь тендер зарлахад хичнээн компани ямар ажил гүйцэтгэх гэдэг нь ойлгомжтой болчихсон бүртгэл та нарт байгаа юм бол тендерийнхээ журмаар тэд нарыг оролцуулаад хийгээд явбал болоо шүү дээ. Тийм учраас энэ дээр ингэж буцаад байхын шаардлага байхгүй ээ. Ингэж ерөөсөө болохгүй. Ийм учраас энэ бол шаардлагагүй. 


Харин зүгээр нэг яриад байдаг гомдол бий. Бид нар гадаадын том компаниуд гэдэг нэрээр орж ирээд эцсийн эцэст чанаргүй ажил гүйцэтгэдэг. Үнэн хэрэг дээрээ манай компаниудыг бол туслан гүйцэтгэгч болгоод авчихдаг. Тэгээд гол ашиг, гол юмнуудаа бол өөрсдөө аваад явчихдаг. Тийм учраас дотоодынхоо компанийнхаа хүчин чадлын дээд хэмжээгээр дайчилсан тийм байдлыг бас илүү давуу талыг олгоё гэдэг нь бол тэр тендерийн үнийн заагууд байгаа шүү дээ. Тэр одоо 10 миллиард гэж яриад байгаа. Тэр 3 миллиард гэж яриад байгаа. Тэр 1 миллиард гэж яриад байгаа. Тэр бол Монгол төрийн өөрийнх нь бодлого. Дотоодын хөдөлмөрийн зах зээлээ хамгаалъя. Дотоодын компаниудаа бас нэг өсгөж өдийлгье гэдэг дээр. Тэрүүгээрээ л явъя. Тэр бол Монголын өөрийн бодлого. Тэрнээс хуулийн зарчмаас ингэж буцаад байх юм бол дараачаар нь өөр шалтгууд гараад энэ тендерийн хуулийн олон зүйлийг шал өөр болгож болно шүү дээ. 


Түрүүн хэлсэн санаа бол тэр шүү. Хэрэв үнэхээр, үнэхээр энэ гүйцэтгэхэд, гүйцэтгэлийг хангаж чадахгүй болохоор ийм нөхцөл байдлууд байх юм бол болохгүй бол ерөөсөө энэ хуулийнхаа гадна талд УИХ өөрөө одоо нэгэнт УИХ өөрөө оролцох гээд байна шүү дээ. УИХ шаардлагатай гэж үзсэн бол гээд. Дараачаар нь УИХ төслийн жагсаалтыг тухайн бүрд нь батална гээд ийм юмнууд оруулах гээд байна шүү дээ. Энэ бол тендерийн харилцаа биш шүү дээ. Энэ бол тендерийн харилцаа биш. Энэ бол захиалгаар ажил гүйцэтгэх тухай л асуудал байна. Энэнийг чинь уг нь бол санхүүжилтийн тухай хуулиараа бол нарийн зохицуулсан. Ингэж хийх юм бол заавал ийм журмаар хийнэ гэчихсэн. Ийм юм хөндөх юм бол тэр санхүүжилтийн тухай хуультай зөрчилдөж байна гэдэг заалтыг хялбархан олоод хийчихэж болно. Хялбархан олоод ирнэ. Тэр чинь үндсэн суурь хууль нь шүү дээ. Тийм учраас гишүүдээ бодоцгооё. Манай сайд нараа бодоцгооё. Засгийн газраа бодоцгооё. Та бүхэн энэнийг хийж болох ажлынхаа зохион байгуулалтыг хуулийнхаа хүрээнд л зохион байгуулаад хийгээч дээ. Ингэж хуулийг хялбаршуулах замаар ажлаа хялбаршуулах гэдэг хандлагаасаа татгалзаачээ. Энэ чинь эргээд сайнаар бодсон Монголынхоо компаниудыг унагана шүү. Унагана шүү. Ийм л байна. Тэр нар ч гэсэн өөрсдөө хялбарчлах арга руугаа орчихно. Хүчин чадлаа нэмэгдүүлэх биш хялбар аргаар ажил хийдэг арга руугаа сурчихна шүү. Сурчихна. За баярлалаа. 


Ц.Нямдорж: - За ингээд санал хураалт явуулъя. Би түрүүн томъёолол уншсан. Тэгээд тэр жагсаалтыг нь Их Хурал батална гэдгийг нь Засгийн газар болгоод гэдгээр ойлголцоод дэмжье гэсэн санал хураалт явуулъя. Байнгын хорооны саналаар. Зам, эрчим хүч нь байна. 


Зөвшөөрсөн: 

31


Татгалзсан: 

18


Бүгд: 


49


63.3 хувиар санал дэмжигдлээ


За 49 орж, 31 зөвшөөрч, 18 татгалзсан байна. 63.3 хувийн саналаар энэ санал дэмжигдэж байна. 


2. УИХ-ын гишүүдийн төслийн 1 дүгээр зүйлийн 2 дахь хэсэг буюу Хуулийн 8.11 дэх хэсгийг дараахь байдлаар өөрчилж 34.4 болгох: “34.4. Засгийн газраас баталсан жишиг үнийг үндэслэн шууд сонгох төслийн жагсаалтыг тухай бүр нь УИХ тогтооно.” Энэнийг чинь Засгийн газар болно тийм ээ. Тийм нөхцөлтэйгээр санал хураалт явуулъя. Зарчим нь дэмжигдлээ. 


Р.Гончигдорж: - Яахаараа энэ Засгийн газар болгодог юм. 


Ц.Нямдорж: - Түрүүн яригдсан. 


Р.Гончигдорж: - Юун яригдсан гэж. Байнгын хороон дээр хаана тийм юм яригдсан юм. 


Ц.Нямдорж: - За, Их Хурал…


Р.Гончигдорж: - Их Хурлын протоколыг үзнэ шүү. Дараачаар нь энэ дээр яг дэгийн маргаан үүснэ шүү. 


Ц.Нямдорж: - За Засгийн газар, Их Хурал байх уу гэдгээ хоёрдугаар хэлэлцүүлэгийн үед сайн яриад ороод ир тэгвэл. За одоо болно оо, Р.Гончигдорж дарга аа. 


Зөвшөөрсөн: 

27


Татгалзсан: 

17


Бүгд: 


44


61.4 хувиар санал дэмжигдлээ


3. 8.12-ыг дараахь байдлаар өөрчлөх “8.10. Зураг, төсөл, барилга угсралт тохируулгын ажлыг энэ хуулийн 5.1.16-д заасан журмаар түлхүүр гардуулах гэрээгээр гүйцэтгүүлэхээр бүхэлд нь тендер зарлаж болно.” гэсэн заалт нэмье гэсэн байна. Ц.Жаргал гишүүн ийм санал гаргасан байна. Дэмжье гэсэн санал хураалт явуулъя. 


Зөвшөөрсөн: 

35


Татгалзсан: 

10


Бүгд: 


45


77.8 хувиар санал дэмжигдлээ


За 45 орж, 35 зөвшөөрч, 10 татгалзсан байна. 77.8 хувийн саналаар Ц.Жаргал гишүүний гаргасан 3 дахь санал дэмжигдэж байна. 


4. Засгийн газрын төслийн 3 дугаар зүйлээс Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуулийн “9.2-ын “1.000.000.001” гэснийг “3.000.000.001” гэж өөрчлөх хэсгийг хасах гэсэн байна. Тийм үү. Энэнийг чинь 10 болгоно гээд байгаа билүү. Энэ 10 чинь болох юм уу гишүүд ээ. Ямар ч байсан энэ саналыг дэмжье гэсэн санал хураалт явуулъя. 10 чинь их л том сонсогдоод байна лээ дээ. Монголын нөхцөлд. Босоо нь одоо 10 юм байлгүй дээ. Тийм ээ. Ч.Авдай гишүүн ярих юм уу? 


Зөвшөөрсөн: 

27


Татгалзсан: 

18


Бүгд: 


45


60.0 хувиар санал дэмжигдлээ


За 45 орж, 27 зөвшөөрч, 18 татгалзсан байна. Энэ чинь тэгээд 10 боллоо гэсэн үг тийм ээ. Арав арав… Байнгын хороон дээрээ дахиад нөхцлөө нэг сайн ярих юм уу? Ч.Авдай гишүүн цөөнх болж Байнгын хороон дээрээ яриад нэг ойлголцох хэрэгтэй байх аа. 10 чинь их л өндөр сонсогдоод байна. За Ч.Авдай гишүүнийг сонсоё. 


Ч.Авдай: - Өчигдөр энэнийг ярихад байна шүү дээ. Одоо соёлын яамны дэд сайд бол их эсэргүүцсэн байхгүй юу. Одоо ингээд 3 тэрбум гэж байтал гэнэтхэн 10 болгоод цээжний пангаар аваад байна. Цээжний пан гэдэг бол тэр Европын холбооны орнууд 6 мянган евро гэдэг юм аа. 6 сая евро ч гэнэ үү. За тийм. Тэрийг хэн ч мэдээд ирчихсэн юм. Тэгээд ингээд баахан цэцэрхээд байна лээ л дээ. Би бол одоо бодож байгаа юм. Тэгэхээр энэ чинь гадны одоо энэ компаниудыг, яахав дотоодынхоо компанийг дэмжих нь зүйтэй. Гэхдээ манайхны хийж чадахгүй ажил бас нэлээн байх шиг байна. Ийм учраас тэр 3.1-ыг 6 болгоод ингээд эхний ээлжинд явбал яасан юм бэ гэсэн ийм санаа хэлэх гээд байгаа юм л даа. 10 гэдэг чинь…


Ц.Нямдорж: - Ц.Баярсайхан гишүүн ээ, Байнгын хороон дээрээ энэ хэмжээнийх нь тухайд нэг дахиад Ч.Авдай гишүүнтэй, бусад гишүүдтэйгээ яриад, Засгийн газартай яриад нэг ойлголцох бололцоо байгаа юу. Гуравны хоёроор. Санал бол 10 дээр тогтчихлоо. Тийм. За Ц.Баярсайхан гишүүнийг сонсоё. 


Ц.Баярсайхан: - Тэр үед нь Эдийн засгийн байнгын хороон дарга ирчих байлгүй дээ. Протоколд нэгэнт тэмдэглэгдээд яригдсан учраас энэ саналаар Ч.Авдай гишүүн саналаа гаргаад гуравны хоёрын дэмжлэг авч болно шүү дээ. 


Ц.Нямдорж: - За ингээд нэг ярилцаад үзье ямар ч байсан. Санал хураалт бол ойлгомжтой байна. 


За Ж.Нарантуяа, энэ ямар учиртай юм энэ ард талд нь яваад байна вэ? Одоо санал хураалгах юм чинь дуусчихсан уу? 


Ц.Баярсайхан: - Одоо нэг санал байгаа. 


Ц.Нямдорж: - Юу байна. 


5. За Засгийн газрын төслийн 1 дүгээр зүйлийн 4 дэх заалтыг энэ хуулийн төслөөс хасч Захиргааны хэргийг хянан шийдвэрлэх тухай хуульд нэмэлт оруулах тухай тусдаа хууль болгох гэсэн байна. Энэ Байнгын хороо дэмжсэн юм уу? Ингэж болохгүй шүү дээ Б.Эрдэнэсүрэн гишүүн ээ. Тэр захиргааны хэргийн шүүхийн ажил чинь Захиргааны хэргийн хуулиараа явдаг. Тэрэн дотор тасалж Захиргааны хэргийн шүүхэд гардаг маргаанаас тендерийг нь ингэж шийднэ гэсэн тусгай зохицуулалт гээд нийтлэг хуулинд хийж болохгүй ээ. Энэ асуудлаа хоёрдугаар хэлэлцүүлгийн үед Хууль зүйн байнгын хороотой ярь. 


Тэгээд Засгийн газраас өргөн бариагүй төслийг одоо тэр Захиргааны хэргийн шүүхийн хуульд өөрчлөлт оруулъя гэж өргөн баригдаагүй байж байхад эндээс гэнэт тийшээ тасалж оруулж болохгүй шүү дээ. Дэгээрээ. Дэгд хорьчихсон байгаа шүү дээ. Асуудал өргөн баригдахдаа Захиргааны хэргийн маргааныг шийдвэрлэх хуульд өөрчлөлт оруулах юм өргөн баригдаагүй. Одоо наадахаа та нар хийх гэж байгаа бол хууль өргөн мэдүүлэх журмаар л хийнэ. Өөр арга байхгүй. Эсвэл энэ хууль дотроо хийх нэг арга байна. 


За Ц.Баярсайхан гишүүнийг сонсоё. 


Ц.Баярсайхан: - Тэгэхээр энэ Засгийн газраас өргөн барьсан хууль дээр 56.3 гээд тендер шалгаруулалттай холбогдолтой гомдлыг хүлээж авсан шүүх, энэ хуулийн 55.4.1-ээс 55.4.3-т зааснаас бусад тохиолдолд төсвийн асуудал эрхэлсэн төрийн захиргааны төв байгууллагаас гаргасан шийдвэрийг түдгэлзүүлж болохгүй ээ гэсэн ийм заалт оруулж ирсэн юм. Энэ нь бол хуулиараа бол энэ хуулийн 54.4.1, 54.4.3 бол нөгөө тендерт оролцогчид их хэмжээний хохирол учрахаар болбол, хохирол бага учрахаар бол гэсэн ийм 3 заалт байгаа юм. Тэгээд энэнийг бол МАХН-ын бүлгээс оруулсан санал дээр бол энэнийг хасъя гэсэн юм. Тэгээд Б.Эрдэнэсүрэн гишүүн болохоор зэрэг нэгэнт энэнээс хасч байгаа нөхцөлд бол энэнийг бусад хууль дээр нэмэлт болгож оруулж өгөхгүй бол энэ нь зохицуулалт нь бас хэрэгтэй юм байна. Энэ хуулиндаа байх хэрэггүй гэсэн л ийм л үндэслэл гаргасан. 


Тийм учраас одоо бол уг нь гаргасан саналынх нь дагуу бол 56.3-ыг хасъя гэдэг саналаар санал хураалт явагдах байх гэж бодож байна. 


Ц.Нямдорж: - Тэгэхээр ийм байна. Б.Эрдэнэсүрэн гишүүн. Хуулийн техникийн л юм би яриад байна шүү дээ. Ийм тусгай дэглэм тогтоох гэж байгаа бол тендертэй холбоотой. Энэ энэ хууль дотроо байж байсан нь дээр. Техникийн хувьд. Тийм учраас харин тэр хасуулна гэдэг саналаа хураалгах уу, үгүй юу гэдгээ л ярьчих. Оргүйд орвол юутай нь дээр билээ, заавал энэ тусгай дэглэм хэрэгтэй бол энэ тендерийн хууль дотроо байж байхад гэмгүй. Илүүдэхгүй. 


Ц.Мөнх-Оргил гишүүнийг сонсоё. 


Ц.Мөнх-Оргил: - Энэ захиргааны хэргийг шүүхэд хянан шийдвэрлэх тухай хуульд өргөдөл ирсэн бол шийдвэрийг нь шууд түдгэлзүүлнэ гээд бүр хатуу журам заачихсан байгаа байхгүй юу. Тэгээд тендер зарлалаа. Тендерийн шийдвэр, комиссын шийдвэр нь гарлаа. Тендерт ялагдсан хүн нь Захиргааны шүүхэд гомдол гаргалаа. Тендер нь автомат цуцлагдчихаад, түдгэлзүүлчихээд байгаа байхгүй юу. Тэгээд Захиргааны хэрэг хянан шийдвэрлэх энэ процессоор явсаар байтал 3, 4 сар болчихоод байдаг. Тэрийг нь энэ тендерийнхээ хуульд хориглоод өгөхөөр шүүх нь процессынх нь хуулинд захиргааны хэрэг хянан шийдвэрлэх тухай хууль юм чинь тэрэндээ оруулж өгөхгүй бол шүүхэд өөрийнхөө процессын хуулиар явахаас өөр аргагүй болчихоод байгаа байхгүй юу даа. 


Тэрийг Дээд шүүхийнхэнтэй ярьсан юм. Дээд шүүхийнхэн бол эсвэл наадахаа Захиргааны хэрэгт хийж өг, эсвэл Иргэний хэрэг шүүхэд хянан шийдвэрлэх тухай хуульдаа хийж өгөөд, шийдвэрүүдээ бүгдийг нь ердийн журмаар, ердийн шүүхээр явуул гэсэн ийм зарчим тогтоож өгөхгүй бол тендерийн хуулиндаа тийм журам хийсэн гээд бид нар процессынхоо хуулиар явахаас өөр аргагүй болно. Ийм хуулийн хайчинд орчихоод байгаа юм аа гэж тайлбарлаад, бид нар гарцаагүй эндээс нь гаргаж тэр процессынх нь хуульд хийх шаардлага болчихоод байгаа юм л даа. Ер нь бол тендерийг нэгэнт шийдвэр нь гарчихсан байхад маш цөөхөн үндэслэлээр шүүх түдгэлзүүлдэг тийм нөхцлийг бүгдүүлж өгөхгүй бол энэ тендерийн ажлыг зогсоогоод байгаа үндсэн юм чинь Засгийн газраасаа илүү шүүх дээр гол нь очиж тендерүүд түдгэлзээд маргаан гараад байгаа ийм нөхцөл үүсээд байна гэж манай хууль санаачилсан нөхдүүд тайлбарлаж яриад байгаа шүү дээ. Ийм л хуулийн хүндрэл орчихоод байгаа юм. 


Эсвэл яаралтай хуулийн төсөл өргөн баръя. Энэ дээр одоо Засгийн газраас санал аваад яадаг бол 2 долоо хоногийн хугацаа байна. Чуулган 2 долоо хоног хуралдахаар байвал яаралтай хуулийн төсөл өргөн бариад шийдэхгээд оролдоод үзье. 


Б.Эрдэнэсүрэн: - Энэ ийм байгаа юм л даа. Захиргааны хэрэг шүүхэд шийдвэрлэх тухай хуулийн 46 дугаар зүйлд захиргааны актын биелэлтийг түдгэлзүүлж болохгүй нөхцөл гээд одоо 4 нөхцөл байгаа юм. Тэрэн дотор 5 дахь нөхцөл болгож орж, бүр агуулгаараа таарахаар байгаа юм л даа. Чухам ийшээ заавал хууль санаачилж байж оруулах юм уу, эсвэл шууд оруулах юм уу. Уг асуудал нь хөндөгдсөн гэдэг утгаар. Тэгээд иргэний хэргийг шүүхэд хянан шийдвэрлэх тухай хуулийн 158 дугаар зүйлд яг Ц.Мөнх-Оргил гишүүний хэлээд байгаа түдгэлзүүлж болохгүй гээд заачихсан. Тэгээд ийм тохиолдолд түдгэлзүүлж болно гэсэн заалт хийж өгөхгүй бол шүүх бол хэзээ ч тендерийн хуулинд ийм заалт байна гээд энэнийг авч хэрэгжүүлэхгүй юм билээ л дээ. 


Ц.Нямдорж: - Сонин логик ярьцгаах юм та нар. Захиргааны хэргийн шүүх зөвхөн иргэний хэрэгт хянан шийдвэрлэх хуулиар явна. Захиргааны хуулиар явна. Өөр хуульд заасан зүйлийг баримталж болохгүй гэсэн хууль хаана ч байхгүй шүү дээ. Тийм биз дээ. Үгүй ээ тийм юм байхгүй. Хуульд заасан бол ямар хуулинд хуульд заасан бол тэр хуулиар явж л байх ёстой. Тэрийг шүүх заахын тухай асуудал байхгүй. Тендертэй холбогдолтой маргаан гарах юм бол тэр тендертэй холбогдолтой маргааныг тендерийн хуульд заасны дагуу ингэж шийднэ гээд тендерийн хуулинд заачих юм бол шүүх тэрүүгээр л явчихна шүү дээ. 


Тендерийн хуулиараа явж байвал яасан юм бэ, яршиг. Тэгээд дараа нь асуудал гарвал тэгээд л зохицуулалт хийдэг л юм байгаа биз. Ямартай ч байсан яс болохгүй юм бол одоо энэ хуулийг санаачилсан хуулиас үсэргэж Захиргааны хэргийн шүүхийн хууль руу оруулж л болохгүй. Энэ бол дэгээр хориотой. Өргөн баригдаагүй учраас. Ингэж ойлголцоод энэ саналыг ер нь хураахаа больбол яасан. Тэгээд Засгийн газрынхаа саналаар явчихъя. Тэгэх үү. Ингээд санал хурааж дуусч байна уу энэ хуулиар. За энэнийг дуусчихъя. 


Уг асуудлыг 18 цаг 30 минутад хэлэлцэж дуусав.

Ес. Бусад асуудал. (Зарим хууль, шийдвэрийн эцсийн найруулгыг танилцуулах)

 ОРОН НУТГИЙН ХУРЛЫН СОНГУУЛИЙН ТУХАЙ

МОНГОЛ УЛСЫН ХУУЛЬ 

(Эцсийн найруулга. 2007.01.24.)


Ц.Нямдорж: - Энэ орон нутгийн сонгуулийн хуулийн редакциа сонсчих уу? Ёсчилмоор байна. С.Ламбаа гишүүнийг сонсоё. Эртээд би бүх засваруудыг танилцуулчихсан. Ардчилсан намын зөвлөл санал гаргаад нэг бүрчлэн үзье гэсэн. Хийсэн завсарыг С.Ламбаа гишүүнд өгсөн. С.Ламбаа гишүүнийг сонсчихьё гишүүд ээ. За С.Ламбаа гишүүн. 


С.Ламбаа: - Энэ хийсэн редакцийг нэг бүрчлэн харсан л даа. За яахав үг томъёо нь өөрчлөгдөөгүй. Агуулга нь өөрчлөгдөөгүй. Хойно урд нь оруулсан, найруулсан юмнууд бол зөндөө л байна. Хуулийн заалтуудыг тодорхой тодорхой болгосон юмнууд байгаа. Зүгээр эргэлзэж байгаа бас ганц нэг юм бол даргаас асуух юм бол байна лээ л дээ. Би тэр юмнуудыг нь шууд асууя гэж бодож байна. 


Жишээлэх юм бол энэ 18 дугаар зүйлийн сонгогч шилжих гэдгийг бүгдийг нь аваад бүгдийг нь авч хаяад тэгээд 18.1 гэж хийгээд тэгээд 18.1.1, 18.1.2, 18.2, 18.3, 18.4 гээд явсан байгаа юм. Уг нь батлагдсан хуульдаа 18.4 одоо та юу гэж бодсон юм мэдэхгүй байна. 18.4, 18.5 хоёр нь бол байхгүй болчихоод байгаа юм л даа. Энэ хуулийн 18.3-т зааснаар шилжин ирж, сонгогчдын нэрийн жагсаалтад бүртгэгдсэн сонгогчийн саналыг тусгай хайрцагт авах ба тусад нь тоолж дүнг гаргана. 18.5 энэ хуулийн 18.1-д заасан хугацаанаас хойш буюу хэсгийн хороо саналын хуудас хүлээн авсны дараа сонгогч бүрмөсөн болон түр шилжүүлж, түүний саналыг энэ хуулийн 18.4-т заасан журмаар урьдчилсан битүүмжилж авна гэсэн. Энэ хоёр бүхэл бүтэн өгүүлбэр байхгүй байгаа. Энэ зүгээр өөр газар зохицуулалт нь хаана байна вэ гээд би одоо асуултын тэмдэг тавьсан байгаа л даа. 


Хоёрдугаарт, тэр 20.5-ыг хассан байгаа та. 


Ц.Нямдорж: - 20.5 аа…


С.Ламбаа: - 20.5-ыг 20.4.4 болгоод, 20.4.1-д 20.4-т хамааруулсан юм билээ л дээ. 


Ц.Нямдорж: - Тийм. 


С.Ламбаа: - Тэгэхдээ албан тушаалаас чөлөөлөгдсөн тухай тушаал шийдвэр гээд цэг тавих юм байна л даа. Гэтэл энэ өгүүлбэр өөрөө 25.2.6-д байгаа юм. Яагаад вэ гэхээр энэ яг энэ 20.5 бол тэр чигээрээ баймаар байгаа юм. Зүгээр өгүүлбэрийнх нь хувьд найруулж болно л доо. Уг албан тушаалаас чөлөөлөгдсөн байх ёстой заалт нь энэ. Чөлөөлөгдсөн байх шийдвэрээ 25.2.6-д байгаад байгаа байхгүй юу. Тэгэхээр ийм засвар хийж болмооргүй юм шиг байх юм. Чөлөөлөгдсөн байхыг нь зааж өгсөн заалт. 25.2.6-д бол тийм бичигтэй байна гэж байгаа шүү дээ. Шийдвэрээ нөгөө материалдаа хийсэн байна гээд. Та тэр харж байна уу? 25.6 дээр. 


Ц.Нямдорж:- Тийм. 


С.Ламбаа: - Тэгэхээр энэ 20.5 бол хэвээрээ байх ёстой юм биш үү гэсэн нэг ийм анзаарагдаж байх юм. За дараа нь бас, за энэнийг би Ж.Нарантуяатай яриад учрыг нь зармыг нь ойлгосон. За энэ тэр давхцаж байна уу гээд тавьсан юм бол 24.7, 24.8 бол давхцаагүй юм билээ. Яг байдгаараа байгаа юм билээ гэж ингэж ойлгогдож байна. 


За дараа нь, за энэ 30.1-ын 30.2.8 дээр 23 цагаас өглөөний 10 цаг хүртэлх хугацаанд чанга яригч ашиглах гээд байж байгаагийн тэнд гудамж, нийтийн эзэмшлийн талбай гэж үг нэмсэн байна лээ. Тэрийг нь нэмж болдог юм уу, үгүй юу. За 30.15.1, 30.15.2, 31.3-тайгаа зөрчилтэй байгаа юм. Энэ таны редакцитай холбоогүй. Угаасаа зөрчилтэй юм байна гэж сая уншихад харагдаад байна. Дараахь газруудад сонгуулийн сурталчилгаа явуулахыг хориглоно гээд. Төрийн захиргааны болон нутгийн өөрөө удирдах байгууллага. 30.15.2 төрийн өмчит болон төрийн өмчийн оролцоотой аж ахуйн нэгж гээд заасан мөртлөө 31.3-т зөвшөөрсөн байгаа юм. Яг энэ газруудын соёлын төв, биеийн тамирын болон хурлын танхим, өрөө тасалгааг төлбөргүйгээр ашиглуулна гээд. Тийм учраас энэ 30.15 чинь бол дараахь газруудад сонгуулийн сурталчилгаа явуулах гэдгийг одоо нөгөө Байнгын ажиллагаатай болгодог юмнаас нь л хориглосон зүйл байсан юм л даа. Нөгөө сонгуулийн штаб нь байж болохгүй ч гэдэг юм уу, тиймэрхүү маягийн. 30-ын хэд нь ч билээ Ж.Нараа. Тэр заалтыг авчирч 30.15-ыг засахгүй бол 31.3-тай зөрчилдөх юм байна. За энэнийг бол заавал редакци хийх ёстой зүйл. 


Зүгээр энд нэг анзаарагдаж байгаа юм нь, ер нь бол зэрэг гэсэн үг одоо орж болдог юм уу даргаа. Тэрийг таниас. Зэрэг юмыг одоо тэгнэ. Зэрэг гэсэн үг ер нь орж болдог юм болов уу? Би одоо тэрийг тэмдэглэсэн газар байгаа л даа. Зэрэг гээд. 


За энэ одоо жишээлэх юм бол 16.2. 16.2 чинь бол угаасаа л гадаадад амьдарч байгаа хүн цэргийн албан хаагчид хоёр л байгаа шүү дээ. Тэгтэл цэргийн алба хаах, өөр газар суралцах зэрэг шалтгаанаар болсон байгаа юм. Тэгэхээр зэрэг гэдэг дээр нь одоо хэн ч юм нэмээд явчихаж болдог юм руу явчихаж байгаа юм биш биз. Зүгээр яг тэр гурвыг л зохицуулсан заалт байсан байна. Тэрийг нэг харах ёстой. 


Тэгээд яахав ер нь бол, за энэ нөгөө 18.1-ийг 18 дугаар зүйл дээр тэр миний хэлсэн саналыг авч үзээд өөрийнх нь хийж зохицуулсан найруулга нь бол зөрчилдөөд байгаа юм байхгүй. Зүгээр харин үлдээд байхгүй болчихоод байгаа юм байгаад байгаа юм. 


За 20.5. 


Ц.Нямдорж: - Тэр Тамгын газрынхан наад юм аа сайн бичиж авч яагаарай. 


С.Ламбаа: - 20.7 дээр жишээлэх юм бол найруулга нь өшөө бүр буруу хийгдэж байгаа юм биш юм уу? Ер нь бол тэр гишүүнээс, намын гишүүнээс түдгэлзсэн гэдэг үг чинь байх ёсгүй юм биш үү. Яагаад вэ гэхээр намын гишүүнээс түдгэлзсэн хүн нэр дэвшүүлэхийг хориглоно болчихоод байгаа байхгүй юу. Уг нь түдгэлзсэн хүн л нэр дэвшинэ шүү дээ. Тийм учраас тэр намын гишүүнээс түдгэлзсэн гэдгийг нь авах юм бол харин түүнчлэн одоо төрийн албан хаагчийг нэр дэвшүүлэхийг хориглоно. Нөгөө энэ түдгэлзээгүй хүн чинь нэр дэвшихийг хориглож болохгүй шүү дээ. Түдгэлзсэн хүнийг. 20.7. Энэнийг бас жаахан эргэж хармаар санагдаад байгаа юм. 20.7. 


Ц.Нямдорж: - 20.6-д түдгэлзсэн байхгүй л дээ. 


С.Ламбаа: - 20.7 дээр яагаав, түүнчлэн намын гишүүнээс түдгэлзсэн. За даргын зассанаас төрийн албан хаагчийг болгосон байгаа шүү дээ. Албан тушаалтныг гэдгийг. Тэр бол зөв юм билээ. Түдгэлзсэн албан тушаалтныг нэр дэвшүүлэхийг хориглоно болчихож байгаа байхгүй юу. Түдгэлзэж байж дэвшинэ шүү дээ. Тийм ээ. Тийм учраас түдгэлзсэн гэдэг нь байхгүй. Зүгээр төрийн албан хаагчийг нэр дэвшүүлэхийг хориглоно гэх ёстой юм уу гэж. Ийм л юмнууд байна лээ. Тэгээд энэ яахав зүгээр ер нь бол агуулгын хувьд бол өөрчлөгдөөд нөгөө юунаасаа зөрчилдөөд явчихсан юм бол байхгүй. 


Ц.Нямдорж: - Агуулга, бодлого, зарчим гурав дээр. 


С.Ламбаа: - Зүгээр ер нь бол нэлээд үг найруулгын засвар юм л харагдаж байгаа юм. Зэрэг гэсэн үг байж болдог юм уу, үгүй юу. Би тэрийг нь бол сая протоколд орчихсон байх аа. Тэгээд Тамгын газар үзнэ биз. 18-ыг бол нэлээн сайн харах ёстой юм билээ шүү. 


Ц.Нямдорж: - 18 бол ийм л юм С.Ламбаа гишүүн. Энэ бүр мөсөн түр гэдэг хоёр шилжилт нь хоёулаа яг батлагдсан найрлага дотроо байгаа.Тэгээд бүр мөсөн түр гэдгийг нь салгаад тэгээд хойд талд нь аймаг дотроо түр шилжсэн бол зөвхөн аймгийн хурлын төлөөлөгч нэр дэвшигчийн төлөө санал өгнө гэсэн заалт байгаа юм. Хэдийн хэд дээр байна тэр нь. 


С.Ламбаа: - 18.4…


Ц.Нямдорж: - Биш биш. Бүр хойно нэг тийм заалт байгаа юм. Тэрэнтэй нь аваачиж холбосон юм. 


С.Ламбаа: - Тэр хойно байна лээ. 


Ц.Нямдорж: - Тийм. Тэгээд тэр бүрмөсөн шилжсэн бол очсон газрынхаа сум, дүүргийн буюу сум, аймгийн буюу дүүрэг, нийслэлийн хуралд санал өгөх эрхтэй. Бүрмөсөн шилжээд очсон. Саналын хуудас авахаас өмнө. Түр шилжиж очсон бол түр шилжиж, зөвхөн аймаг дотор байна. Тэр түр шилжсэн хүн жишээ нь очсон газартаа санал өгөхдөө зөвхөн аймгийн хурлын төлөөлөгчийн төлөө санал өгнө. Тэр заалт нь хойно байсан учраас хооронд нь холбоод түр, бүр мөсөн гэдгээр нь ялгасан юм. 


За тэр саналыг тусгай хайрцагт авах ба тусад нь дүн гаргана гэдэг юм яг энэ гишүүдэд тарсан төслийн 18.4 болоод байж байсан. Тэр хэвээрээ байгаа. 


С.Ламбаа: - Тэр хаана байгаа юм. 


Ц.Нямдорж: - Зэрэг гэдэг үг оруулахгүй болохоор тэр нөгөө гадаадад амьдрах тухай яг 3 үгээр хайрцаглаж бас болохгүй байгаа юм. Өөр шалтгаан байж болно шүү дээ тийм ээ. Ямар ч тохиолдолд байнга оршин суугаа газрынхаа орон нутгийн сонгуульд санал өгөх ерөөсөө бололцоогүй бол нэрсийн жагсаалтанд оруулаагүй гэдэг утгаар нь тоочиж биш, тоочоод тэгээд зэрэг шалтгаанаар санал өгөх бололцоогүй бол нэрсийн жагсаалтанд бүртгэхгүй гэдгээр л хийж байгаа. Ямар тохиолдол гарч ирэхийг бол ер нь ярихын арга байхгүй шүү дээ. Тийм ээ. Жишээ нь одоо удаан хугацааны хөл хорио болоод хүн гаргахаа байчихсан тохиолдолд тэр хорио цээр нь тавигдахаас өмнө сонгууль явагдахаар бол хоригдчихсон тэр хорио цээрийн бүсэд орчихсон байгаа хүнийг жагсаалтанд оруулах уу, үгүй юу гэдэг асуудал гараад ирэх байх. Мөн биз. Дайн буюу дайн бүхий байдал бий болсон ч юм уу, зарим газар онцгой байдал тогтоосон ч юм уу, ийм шалтгаанаар байнга оршин суугаа газарт ирэх бололцоогүй бол нэрсийн жагсаалтанд оруулахгүй гэж нөхцлүүд байх юм аа гэж үзээд зэрэг гэдэг үг л нэмж байгаа юм. 


Тэр чинь одоо болбол одоо яг 3 нь бол гадаадад амьдрах, цэрэгт алба хаах, нэг нь юу байгаа билээ. 


С.Ламбаа: - Суралцах…


Ц.Нямдорж: - Суралцах гэсэн 3 юм байгаа юм. Тэрэн дээр нь нэмээд онцгой байдал тогтоогоод хөл хорьчихсон бол ирж чадахгүй тохиолдолд нэрсийн жагсаалтанд оруулж хэрэггүй л гэж байгаа юм. Тэр хуулийн гарц нь. Өөр ямар заалт байлаа. 


С.Ламбаа: - Тэр 18.4.5 нь тэр нөгөө урьдчилан битүүмжилж авна. Тусад нь тоолж дүнг гаргана гэдэг чинь өөр заалт байгаа юм уу? 18-аасаа байхгүй болчихсон юм билээ шүү дээ. Хуучны 18.4, 18.5. Урьдчилан битүүмжилж авна. Нөгөөх нь бол тусгай хайрцагт авах ба тусад нь тоолж дүнг гаргана гэсэн ийм хоёр юм уг нь батлагдсан байх юм. Тэгээд тэр хоёр ерөөсөө таны нөгөө 18-ын найруулга дотор чинь огт байхгүй болчихсон байх юм. 


Ц.Нямдорж: - Ж.Нарантуяа үз дээ. Байна шүү дээ. 18.5 гээд энэ хуулийн 18.4-т заасан сонгогчийн саналыг тусгай хайрцагт авах ба тусад тоолж дүнг гаргана гэсэн 18.5 гээд явж байна шүү дээ. 


С.Ламбаа: - Хаана байгаа юм. Таны найруулга дээр байхгүй байна шүү дээ. 


Ц.Нямдорж: - Байна байна. 


С.Ламбаа: - Өө энэ одоо жишээлэх юм бол та өөрөө, би энэ юуг хараад байна вэ гэхээрээ…, таны протоколыг хараад байна шүү дээ. 


Ц.Нямдорж: - Та нарт очсон завсаргүй, миний гар үсэггүй, засваргүй юм байгаа биз дээ. Одоо гишүүдэд тараасан. 


С.Ламбаа: - Тэр бол ард нь үзгээр бичсэн байсныг нь би зүгээр таны протоколыг авч хараад байгаа байхгүй юу. Протокол дээр чинь байхгүй байгаад байна. 


Ц.Нямдорж: - Одоо гарын үсэг зурах гэж байгаа дээр ингэж байна. 18.4-т заасан сонгогчийн саналыг тусгай хайрцагт авах ба тусад нь тоолж дүнг гаргана гээд 18.5 гээд явж байна. Байна. 


С.Ламбаа: - Урьдчилан битүүмж авна гэдэг нь бас байгаа юм уу? 


Ц.Нямдорж: - Урьдчилан битүүмжлэнэ гэж байгаа юу Ж.Нарантуяа?


Ж.Нарантуяа: - 18.6


С.Ламбаа: - 18.6 юм уу? Тэгвэл таны, та бол протокол дээрээ уншаагүй юм байна шүү дээ. Тэр хоёроо. 


Ц.Нямдорж: - Уншаагүй. 


С.Ламбаа: - Уншаагүй юм байна. Тийм ээ. 


Ц.Нямдорж: - Өөрчлөлт ороогүйг нь уншилгүй явчихсан юм. 


С.Ламбаа: - Тэр 20.7-г юу гэж үзэж байна. 


Ц.Нямдорж: - 20.7…?


С.Ламбаа: - Тийм.


Ц.Нямдорж: - 20.7 чинь одоо яг ийм байдлаар явж байгаа юм. Гарын үсэг зурагдахаар. Нэг намын гишүүнийг нөгөө намаас. Эвслийн хувьд түүнд нэгдэн орсон намуудынхаас өөр намын гишүүнийг, түүнчлэн энэ хуулийн 20.4.4-т зааснаас бусад тохиолдолд гэдэг шигтгээ хийж байгаа. 20.4.4 гэдгээ нөгөө өөрийнхөө саналаар ажлаа өгөөд нэр дэвшиж байгаа тохиолдол. 20.4.4-т зааснаас бусад тохиолдолд намын гишүүнээс түдгэлзсэн төрийн албан хаагчийг орон нутгийн хурлын сонгуульд нэр дэвшүүлэхийг хориглоно гэдэг байдлаар хийж байгаа юм. 


С.Ламбаа гишүүнд тэр заалтыг нь аваачаад өг дөө. Яг саяны миний уншдагыг. 20.4.4 нь болохоор яаж байгаа юм, сая өөрөө нэг засч гээд байсан шүү дээ. Хууль тогтоомжид заасны дагуу намын гишүүнээс түдгэлзсэн төрийн албан хаагч орон нутгийн сонгуульд нэр дэвшиж байгаа бол уг ажил, албан тушаалаас чөлөөлөгдсөн байх нөхцлийг шаардаж байгаа юм. 


С.Ламбаа: - 20.4.4 уу…? 


Ц.Нямдорж: - Тийм. Ийм ийм нөхцөл шаардаж байна шүү дээ. Тийм ээ. Нэр дэвшигчдэд. Ялгүй байх. Өргүй байх. Тэгээд түдгэлзсэн албан тушаалтны тухайд чөлөөлөгдсөн байх гээд ийм 4 нөхцөл тавьж байгаа биз. 20.4.1-ээрээ. 20.4-өөрөө. 


С.Ламбаа: - 20.4.4-т зааснаас бусад тохиолдолд намын гишүүнээс түдгэлзсэн төрийн албан хаагчийг…

Ц.Нямдорж: - Нэр дэвшүүлнэ. 


С.Ламбаа: - Бусад тохиолдолд. 


Ц.Нямдорж: - Тийм. Жишээ нь сумын хэсгийн төлөөлөгч би одоо ингээд орон нутгийн сонгуульд орно гэх юм бол. Хурлын төлөөлөгч болно гэх юм бол эхлээд ажлаасаа чөлөөлөгдсөн байх ёстой. Тийм ээ. Тэр хүнийг дэвшүүлэх эрхтэй. Ажлаасаа чөлөөлөгдөөгүй байх юм бол тэр нам нэр дэвшүүлэх эрхгүй гэсэн үг. 


С.Ламбаа: - За за. 20.4.4 чинь…, 20.5-ыг бол 20.4.4. Аа чөлөөлөгдсөн байх болгосон байна. Зөв байна л даа. Шийдвэрлэх тушаал биш, тийм ээ. 


Ц.Нямдорж: - Тийм. Өөр…?


С.Ламбаа: - Өөр нэг их онц юм байхгүй ээ. Тэгээд л одоо бусад нь болох юм байгаа биз. Энэ…, за манай Тамгын газрынхан яасан байх даа, энэ 24.4 бол би нөгөө жинхэнэ эцсийн вариантаа уншаагүй л дээ. 


Ц.Нямдорж: - 24.4-өө…?


С.Ламбаа: - Тийм…


Ц.Нямдорж: - 24.4 чинь бие даасан нэр дэвшигч нь дэмжигчийнхээ гарын үсэг бүхий…

С.Ламбаа: - Та бол маягт, түүнчлэн гэсэн байна лээ шүү дээ. 


Ц.Нямдорж: - Тийм. Тэгсэн. 


С.Ламбаа: - Түүнчлэн гэж орвол нэрээ дэвшүүлснээ илэрхийлсэн мэдэгдэлийг хамт гэдгийг нь хасах хэрэгтэй болж байгаа байхгүй юу. Сум, дүүргийн сонгуулийн хороонд ирүүлнэ. 


Ц.Нямдорж: - 3 төрлийн юм бие даагчаас шаардаж байгаа юм. Нэгдүгээрт гарын үсэгтэй маягтаар цуглуулсан гарын үсэг. 


С.Ламбаа: - За тийм…


Ц.Нямдорж: - Хоёрдугаарт, Сонгуулийн ерөнхий хорооноос баталсан загвараар үйлдсэн өөрийн намтар. Гуравдугаарт, өөрийн нэрээ дэвшүүлснээ илэрхийлсэн бичиг гээд ийм 3 юм шаардаж байгаа байхгүй юу. 3 юм шаардаж байгаа учраас 3-ыг нь тусад нь бичиж байгаа юм. 


Н.Лувсанжав: - Хамт гэдэг үгийг нь дарчихъя гэж байгаа юу? тийм ээ. 


С.Ламбаа: - Хамт гэдэг нь хэрэггүй шүү дээ, харин. Илэрхийлсэн мэдэгдлийн хамт гэхээр түүнчлэн гэдэг үгтэйгээ тохирохгүй байгаа байхгүй юу. 


Ц.Нямдорж: - Мэдэгдлийг гэх юм уу? 


С.Ламбаа: - Мэдэгдлийг гэж дуусах байхгүй юу. 


Ц.Нямдорж: - За тэгье. Тэр болж байна. 


С.Ламбаа: - Мэдэгдлийг аймаг, нийслэл, сум, дүүргийн сонгуулийн хороон дээрээ. Түүнчлэн гэдэг нь байвал. Байхгүй бол маягт гэж байгаад мэдэгдлийн хамт гэх ёстой байхгүй юу. 


Ц.Нямдорж: - Яагаад түүнчлэн гэдэг үг шигтгэсэн юм бэ гэхээр дээд талынх нь үг маягт байгаа учраас доод талд нь загвар гэж бас нэг юм яваад, тэгээд хооронд нь салгахгүй болохгүй болчихоод байгаа юм. 


За тэр мэдэгдлийг гээд яачихъя. Өөр…?


С.Ламбаа: - За өөр юм байхгүй юм шиг байна. Тэр 31.3-тай зөрчилдөж байгаа 30.15-ыг…?


Ц.Нямдорж: - Тэрийг нээрээ яах юм бэ? За Ж.Нарантуяаг нэг сонсчихъё. 


С.Ламбаа: - Ж.Нарантуяа нэг найруулга хийх үү? Тэрийг яах юм? Найруулахгүй бол. 


Ц.Нямдорж: - Ж.Нарантуяад микрофон өгчих. Үнэхээр хоорондоо зөрчилдсөн. Нэг газар нь болохоор ашиглуулж болохгүй гэчихээд нөгөө газар нь болохоор үнэ төлбөргүй гаргаж өгнө гээд хийчихсэн байгаа. Тийм биз. 


Ж.Нарантуяа: - За энэ хуулийн 30.15-ын 1, 2, 31-ын 3-тай зөрчилдөж байгаа тул 30.15-ын дээд талынх нь одоо үндсэн хэсгийнх нь заалтыг нэг тодотгол хийх гээд байгаа юм. Дараахь байдлаар. Дараахь газруудад сонгуулийн сурталчилгааны төв штаб гэх юм уу, байгуулах. Түүнчлэн энэ хуулийн 3.1.5-д заасан этгээд байнгын үйл ажиллагаа явуулахыг хориглоно. Өөрөөр хэлэх юм бол сонгуулийн штаб гэдэг юм уу, эсвэл нэг ухуулагч нь байнга тэр төрийн болон төрийн өмчийн оролцоотой аж ахуйн нэгж ч, захиргааны орон нутгийн байгууллагын хурлын конторт байхгүй гэсэн санаа. 


Тэгээд 3.1.5-д болохоор бид нар нэг сонгуулийн хууль зохион байгуулах этгээдүүдийг тоочсон байгаа шүү дээ. 3.1.5-д. Тэр этгээдүүд л эдгээр байгууллагуудад байнгын үйл ажиллагаа явуулахыг хориглохоор. Энэтэйгээ нийцүүлээд 31.3-ыг тэр нэг аж ахуйн нэгж нэр дэвшигчийн нийт сонгогчидтойгоо хийх уулзалтад зориулж харин ашиглуулж болно. Нийт сонгогчидтойгоо. Хурлын заалыг нь ашиглах гээд байгаа шүү дээ, зөвхөн. Тэгэхээр нийт сонгогчидтойгоо зүгээр…, 31.3 дээр уулзалт гэж байгаа шүү дээ. Ганцаарчилсан уулзалт биш, зүгээр нийт сонгогчидтойгоо хийх уулзалтад зориулж, соёлын төв, биеийн тамирын болон хурлын танхим, өрөө тасалгаагаа төлбөргүйгээр ашиглуулна гэсэн тийм санаагаар хийчихье гээд байгаа юм. Анх гишүүд ч гэсэн гаргаж байсан протоколыг үзсэн. 


Ц.Нямдорж: - Энэ яасан юм аа С.Ламбаа гишүүн, яг энэ Их Хурлын сонгуулийн хууль дээр бас нэг ийм эвгүй юм байдлаар орчихсон юм. Төрийн өмчит аж ахуйн нэгжүүдэд сонгуулийн сурталчилгаа явуулахыг хориглоно гээд. Тийм биз. Тийм заалтын дагуу л орчихсон юм байна. Энэнийгээ сайжруулаад саяны байдлаар найруулаад. Ухаандаа аж ахуйн нэгжүүдийн албан конторт төрийн өмчийн оролцоотой сонгуулийн штаб байрлахыг хориглоно гэдэг байдлаар нь ойлгож өөрчлөөд, зүгээр сонгогчидтой уулзах уулзалтыг бол жишээ нь болмоор л санагдаад байгаа юм. Одоо Эрдэнэт үйлдвэрт чинь нэг том улаан клубтэй шүү дээ, улаан булантай шүү дээ. Хамгийн том нь тэр юм гэсэн шүү дээ. Тэрэн дээр нь сонгуулийн уулзалт хийхэд хориглочихсон байдаг. 


С.Ламбаа: - Үгүй үгүй наадахыг чинь би харин санаад байгаа юм. Байнгын хорооны хурал дээр хөдөө орон нутагт яваад очихоор чинь биеийн тамирын заал, одоо тэр юмнуудыг ашиглаж болно шүү дээ. Уулзалт хийхэд бол. 


Ц.Нямдорж: - Харин тийм. 


С.Ламбаа: - Гэдэг асуудал тавиад байсан юм л даа. Тэгтэл харин яагаав нөгөө урд талыг нь хориглочихоод хойд талыг нь нээж өгчихөөд 2 заалт нь зөрчилдсөн л байгаа байхгүй юу. 


Ц.Нямдорж: - Яаж өгөхгүй бол, нэг их ойлголцлоо гэж үзэх юм бол сонгуулийн штаб байрлахыг нь хориглоод. Тийм ээ. Зүгээр уулзалт хийхийг нь зөвшөөрсөн байдлаар томъоёллыг нь хийвэл яадаг бол. Тэгээд нэг өөрт чинь үзүүлье. Тэгэх үү? Ж.Нарантуяа, тэр томъёоллуудаа хийгээд энэ С.Ламбаа гишүүнд үзүүлээд, надад үзүүлээдэх. Тэр нэг гудамжны, талбайд гэдэг үг байна шүү дээ С.Ламбаа гишүүн. Тэгэж тодруулахгүй бол 11 цагаас хойш улаан буланд хөгжим дуугаргаж болохгүй болчихоод байгаа байхгүй юу. Мөн биз. Чанга яригч ашиглана. Чанга яригч гэсэн үг байгаа байх аа. Тийм. Одоо тэр мөн байна уу, биш байна. 


Ж.Нарантуяа: - Эзэнгүй байсан байхгүй юу. Хаана чанга ярихыг хориглосон юм бэ гэдгийг. 


С.Ламбаа: - Наадах чинь гэртээ ч болохгүй. 


Ц.Нямдорж: - Ерөнхий санаа нь бол энэ нөгөө гадаа нэг машинтай, чанга яригч аваачиж хүн унтуулахгүй давхиад байдаг, энэ гудамж талбайгаар болиулаад, зүгээр тэр нөгөө уулзалтын хувиар нэг бүжиг, ший хийдэг юм бол тэр клубтээ болох юм гэдэг утгаар л ийм тодорхойгүй байдал үүсгэхгүй гэж тэр нийтийн эзэмшлийн гэдэг үгээ. Тэрийг нь болиулах гэж байгаа юм шүү дээ. 


С.Ламбаа: - За за болъё. 


Ц.Нямдорж: - За ингээд, за Ж.Нарантуяаг нэг сонсоё. 


Ж.Нарантуяа: - Энэ дээр ганцхан нэг тодотгол хийхэд 30.15.2 дээр бид нар энд төрийн болон төрийн орон нутгийн өмчид гэдгийг бас хамааруулах юм аа. Төрийн болон орон нутгийн хуулийн этгээд гэдгээрээ оролцоотой хуулийн этгээд гэж. Орон нутгийн гэдэг юуг, юу техникийн алдаа энэ яг цэвэр. 


Ц.Нямдорж: - За ингээд редакциа сонссон гэж үзэх үү? За редакци сонслоо. Сонгуулийн хуулийн. За ингээд эцсийн юм аа танилцуулаарай. 


Хуралдаан 18 цаг 50 минутад өндөрлөв. 

Соронзон хальснаас хянаж буулгасан: 

ХУРАЛДААНЫ НАРИЙН 

БИЧГИЙН ДАРГА Ц.АЛТАН-ОД

